
1919-cu ildən çıxır Təsisçi: Azərbaycan Respublikası Prezidentinin İşlər İdarəsi və qəzetin redaksiya heyəti

Azərbaycan
Gürcüstan əməkdaşlığı 

regional örnəkdir

Azərbaycan ilə Gürcüstan arasında 
yüksək səviyyədə olan iqtisadi əmək-
daşlığın, eləcə də bu çərçivədə uğurlu 
regional münasibətlərin getdikcə güc-
lənməsi və irimiqyaslı qlobal enerji və 
nəqliyyat kommunikasiya layihələrinin 
(Bakı Tbilisi Ceyhan neft boru kəməri, 
Bakı Tbilisi Ərzurum qaz boru kəməri, 
Bakı Tbilisi Qars dəmir yolu) reallaşdı-
rılması bölgədə sülhü və sabitliyi getdikcə 
möhkəmləndirib.   

(ardı 7-ci səhifədə)

Həyasızlıq... 
Bu qədər?
Yaxud Ermənistan 

XİN mətbuat katibinin 
sərsəmləmələri 

Ermənistan Xarici İşlər Nazirli-
yinin mətbuat katibi Ani Badalyan 
“Armenpress” informasiya agentli-
yinə müsahibəsində Azərbaycan Xa-
rici İşlər Nazirliyinin mətbuat katibi 
Ayxan Hacızadənin bildirdiklərinə 
münasibətini açıqlayıb. Yazımız bu 
barədədir.

Amma əvvəlcə bildirək ki, Ermənistan 
baş naziri Nikol Paşinyan “Dünyanın kə-
sişməsi: Təhlükəsizlik və demokratiyanın 
birləşməsi” adlı konfransda çıxışı zamanı 
10 noyabr 2020-ci il tarixli üçtərəfli bəya-
nat üzərində dayanmışdı. A.Hacızadə isə 
Paşinyanın bununla bağlı söylədiklərini 
reallığı təhrif cəhdi adlandırmış və Ermə-

nistanın sözügedən bəyanatla üzərinə gö-
türdüyü öhdəliklərə etinasız yanaşdığını 
vurğulamışdı. Nikolun nələrdən söz açdı-
ğını yada salmayacağıq. Çünki onun dilə 
gətirdikləri ilə A.Badalyanın siyasi ma-
nipulyasiyasındakı motivlər, demək olar, 
eynidir. Doğrudur, erməni XİN rəsmisi, 
necə deyərlər, barıtı həddindən çox edib. 

mumən, təkcə Badalyanın yox, 
rəsmi İrəvanın digər təmsilçilərinin, öz 
aləmlərində, nəyisə əsaslandırmaq üçün 
gətirdikləri arqumentlərə diqqət yetirən-
də elə təsəvvür yaranır ki, Ermənistanın 
dövlət idarəçiliyində hər cür həyasızlığı 
və etikasızlığı diplomatiya bilən gerizəka-
lılar yer almaqdadır. XİN mətbuat katibini 
fərqləndirən isə Roma papasından daha 
artıq katolikliyə can atmasıdır. Yazımızın 
son bölümündə onun bu “niyyətinin” ən 
parlaq təzahürünü diqqətə çatdıracağıq. 

***
Beləliklə, A.Badalyan deyib ki, üç-

tərəfli bəyanatda Dağlıq Qarabağda Rusi-
ya sülhməramlılarının mövcudluğu, eləcə 
də beş kilometr eni olan Laçın dəhlizinin 
onların nəzarəti altında olması yer alıb. 
Amma nə Laçın dəhlizi var, nə də Rusiya 
sülhməramlıları. İlk elementar sual budur: 
Əgər üçtərəfli bəyanat yoxdursa, o zaman 
nə üçün Paşinyan rəsmi şəkildə sənəddən 
imtina etdiyini bildirmir? 

ardı -  ə ədə

COP29-a  
26 gün  
qaldı

Prezident İlham Əliyevdən 
Aİ-yə və Ermənistana mesajlar

Prezident İlham Əliyev oktyabrın 14-də Belçika 
Krallığının ölkəmizdə yeni təyin olunmuş fövqə-
ladə və səlahiyyətli səfiri Julyen de Freponun eti-

madnaməsini qəbul edib. Dövlətimizin başçısının Brüsselin 
yeni elçisi ilə söhbətində diqqətçəkən bəzi məqamlar var 
ki, yazımızda onlara nəzər salacağıq. Əlbəttə, ən mühüm 
məqam Azərbaycan  Ermənistan münasibətlərinin nizam-
lanmasıdır.

Mətləbə keçməzdən əvvəl kiçik 
bir nüansa toxunaq. Səfir ulyen de 
Frepon Prezident İlham Əliyevlə 
təması zamanı Belçikanın Avropa 
İttifaqının əsasını qoyan üzv döv-
lətlərdən biri olduğunu deyərək, 

ölkəsinin Azərbaycan ilə Avropa 
İttifaqı arasında enerji keçidi, iqlim 
dəyişmələri, iqtisadiyyat və ticarət 
sahələrində əməkdaşlıqda maraqlı 
olduğunu bildirib. 

Səfir Bakının Aİ ilə əməkdaşlıq 

spektrinin mahiyyətini vurğulayıb-
sa və ən əsası Belçikanın bu əmək-
daşlığı dəstəklədiyini dilə gətiribsə, 
hər halda bunu təmsil olunduğu 
dövlətin xidməti kimi göstərmək 
istəməz. Çünki belə bir gediş həd-
dən artıq gülməli alınar. Axı Aİ 
müstəvisində söz sahiblərinin han-
sı ölkələr olduğunu bilirik. Onu da 
bilirik ki, açıq konfrantasiya şək-
lində ortaya çıxmasa da, mövcud 
platformada sırf Azərbaycanla bağlı 
müəyyən fikir ayrılıqları var.  

(ardı 3-cü səhifədə)

“Vəfalı Səriyyə”nin səhnə taleyi Yaxın Şərq: qəzəb tüğyan 
edir, silahlar ölüm saçırzü göl, dərdi dəniz Xəzər

Səhifə  9 Səhifə  11Səhifə  12

Anti-Azərbaycançı 
şəbəkə sifarişi eyni 

mərkəzdən alır

BMT-nin İqlim Dəyişmələri üzrə Çərçivə Konvensiya-
sının Tərə ər Konfransının 29-cu sessiyasının  COP29-
un noyabrın 11-dən 22-dək Bakıda keçirilməsi anti-Azər-
baycançı qüvvələrin ölkəmizə qarşı hücumu üçün fürsətə 
çevrilib. Onlar bu mötəbər tədbirdən istifadə edərək, ölkə-
mizin imicini ləkələməyə, nüfuzuna xələl gətirməyə, yığılıb 
qalmış kin-küdurətlərini ifadə etməyə girişiblər. Demək 
olar ki, hər gün ölkəmizlə bağlı beynəlxalq mediada qərəz-
li, sifarişli məqalələr dərc etdirir, bəyanatlar verir, müxtə-
lif təşəbbüslər irəli sürürlər.

Kampaniyanın ya bilavasitə erməni əsilli, ya da ermə-
nipərəst mövqedən çıxış edən şəxslər tərəfindən həyata ke-
çirildiyini müəyyən etmək çətin deyil. Məsələn, ölkəmizə 
qarşı kampaniyanın fəal iştirakçılarından olan “Human Rights 

atch” təşkilatının Yaxın Şərq və Şimali Afrika sektorunun 
direktoru Sara Li Vitson ABŞ-də erməni əsilli ailədə doğu-
lub. O, 2018-ci ildə Amerika Erməni Milli Komitəsi tərəfin-
dən təşkilatın sıralarına cəlb olunub. Bu düşərgə müntəzəm 
olaraq dünya ictimaiyyətini siyasi səbəblərə görə COP29-u 
boykot etməyə çağırır. Kampaniyanın əsas məqsədi ölkəmizin 
nüfuzunu aşağı salmaq, COP29-un Bakıda keçirilməsinin qar-
şısını almaq, konfransdan Azərbaycana siyasi təzyiq vasitəsi 
kimi istifadə etmək, xüsusən də istintaq altındakı erməni əsilli 
şəxslərin, əslində, hərbi canilərin sərbəst buraxılmalarına nail 
olmaqdır.

Göründüyü kimi, onların tələbləri son dərəcə əsassızdır. 
Çünki ağır cinayətlərdə itiham olunan bu şəxsləri dünyada 
özünə hörmət edən heç bir başqa dövlət azadlığa buraxa və 
ya indiki halda digər ölkəyə təhvil verə bilməz. mumiyyətlə, 
hüquqda hərbi cinayətkarların və dövlətin suverenliyinə, milli 
təhlükəsizliyinə qəsd etmiş şəxslərin ekstradisiyası məsələsin-
də dövlətlərin güzəştə getməyəcəyi barədə ümumi anlayış var. 
Əlbəttə ki, istisnalar mövcuddur, lakin Qarabağdakı separatçı 
rejimin “qlavarları” bura aid deyil. 

(ardı 3-cü səhifədə)

Pre-COP29 müzakirələri  
Avropada yüksək dəyərləndirilir

Avropa İttifaqının iqlim mühafizəsi üzrə 
komissarı Vopke Hukstra Lüksemburq-
da jurnalistlərə açıqlamasında Bakıda 

reallaşacaq COP29-un  tarixi hadisə olacağına 
əminliyini bildirib və iqlim konfransında müza-
kirələrin gərgin keçəcəyini vurğulayıb. 

Komissar daha sonra Bakıdan yenicə qayıtdı-
ğını, Azərbaycanın paytaxtında  dünyanın müxtəlif 
ölkələrindən olan tərəfdaşlarla iqlim dəyişikliyi ilə 
bağlı əlavə tədbirlərin maliyyələşdirilməsinə baş-
lamaq barədə məhsuldar müzakirələr aparıldığını, 
“BƏƏ konsensusu” istiqamətində  son bir ildə əldə 
olunan  bütün qərar və sazişlərin həyata keçirilmə-
sinə dair məhsuldar ilkin danışıqlar keçirildiyini 
bildirib. 

(ardı 8-ci səhifədə)

Kanaki və Martinikanın gəlirləri Fransa xəzinəsini şişirdir
Fransa Müstəmləkələrinin Beynəlxalq Azadlıq Cəbhəsi Kanaki-
dən sonra Martinikada başlayan üsyanla bağlı bəyanat yayıb. 

Açıqlamada deyilir:  “Kanakidən 
sonra Martinikadakı bugünkü üsyan 
təsadüfi deyil. Bu iki ölkənin haqlı 
tələblərinə məhəl qoymayan Fransa 
buna yalnız repressiya və zorakılıq-
la cavab verir. Bu iki ərazi iqtisadi 
cəhətdən çöküb və ticarət fəaliyyətlə-
rindən əldə olunan mənfəətlər yalnız 
müstəmləkəçilər tərəfindən mənim-
sənilir. Sakit okean hövzəsində kal-

doşlar və Karib dənizi sahillərində 
bekelərin əldə etdikləri mənfəətlər  
ƏDV vasitəsilə Fransa dövlətinin xə-
zinəsini şişirdir. 

Martinikanı bürüyən bugünkü so-
sial qəzəbin iki əsas səbəbi var – ya-
şayışın baha olması və yerli əhaliyə 
qarşı hörmətsizlik.

(ardı 2-ci səhifədə)

Kanaki və Martinikanın gəlirləri 
Fransa xəzinəsini şişirdir

(əvvəli 1-ci səhifədə)

Bahalı həyat, ərzaq asılılığının ifrat 
səviyyəsi, zəif inkişaf, aşağı gəlirlər və da-
vamlı müstəmləkə yoxsulluğun səbəbləri-
dir. Bundan əlavə, bu vəziyyət - Martinika 
torpaqlarının müsadirəsi, ikili məhkəmə 
sistemi, gənclərin kütləvi köçü müstəmləkə 
siyasəti nəticəsində yaranmış problemlərlə 
bağlıdır. Bu, Martinikadakı müstəmləkə 
sisteminin dözülməz təzahürüdür”.

Bəyanatda daha sonra qeyd edilir ki, ilk 
dinc etirazlara Fransa dövləti bir daha misli 
görünməmiş zorakılıqla cavab verdi və ha-
zırda repressiya tətbiq etməkdə davam edir: 
“Beynəlxalq Azadlıq Cəbhəsi keçmişə 
aid üsul-idarəyə qarşı çıxır. Çünki bunlar 
müstəmləkəçi dövlətin demokratik cəhət-
dən tənəzzülünü nümayiş etdirir. Cəbhə 

hesab edir ki, həqiqi dekolonizasiya stra-
tegiyasının həyata keçirilməsi zəruridir. Bu 
strategiya Martinika xalqına xidmət edən 
və onun ləyaqətli gələcəyini təmin edəcək 
iqtisadi sistem qurmağa yönəlməlidir”.

Fransa Müstəmləkələrinin Beynəlxalq 
Azadlıq Cəbhəsi bəyanatının sonunda deyi-
lir: “Biz heç bir respublika dəyərini təmsil 
etməyən və yalnız hakimiyyət sahiblərinin, 
onların yerli tərəfdarlarının təhlükəsizliyi-
ni təmin edən CRS8-in (kənardan gətirilən 
silahlı təhlükəsizlik qüvvələri) dərhal çıxa-
rılmasını tələb edirik. Cəbhə Kanakinin 
institusional problemlərinin və bu iki əra-
zinin iqtisadi, sosial və siyasi problemləri-
nin demokratik həllini tələb edir. Bu həll öz 
müqəddəratını təyinetməyə və müstəqilliyə 
doğru real addım olmalıdır”.

X Q

“Xəzər İnşaat Həftəsi” çərçivəsində keçirilən 4-cü Azərbaycan 
Beynəlxalq “Qarabağın Bərpa, Yenidənqurma və İnkişafı” – 

“Rebuild Karabakh” sərgisinin iştirakçılarına
Hörmətli sərgi iştirakçıları
Hörmətli xanımlar və cənablar  
Sizi “Xəzər İnşaat Həftəsi” çərçivəsin-

də keçirilən 4-cü Azərbaycan Beynəlxalq 
“Qarabağın Bərpa, Yenidənqurma və İnki-
şafı” – “Rebuild Karabakh” sərgisinin açı-
lışı münasibətilə salamlayıram.

İlk dəfə 2003-cü ildə təşkil olunan 
“Xəzər İnşaat Həftəsi” tikinti və infrast-
ruktur sahəsində nüfuzlu tədbirlərdən bi-
rinə çevrilib. Burada dünyanın müxtəlif 
ölkələrinə məxsus şirkətlər regionun biznes 
imkanları ilə tanış olur və yeni əməkdaşlıq 
fürsəti qazanırlar. Bu il dayanıqlı və ekoloji 
təmiz tikinti texnologiyalarının tətbiqi ilə 
bağlı keçirilən müzakirələr və təqdimatlar 
tədbirin beynəlxalq əhəmiyyətini daha da 
artırır.

“Xəzər İnşaat Həftəsi” çərçivəsində ke-
çirilən “Rebuild Karabakh” sərgisi işğaldan 

azad edilmiş ərazilərin bərpası və yenidən 
qurulması baxımından xüsusi əhəmiyyət 
kəsb edir. Hər il keçirilən bu sərgidə müxtə-
lif layihələr nümayiş etdirilir, Qarabağın 
bərpasına və yenidən qurulmasına dair 
təşəbbüslər müzakirə olunur. 

Builki sərgi məzmun və iştirakçılar 
baxımından yeniliklərlə zəngindir. Sər-
gi “Yaşıl dünya naminə həmrəylik ili” və 
COP29 beynəlxalq tədbiri ilə eyni dövrə 
təsadüf edir. “Rebuild Karabakh” sərgisi bu 
mötəbər tədbirlə ortaq məqsədə, yəni da-
yanıqlı inkişaf naminə əməkdaşlığa yönə-
lib. Sərgidə təqdim olunan ekspozisiyalar 
və müzakirə mövzuları bərpa-quruculuq 
işlərini, həmrəyliyi və ekoloji davamlılığı 
nəzərdə tutur. 

Sərgidə dövlət və özəl sektorun birgə 
iştirakı yeni layihələrin həyata keçirilmə-
si, eləcə də biznes imkanlarının daha da 

artması üçün mühüm perspektivlər açır. 
Sərgi zamanı qurulan əməkdaşlıq və aparı-
lan müzakirələr Qarabağda bərpa ilə bağlı 
uğurlu təcrübənin daha geniş miqyasda ta-
nıdılmasında əhəmiyyətli addım olacaqdır.

Sizi sərginin bütün istiqamətləri ilə 
yaxından tanış olmağa, yeni ideyalar və 
əməkdaşlıqla bağlı fikir mübadiləsi apar-
mağa dəvət edirəm. Əminəm ki, bu sərgi 
daha faydalı iş birliyi əsasında Qarabağın 
dirçəlişində və dayanıqlı inkişafında mü-
hüm fürsətlər yaradacaqdır. 

Hər birinizə bu sərgidə uğurlar arzula-
yıram!

İlham ƏLİYEV,
Azərbaycan Respublikasının  

Prezidenti

Bakı şəhəri, 14 oktyabr 2024-cü il

Əli Əsədovun Rusiya Hökumətinin  
Sədri ilə telefon danışığı

Oktyabrın 15-də Azərbaycan Respublikasının Baş naziri Əli Əsədov 
Rusiya Hökumətinin Sədri Mixail Mişustinə zəng edib. 

Nazirlər Kabinetinin mətbuat xidmə-
tindən bildirilib ki, hökumət başçıları Azər-
baycan-Rusiya strateji tərəfdaşlığının aktu-
al məsələlərini nəzərdən keçirib, qarşılıqlı 
faydalı əməkdaşlığın inkişafı perspektivlə-
rini müzakirə ediblər.

Tərəflər ikitərəfli gündəliyin bütün 
məsələləri üzrə birgə fəal işin davam etdi-
rilməsinə qarşılıqlı surətdə hazır olduqları-
nı təsdiqləyiblər.

X Q

“İslam sülh və xeyirxahlıq dinidir”

Daşkənddə “İslam sülh və xeyirxahlıq dinidir” adlı beynəlxalq elmi-prak-
tik konfransın açılışı olub. Məclisdə Türküstan ölkələri, Türkiyə, Pakis-
tan, Rusiya, Səudiyyə Ərəbistanı, Misir,  Amerika Birləşmiş Ştatları, Hin-
distan, Asiya və Avropanın digər  dövlətlərinin 200-dən artıq  tanınmış 
din xadimləri, üləmaları, teoloq alimləri, siyasətçiləri, rəsmi təşkilatların 
nümayəndələri iştirak  edirlər. 

Azərbaycanı bu nüfuzlu toplantıda 
Qafqaz Müsəlmanları İdarəsinin sədri, 
şeyxulislam Allahşükür Paşazadənin rəh-
bərlik etdiyi, Milli Məclisin Dini qurumlar 
komitəsinin sədri Fazil Mustafa, deputatlar 
Cavanşir Paşazadə, Qüdrət Həsənquliyev, 
QMİ sədrinin müavini Salman Musayev və 
digər şəxslərdən ibarət heyət təmsil edir. 

Məclisdə Özbəkistan Prezidenti Şavkat 

Mirziyoyevin konfrans iştirakçılarına mü-
raciəti oxunub. Dövlət başçısının müşaviri 
Muza ar Kamilov  bildirib ki, konfransın 
keçirilməsi ideyasını Özbəkistan lideri ötən 
il BMT Baş Assambleyasının 78-ci sessiya-
sındakı  çıxışı zamanı bəyan etmişdi.

Səudiyyə Ərəbistanındakı İslam Dün-
yası Assosiasiyası Baş katibinin müavini 
Abdurraxmon Abdullax al- iyad, Özbə-

kistan Din İşləri Komitəsinin sədri Sadik 
Toşboyev, Özbəkistan Müsəlmanları İdarə-
sinin sədri, müfti Şeyx Nuriddin Xalikna-
zar, Misir Ərəb Respublikasından müfti, 
professor Nazir Muxammad Ayyad, Dün-
ya Müsəlman alimləri Assosiasiyasının 
sədri, professor Əli Muxyiddin Karadaqi 
və başqaları konfransda müzakirə edilən 
məsələlərin önəmi haqqında söhbət açıblar.

Allahşükür Paşazadə bildirib ki, Azər-
baycan üçün Özbəkistanla bütün sahələrdə 
əlaqələrin qorunub saxlanılması və inkişa-
fı həmişə böyük əhəmiyyət kəsb edib. Biz 
eyni etnik kökə, oxşar tarixə və mentalitetə 
malik qardaş xalqlarımızın əməkdaşlığının 
yeni keyfiyyət mərhələsinə yüksəlməsini 
qürur və şərəf mənbəyi hesab edirik. Özbə-
kistanın Qarabağ bölgəsində inşa etdirdiyi 
Mirzo luqbəy adına orta məktəbin nəfis 
və möhtəşəm binası özbək xalqının qardaş-
lıq hədiyyəsi kimi Azərbaycan xalqı üçün 
son dərəcə əzizdir. Prezident Şavkat Mir-
ziyoyevin rəhbərliyi ilə Daşkənddə İslam 
Sivilizasiyası Mərkəzinin tikintisi isə din, 
elm və müasirliyin vəhdətinin təzahürüdür.

Məclisdə Daşkənd Bəyannaməsi qəbul 
olunub. Konfrans bu gün qədim Xivə şəhə-
rində öz işini davam etdirəcək. 

Qulu KƏNGƏRLİ,
XQ-nin Türküstan müxbiri

Daşkənd

Sahibə Qafarovanın PAİ-nin baş katibi ilə görüşü

Milli Məclisin sədri Sahibə Qafarova Cenevrədə Parlamentlərarası İtti-
faqın (PAİ) Baş katibi Martin Çunqonq ilə görüşüb.

Görüşdə Milli Məclislə Parlamentlər- 
arası İttifaq arasında əməkdaşlıq məsələləri 
nəzərdən keçirilib. Qeyd olunub ki, bey-
nəlxalq parlament qurumları ilə ikitərəfli 
və çoxtərəfli əsasda əməkdaşlıq edən Milli 
Məclis Parlamentlərarası İttifaqla əlaqələ-

rin genişləndirilməsinə mühüm əhəmiyyət 
verir. Martin Çunqonq Azərbaycanın təşki-
latda yüksək səviyyədə və fəal şəkildə təm-
sil olunmasını təqdir edib.

Görüşdə cari ilin noyabrında Bakıda 
keçiriləcək COP29 çərçivəsində Parlament 

Konfransının təşkili ilə əlaqədar hazırlıq iş-
ləri barədə də müzakirələr aparılıb. 

***
Məclisin sədri Sahibə Qafarova İs-

veçrə Konfederasiyasına işgüzar səfəri 
çərçivəsində Albaniya parlamentinin 
sədri Elisa Spiropali ilə də görüşüb.

Görüşdə Azərbaycan və Albaniyanın 
dost və tərəfdaş ölkələr olduqları qeyd edi-
lib. 

Söhbət zamanı parlamentlərimizin bir 
sıra beynəlxalq parlament təşkilatlarında 
birgə fəaliyyətindən və qarşılıqlı dəstə-
yindən məmnunluq bildirilib. Parlament 
komitələri və dostluq qrupları arasında 
əlaqələrin genişləndirilməsinin qanunverici 
orqanlarımız arasında münasibətlərin daha 
da dərinləşdirilməsinə töhfə verəcəyi qeyd 
edilib.

Görüşdə bu ilin noyabrında Bakıda 
COP29 çərçivəsində keçiriləcək Parlament 
Konfransı ilə bağlı da məlumat verilib.

X Q

Moldova portalı Avropa İttifaqının  
qərəzli münasibətindən yazıb

Moldovanın “Point.md” xəbər 
portalında Azərbaycan Prezi-
denti İlham Əliyevin Belçika 
Krallığının ölkəmizdə yeni tə-
yin olunmuş fövqəladə və səla-
hiyyətli səfiri Julyen de Frepo-
nun etimadnaməsini qəbuletmə 
mərasimində söylədiyi fikirlərə 
dair məqalə dərc edib.

Məqalədə dövlətimizin başçısının sülh 
sazişinə, Azərbaycan–Avropa İttifaqı mü-
nasibətlərinə dair fikirləri yer alıb.

Yazıda deyilir: “Azərbaycan Preziden-
ti İlham Əliyev mübahisəli məsələləri həll 
etmədən Ermənistanla sülh sazişinin im-
zalanması variantını tamamilə qeyri-real 
adlandırıb. Ermənistanın baş naziri Nikol 
Paşinyan bəyan edib ki, sazişin bağlanma-
sı üçün razılaşdırılmış məzmun kifayətdir. 
Hökumət başçısı vurğulayıb ki, sülh sazişi-
nin bütün bəndləri eyni əhəmiyyətə malik-
dir, birini digərindən ayırmaq olmaz. Prezi-
dent İlham Əliyev Ermənistan hökumətinin 
bununla bağlı təklifini qəribə və tamamilə 
real olmayan hesab etdiyini bildirib”.

Məqalədə, İlham Əliyevin Avropa İt-
tifaqının region dövlətlərinə münasibətinə 

dair mövqeyi də işıqlandırılıb. Dövlətimi-
zin başçısının sitatlarına istinadla qeyd olu-
nub ki, Avropa İttifaqı əvvəllər olduğu kimi, 
Ermənistan–Azərbaycan sülh məsələsində 
neytrallıq saxlamalıdır. Azərbaycan–Av-
ropa İttifaqı münasibətlərində etimadsız-
lıq yaradan məsələlərdən biri də sərhəddə 
dırnaqarası “Avropa müşahidəçilər missi-
yası”nın müddətinin Azərbaycanın razılığı 
olmadan, hətta məsləhətləşmədən uzadıl-
masıdır. Missiya üzvlərinin davranışı, necə 
deyərlər, “binokl diplomatiyası” heç cür 
qəbuledilməz və hər hansı bir normal siyasi 
mədəniyyət standartlarından kənar idi.

X Q

Cəlilabadda 
zəlzələ

Cəlilabad rayonunda 
zəlzələ olub.

Bu barədə Respublika Seysmoloji Xid-
mət Mərkəzindən bildirilib. Vurğulanıb 
ki, zəlzələlərin tədqiqatı bürosu Cəlilabad 
stansiyasından 14 km şərqdə, Cəlilabad 
rayonunda 3,6 bal gücündə zəlzələ qey-
də alıb. Təbiət hadisəsi yerli vaxtla saat 
19:03-də qeydə alınıb, zəlzələ ocağının də-
rinliyi 36 kilometr olub.

X Q

Rusiya hüquqşünasları 
Azərbaycanda

Hüquqşünasların hazırlanması sahəsində Rusiyanın aparıcı təhsil müəs-
sisələrindən hesab edilən və Şərqi Sibirin ən qədim ali təhsil ocağı olan 
İrkutsk Dövlət Universitetinin tərkibində fəaliyyət göstərən Hüquq ins-
titutunun müəllim və tələblərindən ibarət nümayəndə heyəti ölkəmizdə 
səfərdədir.  

Rusiyalı həmkarlarını qəbul edən baş 
prokuror Kamran Əliyev ölkələrimiz ara-
sında hüquqi əməkdaşlığın önəmindən da-
nışıb. 

Görüş zamanı qonaqlarla hüquqşünas 
kadrlarının hazırlanmasının xüsusiyyətlə-
ri, əməkdaşlığın faydası və perspektivləri, 
Azərbaycan və Rusiya prokurorluq qurum-

ları arasında formalaşmış işgüzar əlaqələr 
barədə söhbət aparılıb.

Görüşdən sonra nümayəndə heyəti Baş 
Prokurorluğun tarix muzeyində olub. 

Qonaqlar ölkəmizin prokurorluq orqan-
larının fəaliyyəti ilə də ətraflı tanış olublar.

X Q

Varşavada “Qərbi Azərbaycan 
yaddaşlarımızda” sərgisi

Polşanın paytaxtı Varşava şəhərində keçirilən “Qərbi Azərbaycan - 
yaddaşlarımızda” adlı sərgi çərçivəsində Qərbi Azərbaycan İcmasının 
sözçüsü Ülviyyə Zülfiqar Polşa Azərbaycan parlament qrupunun sədri 
Pşemislav Viteklə görüşüb.

 İcma rəsmisi Pşemislav Vitekə Qərbi 
azərbaycanlıların ötən əsrdə mərhələlərlə 
deportasiyaya məruz qalmalarından, Ermə-
nistan ərazisində soydaşlarımıza məxsus 
zəngin irsin məhv edilməsindən danışıb. 
Bildirilib ki, öz ata-baba yurdlarından zorla 
çıxarılan Qərbi azərbaycanlılar beynəlxalq 
hüququn norma və prinsiplərinə əsasən qa-
yıdış hüququna malikdirlər. lviyyə ül-
fiqar vurğulayıb ki, Qərbi azərbaycanlılar 
bu gün öz ata–baba yurdlarına geri qayıt-
maq həsrəti ilə yaşayırlar.

Polşa parlamentinin nümayəndəsi ona 
verilən məlumatları maraqla qarşılayaraq 
beynəlxalq hüququn prinsipi olaraq qayıdış 
hüququnun həyata keçirilməsinin önəmini 
qeyd edib.

X Q

Prezident İlham Əliyev səfir ulyen 
de Freponun bildirdiklərinə, müəyyən 
mənada, cavab təsiri bağışlayan fikirlər 
səsləndirib. Əlbəttə ki, son dərəcə diplo-
matik tərzdə. Dövlətimizin başçısı Belçi-
ka – Azərbaycan münasibətlərinin inkişafı 
üçün yaxşı potensialın mövcudluğu üzərin-
də dayanaraq, iki ölkənin xarici işlər nazir-
ləri arasında keçirilən görüşlərin əməkdaş-
lığın gündəliyinin müzakirəsi baxımından 
faydalı olduğunu diqqətə çatdırıb. Yəni 
belə qənaətə gəlmək mümkündür ki, indi-
ki halda səfir ölkəsinin Aİ müstəvisində-
ki rolunu qabartmasa da olardı. Ona görə 
ki, Belçikanın Aİ-nin əsasını qoyan üzv 
dövlətlərdən biri olması xüsusi status de-
yil, nəyisə dəyişmir. Heç əsas məsələ də 
bu deyil. Səfirin çalışmalı olduğu başlıca 
məqam Azərbaycanla Belçikanın ikitərəfli 
əməkdaşlığının inkişafıdır. 

Hesab edirik ki, Prezident İlham  
Əliyevin Azərbaycan – Ermənistan nizam-
lamasının Aİ seqmenti üzərinə gəlməsinin 
səbəbi səfir ulyen de Freponun həmin 
qurumun adını hallandırması deyildi. Nə 
də elçinin “Ermənistan-Azərbaycan mü-
nasibətlərinin normallaşdırılması üzrə son 
dövrlərdəki irəliləyişi” dilə gətiməsi və bu 
istiqamətdə atılan addımları Belçikanın 
təşviq etdiyini söyləməsi əsasdır. Dövlə-
timizin başçısı, sadəcə olaraq, mesajlarını 
səsləndirib. O mesajları ki, onlardan Ermə-
nistan və havadarları ilə yanaşı, elə Aİ-nin 
özü də nəticə çıxarmalıdır. 

Məsələn, dövlətimizin başçısı bildirib 
ki, Azərbaycan – Aİ əməkdaşlığı geniş 
gündəliyə malikdir və enerji, nəqliyyat, 
yaşıl enerji, ticarət sahələrini əhatə edir. 
Aİ Azərbaycanın əsas ticarət tərəfdaşı-
dır. Beləliklə, Ermənistan – Azərbaycan 
münasibətləri ilə bağlı Azərbaycan – Aİ 
əməkdaşlığında geriləmə olarsa, bu, təəs-
süf doğurar. Ən əsası isə Prezident İlham 
Əliyev ümidvardır. midvardır ki, Belçika 
ilə Azərbaycan arasında ikitərəfli müna-
sibətlər Bakı – İrəvan gündəliyindən asılı 
olmayaraq inkişaf edəcək. Deməli, səfir 
ulyen de Frepon Belçika – Azərbaycan 

münasibətlərini Azərbaycan – Ermənistan 
gündəliyinin təsirindən qorumağa çalışma-
lıdır. Beləliklə, Azərbaycan Prezidentinin 
yeni səfirinin şəxsində sırf Belçikaya ün-
vanladığı iki mesajı açıqladıq. Ancaq digər 
mesajların, böyük ölçüdə, ona hansısa ai-
diyyəti yoxdur. 

***
Azərbaycan-Avropa İttifaqı əlaqələrinə 

toxunan Prezident İlham Əliyev qeyd edib 
ki, Brüssel Ermənistanla Azərbaycan ara-
sında Avropa İttifaqı Şurasının prezidenti 
Şarl Mişelin dəstəyi ilə danışıqların uğurla 
keçirildiyi məkan olub və həqiqətən orada 
mühüm irəliləyiş əldə edilib. Lakin əfsus-
lar olsun ki, Ermənistan tərəfi Brüssel pro-
sesi adlanan formatı davam etdirməmək 
qərarına gəlib. 

Bəli, Ermənistan Brüssel formatını 
pozdu. Özü də Fransanın təhriki ilə. Çün-
ki Fransa prezidenti Emmanuel Makron 
Aİ müstəvisini ölkəsinin ermənipərəstli-
yi üçün plasdarma çevirmək istədi. Digər 
tərəfdən, Ermənistanın baş naziri Nikol 
Paşinyan məhz Brüssel formatı çərçivə-
sində Qarabağ da daxil olmaqla, Azərbay-

canın ərazi bütövlüyünü və suverenliyini 
tanıdığını bəyan etsə də, sonra riyakarca-
sına bildirdi ki, Qarabağın özünün seçkili 
hakimiyyəti var. Təxminən belə: Qarabağ-
dakı separatçı rejimin Ermənistana dəxli 
yoxdur, gedin, özünüz nə edə bilirsinizsə, 
edin. Əlbəttə, Azərbaycan etdiyini etdi. 
Paşinyanın sözündən heç iyirmi gün keç-
məmiş, ölkəmiz lokal xarakterli antiter-
ror tədbirləri reallaşdırdı və Ermənistanın 
bölgədəki qeyri-qanuni hərbi birləşmələri 
“Dəmir yumruğ”un gücünü gördülər. 

Azərbaycan Prezidenti Brüssel forma-
tı ilə bağlı digər məqamları da açıqlayıb. 
Amma hələlik dövlətimizin başçısının 
Bakı – İrəvan münasibətlərinin  nizamla-
masının hazırkı spesifikası ilə bağlı fikirlə-
rinə nəzər salaq.  Cənab İlham Əliyev qeyd 
edib ki, indiki şəraitdə daha çox diqqət 
ikitərəfli müstəviyə cəmlənib. Dövləti-
mizin başçısının səsləndirdiyi ən mühüm 
mesaj isə budur: Sülh müqaviləsinin bütün 
bəndləri eyni dəyərə malikdir, birini di-
gərindən ayırmaq olmaz. Prezident İlham 
Əliyev Ermənistan hökumətinin “bu vax-
tadək nə barədə razılaşdırılıbsa, ona imza 
atılsın, razılaşdırılmamış müddəalar növ-
bəti mərhələlərə saxlanılsın” qəribə təklifi-
ni tamamilə reallıqdan kənar hesab etdiyini 
bildirib və bu cür yanaşma presedentinin 
ona məlum olmadığını vurğulayıb.

Yeri gəlmişkən, baş nazir N.Paşinyan 

bir müddət əvvəl BMT Baş Assambleya-
sının 79-cu sessiyasında çıxış edərkən də 
yuxarıda vurğulanmış fikri səsləndirib. 
Məlumdur ki, Ermənistanın sülh müqa-
viləsinin razılaşdırılmış məsələlər əsas 
götürülməklə imzalanması təklifi manu-
pulyativdir. Hər şey çox sadədir. Paşinyan 
diqqəti əsas məsələdən yayındırmaq yolu-
nu tutur. Əsas məsələ isə Naxçıvana ma-
neəsiz yoldur. O yol ki, bununla əlaqədar 
Ermənistanın konkret öhdəliyi var və onu 
Nikol öz imzası ilə təsdiqləyib. Söhbət er-
məni baş nazirin 10 noyabr 2020-ci il tarix-
li üçtərəfli bəyanatdakı imzasından gedir. 
Hazırda Paşinyan bunu danmaqla, habelə 
Ermənistanın ərazi bütövlüyü və suve-
renliyi klişesini qabartmaqla məşğuldur. 

stəlik, İrəvanın “Dünyanın kəsişməsi” 
adlandırılan avantürist planı var ki, bu plan 
Azərbaycanın Naxçıvana yol xüsusunda 
irəli sürdüyü “Azərbaycandan Azərbay-
cana yol” məntiqinə, həmin yolda heç bir 
gömrük və sərhəd nəzarətinin olmamasına 
qarşıdır. 

Bəli, Paşinyan və komandası məhz 
belə bir durumda hazırda razılaşdırılmış 
müddəlar əsasında sülh müqaviləsinin 
bağlanmasını istəyir. Bununla birincisi, 
üzərinə götürdüyü öhdəliyi yerinə yetir-
məmək üçün, bir növ, sipər formalaşdırır. 
İkincisi, Ermənistan sürətlə silahlanır, re-
vanşa hazırlaşır. Sülh müqaviləsi Azər-

baycanı arxayın salmaq üçün vacibdir. 
çüncüsü, yarımçıq barış sazişi sonradan 

onu guya Bakının pozduğuna dair rəy 
formalaşdırmaq naminə vacibdir. İndiki 
halda Ermənistan və havadarları ölkəmizi 
təcavüzdə ittiham edirlərsə, heç şübhəsiz, 
sülh müqaviləsi adlı sənəd imzalansa, qarşı 
tərəfin törədəcəyi hansısa təxribata cavabı-
mız da işğalçılıq kimi göstəriləcək. Özü də 
daha yüksək səslə.

Bəli, hesab edirik ki, həm də bunlara 
görə Ermənistanla sülh müqaviləsinin im-
zalanması yolverilməzdir. Dövlətimizin 
başçısı isə qeyd edib ki, torpaqlarımızın 
işğalı dövründə “Madrid prosesi prinsiplə-
ri” mövcud idi və bunun qarşılıqlı razılaş-
dırılmış əsas müddəalarından biri o idi ki, 
bütün məsələlər razılaşdırılmadan heç nə 
ola bilməz. Bu, ozamankı ATƏT-in Minsk 
qrupu həmsədrlərinin, Ermənistanın və 
Azərbaycanın mövqeyi idi. Deməli, vax-
tilə Qarabağ probleminin həllini uzatmaq 
lazım olduğundan, bildirilirdi ki, münaqişə 
kompleks şəkildə tənzimlənməlidir. Bu 
fikri tirajlayanlar ATƏT-in hazırda canı-
nı tapşırmış Minsk qrupunun təmsilçiləri 
idilər və onlar Ermənistana işğalı uzat-
maq üçün fürsət verirdilər. İndi isə vaxtilə 
Minsk qrupunda təmsil olunanlar Ermə-
nistanın reallıqdan uzaq indiki təklifini 
dəstəkləyirlər. Digər tərəfdən, qeyri-müəy-
yən sülh təklifinin irəli sürülməsi Ermənis-

tanın özünü, guya, sülh istəyində olduğunu 
göstərməsi üçün imitativ xarakter daşıyan 
məsələdir. Çünki yarımçıq barış sazişinin 
qəbul edilməyəcəyi məlumdur. 

Yuxarıda anons etdiyimiz kimi, Brüs-
sel formatı ilə əlaqədar digər məqamlara 
keçək. Formatın hansı səbəbdən pozul-
duğundan söz açdıq. Prezident İlham  
Əliyevin Bakı–İrəvan sülh gündəminin 
ikitərəfli danışıqlar mərhələsinə dair fi-
kirlərini də diqqətə çatdırdıq. Bəs Aİ bun-
dan sonra sülh prosesində necə iştirak edə 
bilər və ya edə bilərmi? Nəzərə alaq ki, 
bir dəfə buna cəhd göstərib və alınmayıb. 
Dövlətimizin başçısı səfir ulyen de Fre-
pon ilə söhbətdə Aİ-nin əvvəllər olduğu 
kimi, yenə Ermənistan–Azərbaycan sülh 
məsələsində neytrallığının tərəfdarıdır. 
Torpaqlarımızın işğalı dövründə fəallıq 
göstərmədiyi kimi, indi də eyni mövqedə 
dayanmalıdır. O zaman qurumdan bildirir-
dilər ki, məsələ ilə ATƏT-in Minsk qrupu 
məşğul olduğu üçün qarışmırlar. İndi isə 
ikitərəfli danışıqlar formatı var və Aİ-nin 
yenə prosesə aidiyyəti yoxdur. 

Ancaq qurumun məsələyə fəal cəlb 
olunduğu görünür və təşkilatdakı bəziləri 
tərəfkeşliyə baş vururlar. Prezident İlham 
Əliyevin bildirdiyi kimi, bu, qeyri-məh-
suldar mövqedir, yalnız etimadsızlıq ya-
radır və Aİ-ni normallaşma prosesindən 
təcrid edir. Bəs təcrid necə aradan qalxa 
bilər? Dövlətimizin başçısı vurğulayıb: 
“Əgər mümkündürsə, mən belə bir tövsiyə 
edərdim ki, Avropa İttifaqı və Azərbaycan 
əməkdaşlığının davam etdirilməsi naminə 
Fransanın yolu ilə gedilməsin, özlərini 
Fransanın təsirinə salmasınlar. Çünki Fran-
sanın Ermənistan–Azərbaycan münasibət-
lərinin normallaşdırılması ilə bağlı siyasəti 
destruktiv siyasət olub və tamamilə bu cür 
də qalmaqdadır”.

Aİ-nin Bakı ilə İrəvan arasında sülh-
yaratma prosesində etimadsızlıq doğuran 
faktorlardan biri də qurumun Azərbaycan 
– Ermənistan şərti sərhədinin Ermənistan 
tərəfində yerləşdirdiyi mülki müşahidə 
missiyasıdır. O missiya ki, onun təşəbbüs-
karı da məhz Fransadır. Prezident İlham 
Əliyev vurğulayıb ki, bu, eyni zamanda, 
Azərbaycan – Aİ münasibətlərində də 
etimadsızlıq yaradır. Səbəb çox sadədir 
– “Avropa müşahidəçilər missiyasının” 
müddəti ölkəmizin razılığı olmadan, hətta 
bizimlə məsləhətləşmədən uzadılıb. Döv-
lətimizin başçısı ritorik sual verib: “Buna 
nə ehtiyac var idi?!” 

Əlbəttə, şərti sərhəddə avropalı müşa -
hidəçilərə heç bir ehtiyac yox idi. Lakin 
Azərbaycan hələ 2022-ci ilin oktyabrın -
da buna razılıq vermişdi. Daha doğrusu, 
missiyanın cəmi iki ay ərzində fəaliy -
yət göstərməsinə. Lakin qeyd etdiyimiz 
kimi, müşahidəçilərin bölgədə müddəti 
uzadıldı. İndi isə əlavə müddətlə bağ -
lı müzakirələr aparılır. Prezident İlham 
Əliyev missiya üzvlərinin davranışının – 
“binokl diplomatiyası”nın qəbuledilməz 
olduğunu, normal siyasi mədəniyyət stan -
dartlarından kənarlığını bildirib və əlavə 
edib ki, Azərbaycan Aİ ilə təmaslarda bu 
məsələni qaldıracaq.

.CAHAN İ O L  
XQ

Anti-Azərbaycançı şəbəkə sifarişi eyni mərkəzdən alır
(əvvəli 1-ci səhifədə)

Məhz separatçı başçıların, onların Er-
mənistandakı havadarlarının, xaricdəki er-
məni lobbisinin və bəzi böyük dövlətlərin 
siyasi dairələrinin dəstəyi nəticəsində tor-
paqlarımız otuz ilə yaxın işğal altında qa-
lıb, bir milyona yaxın soydaşımız qaçqın 
və məcburi köçkün həyatı yaşayıb, min-
lərlə Azərbaycan vətəndaşı həyatını itirib, 
soyqırımlarına, etnik təmizləməyə məruz 
qalıb, bütöv şəhər və qəsəbələrimiz Yer 
üzündən silinib, mədəni irsimiz dağıdılıb. 
Ölkəmizə milyardlarla dollar ziyan vuru-
lub. Bütün bunlara görə Bakıda saxlanı-
lan şəxslər cavab verməlidirlər. Onların 
məsuliyyətdən azad edilmələri mümkün 
deyil. Azərbaycan xalqının bu məsələdə də 
mövqeyi birdir: Cinayətkarlar layiqli cəza-
larını almalıdırlar!

Hələlik onu qeyd edək ki, ölkəmizə 
qarşı bu prosesin əsası ilin ortalarında, 
daha dəqiq desək, iyul ayında qoyulub. Hə-
min ay Beynəlxalq Cinayət Məhkəməsinin 
ilk prokuroru (2003-2012) Luis Moreno 
Okampo özünün saytında ermənilərə açıq 
məktub ünvanlamışdı. Məktubun girişində 
erməniləri bolluca tərifləyən argentinalı 
hüquqşünas daha sonra onlara “yol xəritə-
si” təqdim etmişdi. O, erməniləri COP29-a 
qədər səylərini birləşdirməyə, mediada və 
sosial şəbəkələrdə Bakıda saxlanılan se-
paratçı erməni “qlavar”lara dəstək kam-
paniyası başlatmağa çağırmışdı. BMT-nin 
iqlim konfransı kimi qarşısında mühüm ça-
ğırışlar dayanan COP29-u siyasiləşdirərək, 
onu “erməni məhbuslar”ın azad edilməsi 
üçün görünməmiş şans hesab etdiyini bil-
dirmişdi. Oxuculara aydındır ki, burada 
“erməni məhbuslar” dedikdə Qarabağdakı 
keçmiş separatçı rejimin sabiq rəhbərləri 
nəzərdə tutulur.

Onu da bildirək ki, çirkin məqsədlərə 
nail olmaq niyyətilə aparılan təbliğatda 
iştirakçılar sosial şəbəkədə yayılan heş-
teqlərdən istifadə edirlər. Onlar öz payla-
şımları üçün konfransın əsas həştəqi olan 
COP29-dan istifadə edir və ona öz heş-

teqlərini əlavə edirlər: StopGreen ash-
Genocide, FreeArmenianHostages, Fre-

ePoliticalPrisoners və sair. İştirakçıların 
belə bir üsuldan istifadə etdiyini gördükdə, 
necə deyərlər, xoruzun quyruğu görünür. 
Məsələ ondadır ki, Okampo iyul ayında 
göndərdiyi “təlimatda” erməniləri və hay 
təəssübkeşlərini sosial şəbəkələrdə ma-
teriallar dərc edərkən müxtəlif heşteqlər-
dən istifadə etməyə çağırmışdı. Hətta, 
heşteqlərin adlarını da göstərmişdi. Onun 
fikrincə, sosial şəbəkələrdə paylaşımların 
bu cür edilməsi ilə gündəlik yazılar daha 
çox insana çatacaq, digər cəmiyyətlərin 
və qlobal medianın diqqətini cəlb edəcək. 
“Koordinasiyalı bu səy konfransda iştirak 
edən jurnalistləri, nümayəndə heyətlərini 
və qeyri-hökumət təşkilatlarını “erməni 
girovlar və siyasi məhbuslar”la bağlı Azər-
baycana suallar verməyə və ondan cavablar 
almağa məcbur edəcək” – deyən Okampo 
ermənilərə, necə deyərlər, yol göstərmişdi.

Ölkəmizə qarşı əsassız tənqidlər səs-
ləndirən “Freedom House” da son vaxtlar 
xeyli fəallaşıb. Bu təşkilatın da COP29 
ərəfəsində Azərbaycana qarşı böhtanları və 
yalanları bitib-tükənmək bilmir. Qurumun 
bəyanatında bildirilir: “Cəmi bir il bundan 
əvvəl Azərbaycan Silahlı Qüvvələri Dağ-
lıq Qarabağın əvvəllər özünü idarə edən 
(?) ərazisinə hərbi hücuma keçərək faktiki 
olaraq bütün etnik erməni əhalisini qovub 
çıxarıblar”.

Göründüyü kimi, təşkilat hamını Azər-

baycanın, guya, Qarabağa hücum etdi-
yinə inandırmağa çalışır. Bundan əlavə, 
“Freedom House” Qarabağdakı xuntanı, 
erməni separatçılarını “özünü idarə edən 
ərazinin rəhbərləri” adlandırır. Baxmaya-
raq ki, dünyanın heç bir dövləti ABŞ-nin 
qeyri-hökumət təşkilatının “dövlət kimi 
tanıdığı” qurumu tanımayıb. İşğal müddəti 
ərzində separatçı rejimi heç Ermənistanın 
özü də tanımağa cürət etməmişdi. Bu gün 
isə onun baş naziri Nikol Paşinyan dəfələr-
lə Qarabağ da daxil olmaqla Azərbaycanın 
suverenliyini və ərazi bütövlüyünü tanıdı-
ğını bəyan edib. Bütün bunların fonunda 
“Freedom House”un bəyanatı ermənidən 
daha çox ermənilik etməyə bənzəyir.

Təşkilat daha sonra sanki Okampo-
nun səsinə səs verib. Bildirib ki, dünyanın 
diqqəti Azərbaycana yönəlib və bundan 
istifadə etmək lazımdır: “Azadlıq və de-
mokratiya tərəfdarları bu fürsətdən istifadə 
etməlidirlər” – deyən “Freedom House” 
faktiki olaraq, bütün dünya ermənipərəst-
lərini birləşməyə çağırıb.

Bizim üçün bu fikirlər yeni deyil. Biz 
Fransadan, ABŞ-dən və dünyanın digər 
ölkələrindən olan digər erməni və ermə-
nipərəst siyasətçilərdən də eyni sözləri 
eşitmişik. Eyni “arqument”dən, əvvəldə 
qeyd etdiyimiz kimi, Bakıda ədalət müha-
kiməsinin barələrində çıxaracağı hökmü 
gözləyən Qarabağ xuntasının “qlavarları”-

nın azadlığa buraxılmasının tərəfdarı olan 
Luis Moreno Okampo da istifadə edir.

Onu da xatırladaq ki, Bakıda keçirilə-
cək COP29 ərəfəsində ABŞ-nin 60 konq-
resmeni Ağ ev rəhbərliyini Azərbaycanı 
“müharibə cinayətləri, girov götürmə və 
Ermənistan ərazilərinin qanunsuz işğalı”na 
görə məsuliyyətə cəlb etməyə çağırıb. Gö-
ründüyü kimi, bu şəbəkə sistemli, ardıcıl 
və əlaqələndirilmiş şəkildə iş aparır.

Bu nümunəni isə biz daha əvvəllər gör-
müşük. Hələ 2012-ci ildə Bakıda keçirilən 
“Eurovision” mahnı müsabiqəsi ərəfəsində 
və 2015-ci ildə baş tutan I Avropa Oyunları 
öncəsi “Freedom House” çox fəallaşmışdı. 
Həm o vaxt, həm də indi onlar Vaşinqton-
dakı idarəçilərinin birbaşa əmri ilə hərəkət 
edirlər. Bu məqamda xatırlatmaq lazımdır 
ki, reallıqda dəfələrlə sübut olunduğu kimi, 
“Freedom House” ABŞ Dövlət Departa-
mentinin bütün dünya üzrə təzyiq vasitələ-
rindən sadəcə biridir. Təşkilat Dövlət De-
partamentindən müəyyən bir ölkəni necə, 
nə vaxt və hansı tezliklə ləkələmək lazım 
olduğunu göstərən direktivlər alır. Bura-
da hər şey son dərəcə sadədir: Haqqı kim 
ödəyirsə, musiqini də o sifariş edir. Söhbət 
ondan gedir ki, “Freedom House”un büd-
cəsinin 66-80 faizi ABŞ hökuməti tərəfin-
dən qrantlar hesabına maliyyələşir. ənni-
mizcə, bundan çox şey aydın olur.

Mövzu üzrə fikirlərini “XQ” ilə bölüşən 
Cənubi Qafqaz Tədqiqatlar Mərkəzinin 
direktoru, politoloq Fərhad Məmmə-
dov bildirdi ki, Azərbaycana qarşı olan 
qüvvələr məhz COP29-la bağlı təbliğat 
kampaniyası çərçivəsində hazırda səfərbər 
olublar. Burada hər kəsin özünün motivləri 
var: “Böyük işi Fransa aparır – həm diplo-
matik, həm də informasiya müstəvisində. 
Eyni zamanda, prosesə erməni lobbisi də 
qoşulub. Hamının mövzusu eynidir: Er-
məni problemi. Yəni, lokal xarakterli an-
titerror tədbirləri, bundan sonra bölgədən 
erməni əhalinin köçüb getməsini ölkəmizə 
qarşı istifadə edirlər.

Eyni zamanda, ölkəmizin daxili işlə-
rinə qarışmaq cəhdləri mövcuddur. ABŞ 
bununla bağlı işlər görür. Nümayəndələr 

Palatası və Senatın üzvlərinin bəzi təşəb-
büsləri var. Bir sözlə, erməni mövzusu 
daxilində hansı narazılıqları varsa, bu 
kampaniya çərçivəsində onu bizə qarşı isti-
fadə edirlər. Yəni, COP29-un keçirilməsini 
səbəb kimi göstərib, hamı Azərbaycana 
qarşı hücuma keçib. Sözsüz ki, biz “hamı” 
deyərkən anti-azərbaycançı qüvvələri 
nəzərdə tuturuq”.

F.Məmmədovun sözlərinə görə, nəzərə 
almaq lazımdır ki, bu tədbir bitəcək. Təd-
birdən sonra isə deyiləcək bir söz də qal-
mayacaq. Azərbaycanın ərazi bötövlüyü, 
daxili işlərinə qarışmağın yolverilməzliyi 
ölkəmiz üçün qırmızı xəttdir. Bu qırmızı 
xətti keçmək olmaz: “Belə olan təqdirdə 
bu kampaniyaların səmərəsizliyi də bir 
daha nümayiş olunacaq. Azərbaycanla təz-
yiq, hədə, şantaj dilində danışmağın hər 
hansı e ekti nəinki olmayıb, hətta əks ef-
fekt verib”.

Müsahibimiz təəssüf hissi ilə bildirdi 
ki, Ermənistan da hakimiyyət strukturları 
səviyyəsində bu kampaniyaya qoşulub: 
“Çünki COP29-un ötən ilin dekabrında 
Ermənistan–Azərbaycan ikitərəfli razılaş-
ması əsasında 2024-cü ildə Bakıda keçi-
rilməsi qərara alınmışdı. Bu, sülh gündə-
liyinin tərkib hissəsi, çox vacib, əlamətdar 
hadisəsi idi. Təəssüf ki, Ermənistan bura-
da da Azərbaycana qarşı olan qüvvələrin 
oyununa gedərək rəsmi şəkildə, dövlət 
səviyyəsində bu kampaniyada iştirak edir. 
Bununla da sülh gündəliyi çərçivəsində qa-
zanılanları heçə endirir”.

Sə a ət H Mİ   
XQ

Prezident İlham Əliyevdən  
Aİ-yə və Ermənistana mesajlar

2020-ci il sentyabrın 27-də Ermənistan silahlı qüvvələrinin cəbhəboyu 
törətdiyi genişmiqyaslı təxribatlara cavab olaraq Azərbaycan Ordusu son-
radan “Dəmir yumruq” adlandırılan əks-hücum əməliyyatına başladı. 44 
gün davam edən Vətən müharibəsi təxminən otuzillik işğala son qoyulması 
və ərazi bütövlüyümüzün bərpası ilə nəticələndi. Müzə ər Ali Baş Koman-
dan İlham Əliyevin rəhbərliyi ilə qazanılmış möhtəşəm Zəfər tariximizə qızıl 
hər ərlə yazıldı.

 Rəşadətli Azərbaycan Ordusu Xo-
cavənd rayonunun Xırmancıq, Ağbulaq, 
Axullu kəndlərini işğaldan azad edib. Bu 
barədə Prezident İlham Əliyev özünün rəs-
mi “T itter”  səhifəsində məlumat verib.

 Prezident İlham Əliyev Türkiyənin 
“A Haber” televiziya kanalına müsahibə 
verib. Müsahibədə dövlət başçısı jurna-
listin – “Dünən Ermənistan yenə mülki 
şəxsləri hədəfə aldı. Tərtərdə bir məzarlıq 
güllələndi  və 3 azərbaycanlı qardaşımız 

şəhid oldu. Siz bu hücumu necə dəyərlən-
dirirsiniz?” – sualına dövlətimizin başçısı 
bildirib: “Bu, erməni faşizminin növbəti 
təzahürüdür. Onlar  adətən döyüş meyda-
nında məğlubiyyətə uğrayanda mülki şəxs-
lərə atəş açırlar. Bunu biz birinci Qarabağ 
savaşında da gördük. Məhz Xocalı soyqırı-
mını törədənlər bizim həmin mənfur qon-
şularımızdır.

Bu dəfə də görəndə ki, artıq döyüş 
meydanında Azərbaycan Ordusu qarşısın-
da acizdirlər və işğal edilmiş torpaqlarda 
bizə qarşı müqavimət göstərə bilmirlər, 
onlar yenə də mülki vətəndaşları hədəfə 
aldılar və namərd hücum nəticəsində bizim 
insanlarımız həlak oldular, həm Gəncədə, 
həm də dünən Tərtərdəki qəbiristanlıq-
da. Bu, insanların dəfn mərasimində işti-
rak etdikləri bir yerdir, hər bir insan üçün 
müqəddəs bir yer sayılır. Ancaq bizim 
mənfur qonşularımız üçün müqəddəs anla-
yışı görünür ki, yoxdur. Bu, insanlığa qarşı 
cinayətdir, bir daha Ermənistanın yırtıcı 
xislətini göstərir. Ancaq bir də onu göstə-
rir ki, bu namərd hücumlar bizi yolumuz-
dan döndərə bilməz, Azərbaycan xalqının 
iradəsini qıra bilməz. Biz öz ərazi bütöv-
lüyümüzü bundan sonra da bərpa etməyə 
davam edəcəyik.

Prezident İlham Əliyev erməni vəhşi-
liyini faktlarla diqqətə çatdıraraq bildirib 
ki,  təəssüf ki, mülki şəxslər arasında in-
san itkisi davam edir, artıq 47 nəfər terrora 
məruz qalıb və 222 mülki şəxs yaralanıb, 
2 minə yaxın ev ya tamamilə dağıdılıb ya 
da ki, böyük ziyan dəyib.  Mən bunu de-
mişdim, bir daha təkrar edirəm ki, biz bu 
insanların qisasını döyüş meydanında ala-
cağıq. Biz heç zaman mülki şəxslərə qarşı 
atəş açmamışıq, bu gün də açmırıq, bax-
mayaraq ki, Gəncəyə, Tərtərə hücumlar 
oldu. Bu gün səhər saat 6-dan 8-ə qədər, – 
indi saat 9:10-dur, –Tərtər, Ağdam, Goran-
boy və digər rayonlara 220-dən çox mərmi 
düşüb. Yəni, bu namərd hücumlar davam 
edir. Onların əsas hədəfi mülki şəxsləri 
öldürmək, Azərbaycan əhalisi arasında 
panika, qorxu yaratmaq, bizi dayandırmaq 
və öz çirkin niyyətlərinə çatmaqdır. Ancaq 
görürlər ki, bu, alınmır və nə qədər mərmi 
düşürsə-düşsün,  Azərbaycan vətəndaşları 
öz torpağında qürurla yaşayır və bütün bu 
çətinliklərə dözürlər. Onları birləşdirən bir 
amal var – Qarabağın qaytarılması, Azər-
baycan bayrağının işğal edilmiş bütün tor-
paqlarda qaldırılması və ərazi bütövlüyü-
müzün bərpa edilməsidir.

Azərbaycan lideri müsahibədə azad 

edilmiş torpaqların hesablanmasının o qə-
dər də çətin məsələ olmadığını, lakin bu 
göstəricinin hər gün dəyişdiyini, dünən  
yeni 6 kəndin işğaldan azad edilməsi xəbə-
rini Azərbaycan xalqına çatdırdığını bildi-
rib: “Ondan əvvəlki gündə daha çox sayda 
kəndlər azad edildi. Bu proses davam edir. 
Demək olar ki, hər gün biz yeni əraziləri 
işğaldan azad edirik, hər gün yeni strate-
ji yüksəklikləri azad edirik. Ona görə bu 
rəqəmlər dəyişir”.

Dövlətimizin başçısı sözlərinə əlavə 
edib ki, indi bu xəritədə, misal üçün, Had-
rut yoxdur. Artıq Hadrut, eləcə də Füzuli-
nin ətrafında kəndlərin mütləq əksəriyyəti 
bizdədir. Artıq Füzuli bizim gözümüzün 
önündədir. Ondan sonra cənub istiqamə-
tində də irəliləmişik. Şimalda Murovdağ 
mövqeləri, Suqovuşan bizdədir. Yəni, bü-
tün istiqamətlər üzrə böyük uğurlar əldə 
etdik və bu proses davam edir. Hesab 
edirəm və əminəm ki, Azərbaycan xalqı 
bunu diqqətlə izləyir. Xüsusilə o kəndlərin 
sakinləri ki, o yaşayış məntəqələri işğaldan 
azad edilir, onlar üçün əlbəttə, bu, tarixi 
günlərdir.

 Müdafiə Nazirliyi işğaldan azad olu-
nan Hadrut qəsəbəsindən yeni videogörün-
tülər paylaşıb.

 Azərbaycan Ordusunun həyata ke-
çirdiyi əməliyyatlar nəticəsində cəbhənin 
müxtəlif istiqamətlərində düşmənin xey-
li sayda canlı qüvvəsi, 2 ədəd T-72 tankı, 
1 ədəd BM-21 “Qrad” YARS qurğusu, 5 
ədəd D-30 haubitsa topu, 2 ədəd S -23-4 
“Şilka” özüyeriyən zenit qurğusu və döyüş 
sursatı ilə yüklənmiş 8 avtomobil texnikası 
məhv edilib. 

Ermənistan silahlı qüvvələrinin 18-ci 
motoatıcı diviziyasının müdafiə zolağında 

hərbi qulluqçular və ehtiyatdan çağırılmış 
hərbi vəzifəlilər arasında kütləvi şəkil-
də fərarilik halı qeydə alınıb. Ermənistan 
ordusunun 5-ci dağatıcı alayının müdafiə 
zolağında mövqe tutan şəxsi heyət arasın-
da xeyli sayda ölən və yaralanan var. Geri 
çəkilən düşmən xeyli sayda avtomobil və 
zirehli texnikanı mövqedə ataraq qaçıb. 
Bundan başqa, 9-cu motoatıcı alayın mü-
dafiə zolağında artilleriya batareyası məhv 
edilib.

 Ermənistan silahlı qüvvələrinin ya-
şayış məntəqələrimizi ağır artilleriya qur-
ğularından və raket sistemlərindən atəşə 
tutması nəticəsində sentyabrın 27-dən ok-
tyabrın 16-sı saat 11:00-dək 47 mülki şəxs 
həlak olub, 222 nəfər xəsarət alıb, 1669 ev, 
84 çoxmənzilli yaşayış binası və 301 mülki 
obyekt yararsız vəziyyətə düşüb. Bu barə-
də Baş Prokurorluq məlumat yayıb. 

 Müdafiə Nazirliyi Xocavənd rayonu-
nun işğaldan azad olunan kəndlərinin vide-
ogörüntülərini paylaşıb.

 Düşmənin atdığı raket və mərmilərin 
mülki obyektlərimizə vurduğu ziyanın ara-
dan qaldırılması üzrə tədbirlərin icrasına 
başlanıb.

XQ

Zəfər marafonunun 20-ci günü

Vətən müharibəsinin  
xronikası: 16 oktyabr

Azərbaycan  Gürcüstan:  
etibarlı dost dar gündə tanınar

I MƏQALƏ
Azərbaycan və Gürcüstan 

 xalqlarının dostluğu dünyada 
 nümunədir.

Heydər ƏLİYEV,  
Ümummilli lider

Tarixən Azərbaycan – Gürcüstan mü-
nasibətləri regionda seçilmişdir. Hər iki 
ölkənin xalqları bir-biri ilə əsasən mehri-
ban qonşu və etibarlı dost kimi yaşamışlar. 
Dünyanın hər bir regionunda olduğu kimi, 
burada da müəyyən mərhələlərdə anlaşıl-
mazlıq da olmuşdur. Ancaq əsas odur ki, 
ən çətin və riskli mərhələlərdə belə Azər-
baycanla Gürcüstan dövlət, cəmiyyət və 
xalq olaraq əməkdaşlığa, dostluğa və qar-
şılıqlı yardıma üstünlük vermişlər. Bu dav-
ranış bütövlükdə Qafqazda digərlərinə bir 
nümunə olaraq qalmaqdadır. 

Əsl dost
Burada tarixi rakursda fəlsəfi və siyasi 

anlamı olan vacib bir özəlliyi vurğulamaq 
yerinə düşərdi. Tarixə nəzər salsaq, bü-
tün dönəmlərdə regionda Azərbaycandan 
başqa heç bir ölkə Gürcüstana əsl dost ola 
bilməmişdir. Bu, ilk növbədə Ermənista-
na aiddir. Ermənilər Gürcüstanın siyasi 
xəritəsində olan torpaqların bir qismini 
işğal etdilər (Dağ Borçalının bir hissəsi). 
Eyni zamada, demoqrafik situasiyaya təsir 
göstərməklə Gürcüstana qarşı ərazi iddia-
sında bulundular. Müstəqillik mərhələsin-
də isə Cavaxetiyada hansı oyunlardan çıx-
dıqlarını gürcülərin özləri daha yaxşı bilir 
və xatırlayırlar. 

Gürcüstanın tarixən Türkiyə ilə müna-
sibətlərini də gürcülər birmənalı qiymət-
ləndirmirlər (Osmanlı dönəmində). İranla 
münasibətlərdə də eyni fikri söyləmək olar. 
Rusiya isə Gürcüstanı “özünə birləşdir-
dikdən” sonra elə davranmışdır ki, xalqın 
Moskvaya münasibəti birmənalı deyildir. 
Yəni regionda Azərbaycandan başqa, digər 
dövlətlərin gürclərin milli maraqlarına uy-
ğun gəlməyən davranışları olmuşdur. 

Azərbaycan–Gürcüstan münasibətlə-
rində mehriban qonşuluq və dostluq xətti 
üstün olmuşdur. Müstəqillik mərhələsində 
bu münasibətlər xüsusi məzmun və strateji 
məqsəd almışdır.  

Heydər Əliyev 1993-cü ilin iyununda 
xalqın dəvəti ilə Azərbaycanda yenidən 
hakimiyyətə gələndən sonra Gürcüstan-
la əməkdaşlıq istiqamətinə ayrıca diqqət 
yetirdi və onun strateji əhəmiyyətini hər 
kəsə anlatdı. Onu vurğulayaq ki, iki ölkə 
arasında müstəqillik dövründə diplomatik 
əlaqələr 1992-ci il noyabrın 18-də yara-
dılmasına baxmayaraq, aktiv siyasi-diplo-
matik münasibətlər 1995-ci ildən başlan-
mışdır. Belə ki, həmin ilin fevral ayında 
Bakıda Gürcüstan səfirliyi və 1996-cı 
ilin mart ayında Tbilisidə (Heydər Əliye-
vin Gürcüstana ilk səfəri zamanı) Azər-
baycan səfirliyi açılmışdır. Azərbaycanla 
Gürcüstan arasında münasibətlərin bu cür 
məzmun almasının təşəbbüskarı ulu öndər 
Heydər Əliyev olmuşdur. Yəni müstəqillik 
mərhələsində də Azərbaycan  dövləti Gür-
cüstana dost və əməkdaşlıq əlini uzatmış-
dır. Proseslər göstərdi ki, bu, sadəcə diplo-
matik jest deyildir, həm də Azərbaycanın 
ciddi surətdə reallaşdırdığı xarici siyasətin 
bir aspektidir. Konkret desək, Azərbaycan 
Respublikası davamlı surətdə Gürcüstanla 
əlaqələri bərabərhüquqluluq və mehriban 
qonşuluq şəraitində beynəlxalq hüquq 
normalarına uyğun münasibətləri inkişaf 
etdirmək kursunu seçmişdir. Və etibarlı 
surətdə bütün mərhələlərdə bu vədinə tam 
əməl etməkdədir.   

İlk səfər  uğurlu təməl
İlk olaraq lu öndər 1996-cı ilin mart 

ayında Gürcüstana səfər etdi. Binə Hava 
Limanında jurnalistlərə bu səfərin geosi-
yasi və siyasi mənasını lakonik və dəqiq 
ifadə etmişdi. Heydər Əliyev demişdi ki, 
Gürcüstan bizim üçün yaxın qonşu və dost 
ölkədir. Çox böyük tarixi əlaqələrimiz 
var...Səfərimin əsas məqsədi həm gürcü 
xalqı ilə Azərbaycan xalqı arasında dost-
luq əlaqələrini möhkəmləndirmək, inkişaf 
etdirmək, həm də Gürcüstanda yaşayan 
azərbaycanlıların vəziyyəti ilə bir daha ta-
nış olmaq və onlara əlimizdən gələn kömə-

yi etməkdən ibarətdir. 
Bunlar iki ölkə arasında müstəqillik 

dönəmində münasibətlərin baza tezisləri-
dir və həmin kontekstdə tarixidir. Heydər 
Əliyev bildirdi ki, birincisi, Gürcüstan 
qonşu dövlət olmaqla yanaşı, həm də dost 
ölkədir, ikincisi, həmin dostluğun qədim 
tarixi vardır, üçüncüsü, bu təməl üzərində 
indiki mərhələdə mövcud əlaqələri geniş-
ləndirmək və inkiaşf etdirmək gərəkdir, 
dördüncüsü, bütün bunların fonunda Azər-
baycan Respublikası dövləti üçün Gür-
cüstanda yaşayan azərbaycanlıların taleyi 
prinsipial əhəmiyyət daşıyır. 

Vurğuladığımız tezislər faktiki olaraq 
müasir mərhələdə Azərbaycan-Gürcüstan 
münasibətlərinin fəlsəfəsinin bünövrəsini 
təşkil edir. Burada qarşılıqlı münasibətlə-
rin tarixi ilə müasirliyin ortaq sahəsində 
qurulması prinsipi özünü göstərir. Həmin 
prizmada iki ölkə arasında münasibətlərin 
regional konteksti ilə qlobal geosiyasi və 
siyasi kontekstinin harmoniyası məsələsi 
önə çəkilir. Bütün bunlar isə Azərbaycan 
– Gürcüstan münasibətlərinin regional və 
qlobal miqyaslarda eyni dərəcədə sabit, 
davamlı, dayanıqlı və hüquqi olması üçün 
strateji əməkdaşlığın zəruriliyini ortaya 
çıxarır. 

1996-cı ildə ifadə edilən bu xətti Azər-
baycan Respublikası bu günə qədər tam 
mənasında və qətiyyətlə gözləmişdir. Bunu 
Gürcüstan istiqamətində həyata keçirilən 
siyasətin məzmunu təsdiq edir. Yenə də 
faktlara müraciət edək. 

Heydər Əliyevin 1996-cı ildə Gürcüs-
tana səfəri zamanı siyasi, iqtisadi, enerji, 
hərbi, təhlükəsizlik, sosial, informasiya, 
kommunikasiya və s. sahələri əhatə edən 
32 sənəd imzalanmışdır. Bura “Dostluq, 
əməkdaşlıq və qarşılıqlı təhlükəsizliyin 
möhkəmləndirilməsi haqqında müqavilə”, 
“Qafqaz regionunda sülh, təhlükəsizlik və 
əməkdaşlıq haqqında” bəyannamə və di-
gərləri daxildir. Heydər Əliyev Tbilisidə 
ikinci sənədlə bağlı bəyan etmişdi ki, əsas 
məqsəd Qafqazda sülhə, təhlükəsizliyə və 
əməkdaşlığa yol açmaqdır. Eyni zamanda, 

lu öndər ümid etdiyini də bildirmişdi ki, 
“regionumuzun digər dövlətləri, eləcə də 
başqa dövlətlər bu sənədə qoşulacaqlar”. 

Buradan Azərbaycanın regional miq-
yasda dövlətlərarası münasibətlərdə irəli 
sürdüyü prinsipial məqamlar öz əksini tap-
mışdır. Ermənistanın təcavüzkarlığının da-
vam etməsinə baxmayaraq, Bakı münaqişə 
ədalətli həll olunandan sonra Qafqazda 
sülh, təhlükəsizlik və əməkdaşlıq naminə 
münasibətləri bütün region miqyasın-
da qurmağa hazırdır. Bu məqam həm də 
Azərbaycanın Gürcüstanla münasibətlərə 
bütövlükdə region üçün nümunə kimi ya-
naşdığını ifadə edirdi.

Heydər Əliyevin iki ölkənin müasir 
dövrdə münasibətlərinin təməlinə yerləş-
dirdiyi bu prinsiplər öz impulsiv təsirini 
tezliklə göstərdi. Gürcüstanın o dövrdəki 
prezidenti Eduard Şevardnadze 1997-ci 
ilin fevralında Azərbaycana səfər etdi. Bu  
səfər çərçivəsində ölkələr arasında strateji 
əməkdaşlığa dair yeni bir sənəd imzalan-
dı. mumilikdə isə imzalanan sənədlərin 
sayı 22 idi. Bununla da cəmi bir ildə Azər-
baycanla Gürcüstan arasında imzalanan 
sənədlərin sayı 54 oldu! 

Heydər Əliyev E.Şevardnadzenin səfə-
ri zamanı iki ölkə arasında strateji əmək-
daşlığın möhkəm təməli olduğunu xüsusi 
vurğulamışdı. Beləliklə, artıq Azərbaycan 
rəhbərliyinin təşəbbüsü ilə Azərbaycanla 
Gürcüstan arasında strateji əməkdaşlığın 
siyasi-hüquqi normativ əsasları yaradıl-
mışdı. Strateji baxımdan ciddi əhəmiyyəti 
olan bir məqam da həmin sənəddə əksini 
tapmışdı. Söhbət Azərbaycanın enerji stra-
tegiyasında Gürcüstanın yeri və rolunun 
müəyyən edilməsindən gedir.

Azərbaycanın yeni enerji 
strategiyası və Gürcüstan

 “Əsrin müqaviləsi” imzalanandan son-
ra Azərbaycan üçün neft və qazın Avropa 
istiqamətində davamlı və etibarlı daşınma-
sı marşrutlarının müəyyən edilməsi ciddi 
geosiyasi əhəmiyyət kəsb etməyə başla-
dı. Burada Gürcüstana üstünlıük verildi. 
Nəzərə almaq lazımdır ki, məsələ həm də 
Türkiyəyə çıxışın etibarlı olması ilə bağlı 

idi. Buna görə də 1996-cı ildə Gürcüstanla 
enerji sahəsində əməkdaşlıqla bağlı sənə-
din imzalanması vacib hadisə idi. Bundan 
sonra həmin məsələ davamlı olaraq inkişaf 
etdirildi və nəqliyyat-logistika sferası ilə 
sıx əlaqələndirildi. 

Bu məsələlər E.Şevardnadzenin 1998-
ci ilin sentyabrında Bakıda Tarixi İpək Yo-
lunun bərpasına həsr edilmiş Beynəlxalq 
Konfransında iştirakı zamanı və 1998-ci 
il oktyabrın 7-də Azərbaycanla Gürcüstan 
sərhədində körpünün açılışı zamanı müza-
kirə edilmişdi. 1999-cu ilin aprelində isə 
Bakı – Supsa neft kəmərinin açılışı olmuş-
dur. Həmin il noyabrın 18-də İstanbulda 
ATƏT-in sammiti çərçivəsində Bakı – Tbi-
lisi – Ceyhan əsas ixrac boru kəməri va-
sitəsilə Azərbaycan, Gürcüstan və Türkiyə 
ərazilərindən xam neftin nəqli haqqında 
Saziş imzalanmışdır. 

Bu hadisənin tarixiliyi və Bakı – Tbilisi 
– Ceyhan ixrac boru kəmərinin geosiyasi 
əhəmiyyəti barədə çox təhlillər aparılmış-
dır. Heydər Əliyev də həmin marşrutu re-
gionun və Avropanın enerji xəritəsini də-
yişəcək hadisə kini şərh etmişdir. Bütün 
hallarda Bakı – Tbilisi – Ceyhan neft ix-
rac marşrutu Azərbaycanın yeni enerji si-
yasətinin əsas nailiyyətlərindən biridir. O 
cümlədən, Gürcüstanın beynəlxalq enerji 
layihələrində iştirakının başlıca təminedici 
faktıdır. 

Beləliklə, rəsmi Bakının xüsusi fəallığı 
ilə 1996-1999-cu illərdə Azərbaycan-Gür-
cüstan münasibətləri tam olaraq strateji 
əməkdaşlıq müstəvisinə çıxarılmışdır. Bu 
prosesdə Azərbaycanın yeni enerji strate-
giyası aparıcı rol oynamışdır. 2000-2003-
cü illərdə bu proses uğurla davam etmişdir. 

2000-2003-cü illər: yeni 
mərhələnin başlanğıcı  
Əlbəttə, qlobal miqyasda Azərbayca-

nın Gürcüstan istiqamətində bu cür uğurlu 
addımlar atdığını diqqətlə izləyirdilər. Və 
heç də bu gedişat hər kəsi məmnun etmir-
di. Ona görə də Azərbaycanın neft strate-
giyasına əngəllər yaratmağa başladılar. 
Meydana bir sıra süni əngəllər atdılar. O 
cümlədən, Tbilisidə də fürsətdən yararlan-
maq həvəsinə düşənlər tapıldı. Ortaya əsas 
olmayan süni iddialar və tələblər atıldı. 
Bütün bunların fonunda Heydər Əliyevin 
2000-ci ilin martında Gürcüstana növbəti 
səfəri böyük əhəmiyyət kəsb edirdi və cid-
di marağa səbəb oldu. 

Heydər Əliyev səfər zamanı Gürcüs-
tanın münasibətlərə uyğun olmayan tələb-
lərini qınamqla yanaşı, strateji məqsəd 
naminə ümumi mövqeyə gəlməyə hazır ol-
duğunu da bəyan etmişdi. Bunu açıq ifadə 
edən lu öndər növbəti dəfə Gürcüstanın 
əsl dostunun Azərbaycan olduğunu nüm-
yiş etdirmişdir. Məhz həmin səfər bir daha 
Azərbaycanın xarici siyasətdə davamlı, qə-
tiyyətli, müstəqil və gələcək əməkdaşlığa 
istiqamətlənmiş mövqedə olduğunu sübut 
etmişdir. 

mummilli liderin Gürcüstan is-
tiqamətində yeritdiyi siyasətin konstruk-
tivliyi, xeyirxahlığı və iki ölkə arasında 
əlaqələrin qalıcı strateji əməkdaşlıq səviy-
yəsinə yüksəlməsi üçün göstərdiyi dəyanət 
və qətiyyət öz bəhrəsini verdi. Belə ki, 
2001-ci ilin sentyabrında E.Şevardnadze 
Bakıya səfər etdi. 2002-ci ilin yanvarında 
isə Gürcüstanın Baş naziri kimi Nino Bur-
canadze Azərbaycana rəsmi səfərə gəldi. 
Bu səfərlər qarşılıqlı münasibətlərin geniş-
lənməsinə və dərinləşməsinə təkan verdi.

2002-ci ilin aprelində isə “Trabzon 
razılaşması” ilə Azərbaycanla Gürcüstan 
neft-qaz marşrutlarının birgə mühafizəsi 
məsələsində razılığa gəldilər. 

Bütün bunlar regionda həm yeni bir 
mərhələnin astanasında olduğumuzu, həm 
də Azərbaycan – Gürcüstan münasibət-
lərinin yeni səviyyədə strateji əhəmiyyət 
kəsb etdiyini göstərir. Həmin kontekstdə 
Azərbaycan Prezidenti İlham Əliyev fakti-
ki olaraq yeni mərhələdə iki qonşu və dost 
dövlət arasında əlaqələrin inkişafının me-
marı oldu.

zu  QU R B AN O V ,  
Q-n n ana t ,  

ə ə ə m ər  d t ru

Həyasızlıq... Bu qədər
(əvvəli 1-ci səhifədə)

Təkcə Badalyanın deyil, digər erməni 
rəsmilərinin problemləri bundan ibarət-
dir ki, onlar vaxtilə rus sülhməramlıları-
nın Qarabağdakı mövcudluğunu bölgənin 
Azərbaycanın olmaması kimi qiymətlən-
diriblər. Məhz buna görə də Ermənistan 
özünün hərbi birləşmələrini qeyri-qanuni 
şəkildə bölgədə saxlayıb. Halbuki, həmin 
üçtərəfli bəyanatda onların ərazini tərk et-
mələri göstərilirdi. Tərk etmədikləri, eyni 
zamanda, Qarabağdakı separatçı rejimi 
leqallaşdırmaq cəhdlərinə baş vurduqların-
dan, Azərbaycan 2023-cü ilin sentyabrında 
lokal xarakterli antiterror tədbirləri reallaş-
dırdı. Başqa cür mümkün deyildi. Çünki 
nəinki Ermənistan, eləcə də ölkənin xaric-

dəki havadarları var gücləri ilə Azərbay-
canın ərazi bütövlüyünü və suverenliyini 
şübhə altına almağa başlamışdılar. Nəzərə 
alaq ki, Qarabağın erməni əhalisinə bey-
nəlxalq təminat məsələsi elə-belədən gün-
dəmə gəlməmişdi. 

***
A.Badalyan bildirib ki, üçtərəfli bəya-

natda məcburi köçkünlərin və qaçqınların 
BMT-nin Qaçqınlar üzrə Ali Komissarlığı-
nın nəzarəti altında Dağlıq Qarabağ ərazi-
sinə və ətraf rayonlara qayıtmaları nəzərdə 
tutulub, lakin Azərbaycan Dağlıq Qarabağ 
ərazisinin mövcud olmadığını iddia edir və 
bu, mahiyyət etibarilə sənədə əsasən nəzər-
də tutulan öhdəliyi yerinə yetirməkdən 
imtinadır. İndiyə kimi nə Dağlıq Qarabağ 
ərazisinə, nə də ətraf rayonlara bir nəfər də 
olsun erməni qaçqın və ya məcburi köçkün 
qayıtmayıb. 

Göründüyü kimi, A.Badalyanın həya-
sızlığı sərhəd tanımır. Əvvəla, Rusiya sülh-
məramlıları Qarabağda yerləşdikdən sonra 
bölgəyə xeyli sayda erməni qayıtdı. 

İkincisi, belə başa düşülür ki, rəs-
mi İrəvan digər ərazilərə də ermənilərin 
dönməsini arzulayırmış. Görəsən, hansı 

ərazilərə? O ərazilərə ki, başdan-ayağa on-
ların özləri minalayıblar? Söhbət otuz ilə 
yaxın davam etmiş işğal dövründə qarət 
olunmuş, daşı daş üstə qalmamış, xaraba-
zara çevrilmiş ərazilərdən gedir? Məgər, 
keçmiş Dağlıq Qarabağ Muxtar Vilayətinə 
daxil olmayan rayonlarda erməni əhalisi 
yaşayırdı ki? Birmənalı şəkildə yox! Əra-
zidən böyük ölçüdə hərbi məqsədlər na-
minə istifadə edilirdi. 

çüncüsü, Azərbaycan, Rusiya və Er-
mənistan liderlərinin imzaladıqları bəya-
natda qaçqınların və məcburi köçkünlərin 
qayıtmaları əksini tapıb. Orada “erməni 
qaçqın və məcburi köçkünlər” yazılmayıb. 
Görəsən, Badalyan nə üçün bunu görməz-
dən gəlir? Sual ritorikdir. Çünki başqa cür 
mümkün deyil. Axı o, erməni xislətli dip-
lomatdır. 

Dördüncüsü, Badalyanı məsələ maraq-
landırmaz, amma deyək ki, azərbaycan-
lı qaçqın və məcburi köçkünlər üçtərəfli 
bəyanata uyğun olaraq öz yurd yerlərinə 
qayıda bilməzdilər. Çünki Ermənistan elə 
həmin rus sülhməramlılarının müşayiəti 
ilə bölgəyə mina və silah-sursat daşıyırdı. 
Yəni, sözügedən sənədə hansı tərəfin ri-
ayət etmədiyi aydındır. 

***
A.Badalyan vurğulayıb ki, üçtərəfli 

bəyanatda hərbi əsirlərin və digər məhbus-
ların dəyişdirilməsi nəzərdə tutulur, amma 
2020-ci ilin oktyabr və noyabr aylarında 
əsir götürülənlər də daxil olmaqla, bu günə 
qədər Azərbaycan həbsxanalarında ermə-
nilər saxlanılır. Badalyanın növbəti həya-
sızlığı da elə bu fikirdir. 

Məsələ ondadır ki, Azərbaycan həbsxa-
nalarında saxlanılanlar üçtərəfli bəyanatın 
imzalanmasından sonra ərazilərimizdə 
kəşfiyyat-diversiya fəaliyyəti həyata keçir-
məyə cəhd göstərənlərdir. Deməli, sənədin 
onlara şamil edilməsi, sadəcə, mümkün-

süzdür. Əlbəttə, təkcə Badalyan deyil, 
digər erməni rəsmiləri də bu düşüncədən 
uzaqdırlar. Onlar, hətta, Qarabağdakı keç-
miş separatçı rejimin Bakı həbsxanala-
rındakı liderlərini də məhbus qiyafəsində 
görürlər. Aydındır ki, belə təqdimat siyasi 
məqsədlidir və ölkəmizlə bağlı beynəlxalq 
miqyasda anti-təbliğat aparmaq məramına 
söykənir. 

***
A.Badalyan Azərbaycanın itkin düş-

müş şəxslərin problemini daim gündəmə 
gətirdiyini bildirir və öz aləmində buna 
qarşılıq deyir ki, iki müharibə nəticəsində 
Ermənistan tərəfində də minə yaxın itkin 
düşmüş şəxsin olub və ölkəsi onların ta-
pılması üzrə əməkdaşlığa hazırdır. Sual 
olunur: müharibə Ermənistan ərazisindəmi 

gedib? Xeyr! Belə olan halda, daha bir sual 
yaranır: Erməninin Azərbaycan torpağında 
nə işi var idi ki, orada da itkin düşürdü? 
Mövcud istiqamətdə hansısa əməkdaşlıq 
forması ola bilərmi? Əlbəttə ki, yox! An-
caq Ermənistan dövləti Azərbaycan əra-
zisində əsir götürdüyü şəxslərin taleyi ilə 
bağlı məlumat verməlidir və buna borclu-
dur. Rəsmi İrəvan yüzlərlə azərbaycanlının 
kütləvi şəkildə basdırıldığı qəbirlərin yer-
lərini müəyyənləşdirməlidir və müəyyən-
ləşdirəcək də. 

***
Erməni XİN-in mətbuat katibi, bilava-

sitə, üçtərəfli bəyanatın 9-cu bəndi üzərin-
də də dayanıb. Bildirib ki, sözügedən bənd 
Naxçıvana yolda Rusiya Federal Təhlükə-
sizlik Xidmətinin sərhədçilərinin fiziki 
mövcudluğunu nəzərdə tutmur. Onun söz-
lərindən belə çıxır ki, ərazidə sərhəd və 
gömrük nəzarətini Ermənistan özü həyata 
keçirməlidir. Bu, üçtərəfli bəyanata speku-
yativ yanaşmanın, konkret olaraq, sənədin 
9-cu bəndinin fərqli tərzdə interpretasiya-
sından başqa bir şey deyil. Məsələ ondadır 
ki, həmin bənddə Ermənistanın Naxçıvana 
maneəsiz yola təminat verməsindən söz 
açılır. Bu o deməkdir ki, 44 günlük müha-

ribədə məğlub olan Ermənistan Naxçıvana 
quru yolunun təminatı üçün öz ərazisinin 
heç bir prosedursuz istifadəsinə razıdır. 
Yəni, konkret olaraq, bu bənd İrəvanın 
apardığı iki müharibəyə görə verməli oldu-
ğu təzminatdır. 

Baş nazir Nikol Paşinyan isə həmişə 
başlıca mahiyyətdən yayınıb, sanki uşaq 
oyunu oynayırmış kimi deyib ki, üçtərəfli 
bəyanat Ermənistana məğlub ölkə qiyafə-
sində baxılması üçün əsas vermir. Görəsən, 
necə baxılmalıdır? Bəlkə məğlubiyyətin 
başqa adı var? Yoxsa üçtərəfli bəyanata 
konkret yazılmalı idi ki, Naxçıvana yolda 
erməni varlığının izi-tozu da qalmamalı-
dır? Bəlkə Azərbaycan tanklarının İrəvan 
küçələrində hərəkət etməsidir məğlubiy-
yət? Böyük ehtimalla, düşüncə elə göstər-
diyimiz formadadır. Çünki xəstə erməni 
qövmünün zor dilindən başqa anladığı dil 
yoxdur. 

***
Sonda Ermənistanın “Dünyanın kəsiş-

məsi” avantürası barədə. Məlum olduğu 
kimi, rəsmi İrəvan bütün beynəlxalq plat-
formalarda bu avantüranın təbliğatını apa-
rır, onu şüurlarda leqallaşdırmaq yolunu 
tutur, beynəlxalq ictimaiyyətin dəstəyini 
qazanmaq istəyir. Həm Paşinyanın, həm də 
onun komandasındakı şəxslərin mövcud 
istiqamətdə çox canfəşanlığını görmüşük. 
Bu mənada A.Badalyan lap uzağa gedib. 
Sən demə, “Dünyanın kəsişməsi” Ermə-
nistanın üçtərəfli bəyanatla üzərinə götür-
düyü öhdəliklərini yerinə yetirməsi üçün 
hazırladığı və regional kommunikasiya-
ların blokdan çıxarılmasını nəzərdə tutan 
yol xəritəsi imiş. Bu fikrə həyasızlığın pik 
nöqtəsi deyilir. tanmasan, oynamağa nə 
var?

. ÜS MOV 

Heydər Əliyev Fondunun vitse-prezidenti  
Leyla Əliyeva ICESCO-nun qərargahında

Heydər Əliyev Fondunun vitse-prezidenti Leyla Əliyeva İslam dünyası 
Təhsil, Elm və Mədəniyyət Təşkilatının (ICESCO) Mərakeşin Rabat şəhərin-
də yerləşən qərargahında olub. Oktyabrın 14-də ICESCO-nun baş direktoru 
Salim bin Məhəmməd əl-Maliklə görüşdə Heydər Əliyev Fondunun fəaliyyəti, 
Azərbaycan ICESCO əməkdaşlığı, o cümlədən fond ilə birgə layihələr müza-
kirə edilib. 

Noyabr ayında ölkəmizdə keçiriləcək 
COP29 çərçivəsində fond və ICESCO 
arasındakı əməkdaşlıq, təşkilatın COP29-
da pavilyonla təmsil olunması ilə bağlı 
məsələlər diqqət mərkəzində olub.

Görüşdə Heydər Əliyev Fondunun vit-
se-prezidenti Leyla Əliyevanın təsisçisi və 
rəhbəri olduğu IDEA İctimai Birliyi tərə-
findən həyata keçirilən ekoloji layihələr 
barədə də məlumat verilib. Ətraf mühitin 
qorunması sahəsində ICESCO ilə Heydər 
Əliyev Fondunun gələcək əməkdaşlığı 
nəzərdən keçirilib. 

Sonra Heydər Əliyev Fondu ilə ICES-
CO arasında Burkina-Fasoda məcburi köç-
kün qızlar və internat evləri üçün təhsil 
və sosial dəstək layihəsi üzrə əməkdaşlıq 
sazişi imzalanıb. Sənədi Heydər Əliyev 
Fondunun icraçı direktoru Anar Ələkbərov 
və ICESCO-nun baş direktoru Salim bin 
Məhəmməd əl-Malik imzalayıblar. Layihə-

nin məqsədi qız tələbələri lazımi resurslar, 
mentorluq və təhlükəsiz, dəstəkləyici mü-
hitlə təmin etməkdir. Bu isə keyfiyyətli 
təhsilə çıxış, həyat bacarıqları təlimi və 
emosional dəstək, şəxsi inkişafı və daya-
nıqlığı təşviq etmək kimi məsələlərin həlli 

deməkdir. Layihə çərçivəsində seminarla-
rın təşkili, məktəblərdə kompüter sinifləri-
nin və kitabxanaların yaradılması da nəzər-
də tutulur. 2025-ci ilin oktyabr ayınadək 
davam edəcək layihə Burkina-Fasonun bir 
sıra şəhərlərini əhatə edəcək. 

Nümayəndə heyəti ICESCO-nun Ra-
batdakı qərargahında yaradılan Peyğəmbər 
və İslam Sivilizasiyası Muzeyini ziyarət 
edib. Heydər Əliyev Fondunun vitse-pre-
zidenti Leyla Əliyeva Muzeyin xatirə kita-
bına ürək sözlərini yazıb. 

Xatırladaq ki, Azərbaycan 50-dən çox 
müsəlman dövlətinin təmsil olunduğu nü-
fuzlu beynəlxalq mədəni-humanitar qurum 
olan İslam dünyası Təhsil, Elm və Mədə-
niyyət Təşkilatının 1991-ci ildən üzvüdür. 
Həmin vaxtdan qurulmuş münasibətlər 
Azərbaycanın Birinci vitse-prezidenti 
Mehriban Əliyevanın 2006-cı ildə ICES-
CO-nun xoşməramlı səfiri adına layiq gö-

rülməsi ilə daha da genişlənib. 
Mehriban Əliyevanın rəhbərlik etdiyi 

Heydər Əliyev Fondu ilə ICESCO arasında 
da sıx əməkdaşlıq mövcuddur. Təhsil, mə-
dəniyyət, səhiyyənin inkişafı məsələlərini 
prioritet kimi qəbul edən Heydər Əliyev 

Fondunun bu istiqamətdə gördüyü işlər və 
reallaşdırdığı layihələr ICESCO-nun əsas 
fəaliyyət istiqamətləri ilə uzlaşdığından iki 
qurum bir çox sahədə əlaqələrini daha da 
genişləndirir. 

2024-cü il üzrə İslam dünyasının mədə-
niyyət paytaxtı seçilən Şuşada bu ilin may 
ayında Heydər Əliyev Fondu və ICESCO 
arasında mədəniyyət, elm və təhsil, yeni 
texnologiyaların inkişafı sahələrində təc-
rübə mübadiləsinin aparılmasını, eyni za-
manda, birgə layihələrin icra olunmasını 
nəzərdə tutan əməkdaşlığa dair imzalanan 
memorandum da əlaqələrin genişləndi-
rilməsi istiqamətində növbəti addım kimi 
dəyərləndirilə bilər. 

***
Mərakeşə səfəri zamanı Heydər  

Əliyev Fondunun vitse-prezidenti Leyla 
Əliyeva Uşaq Hüquqları üzrə Milli Ob-
servatoriyanın vitse-prezidenti Qizlan 
Benjelun ilə görüşüb. 

Görüşdə uşaqların sosial dəstəklə 
əhatə olunması ilə bağlı məsələlər, Heydər  
Əliyev Fondunun sosial sahədə fəaliyyəti, 
uşaqlara qayğı üzrə həyata keçirilən la-
yihələr müzakirə edilib. 

Heydər Əliyev Fondunun nümayən-
dələri 2025-ci ildə şaq Hüquqları üzrə 
Milli Observatoriyanın yaranmasının 13-
cü ildönümü ilə bağlı tədbirə dəvət olunub.

XQ

 İsa müəllim, Azərbaycan Respubli-
kasının Prezidenti İlham Əliyevin 28 iyul 
2022-ci ildə elm və təhsil sahəsində idarəet-
mənin təkmilləşdirilməsi ilə bağlı imzala-
dığı sərəncamdan sonra görülən işlər və 
dəyişikliklər barədə fikirləriniz maraqlıdır. 

– Müstəqillik dövründə postsovet məka-
nındakı akademiyaların demək olar ki, əksə-
riyyətində struktur dəyişiklikləri baş verdi. Bir 
çox keçmiş müttəfiq respublikalarda elmi-təd- 
qiqat müəssisələri bütünlüklə Elm və Təhsil 
Nazirliyinin tabeliyinə verilib. Bəzilərində isə 
elmi-tədqiqat institutları universitetlərin tərki-
bində yerləşdirilib. Hətta Qazaxıstanda Elm-
lər Akademiyası uzun bir müddət səhmdar 
cəmiyyət kimi fəaliyyət göstərdi. Müstəqillik 
dövrü, eyni zamanda elmlər akademiyalarının 
strukturlarına, fəaliyyət istiqamətlərinə yeni-
dən baxılmasını tələb edir. 

F ikrimcə, cənab Prezidentin 2022-
ci ildə verdiyi müvafiq sərənca-
mı Milli Elmlər Akademiyasının, 

ölkənin elm siyasətinin yenidən qurulması 
üçün dövlət səviyyəsində atılmış mühüm ad-
dımdır. Bu addım ilk növbədə uzun zaman 
Akademiyanın tərkibində fəaliyyət göstərən 
təbiət və texniki yönümlü elmi-tədqiqat 
müəssisələrinin təhsil sferasına, ali məktəb-
lərə inteqrasiyasını daha sıx şəkildə təşkil 
etmək, eyni zamanda, ali məktəblərdəki elmi 
potensialla bu istiqamətlərdəki elmi potensia-
lı əlaqələndirərək, həm dünya reytinqlərində 
onların nüfuzunu gücləndirmək, ölkəmizin 
sosial-iqtisadi inkişafında elmin imkanlarını 
daha da aktivləşdirmək kimi strateji məqsəd-
lərin həyata keçməsinə xidmət edir. 

Eyni zamanda, yeni reallıq AMEA-nın 
tərkibində qalan humanitar yönlü elmi-təd- 
qiqat müəssisələri əməkdaşlarının müstəqil 
dövlətçilik ideyasının, azərbaycançılıq ide-
ologiyasının, milli-mənəvi dəyərlərin elmi 
cəhətdən əsaslandırılması, yeni vətənpərvər 
elmi nəsillərin hazırlanması sahəsindəki fəa-
liyyətinin daha da genişləndirilməsinə imkan 
yaradır. Müxtəlif elmi qurumlarda fəaliyyət-
lərini davam etdirmələrinə baxmayaraq, Elm 
və Təhsil Nazirliyinin tabeliyində fəaliyyətini 
davam etdirən elm adamlarının akademiyanın 
tərkibində qalan müəssisələrin əməkdaşları 
ilə qarşılıqlı əlaqələri bu gün də davam edir 
və fayda verir. 

 Azərbaycan Milli Elmlər Akademi-
yası keçmiş sovet dönəmində çox nüfuzlu, 
elmi nəzarətdə saxlayan və koordinasiya 
edən bir qurum idi. Hətta kosmik və hərbi 
sənaye sahələri ilə bağlı SSRİ Elmlər Aka-
demiyası ilə geniş əməkdaşlıq edirdi. İndi 
vəziyyət necədir

– Sovet dövründəki akademiya ilə 
müstəqillik dövründəki akademiyaların funk-
siyalarında həm yaxınlıq, oxşarlıq, həm də 
ciddi fərqli cəhətlər vardır. Fərqli cəhətlərdən 
başlamaq istəyirəm. SSRİ Elmlər Akademi-
yası və o cümlədən müttəfiq respublikaların 
Elmlər akademiyalarının ana vəzifəsi SSRİ 
adlanan bir ölkənin hərbi sənaye kompleksini 
inkişaf etdirmək və sovet ideologiyasını təb-
liğ etməkdən ibarət idi. Çünki qarşı-qarşıya 
duran iki ideoloji sistem var idi, sosializm və 
kapitalizm. 

Bu sistemlər arasındakı gərginlik, ziddiy-
yətlər, münaqişələr məcbur edirdi ki, akade-
miyalar sovet hərbi sənaye komplekslərini 
inkişaf etdirməyə və sosializm, kommunizm 
ideyalarını təbliğ etməyə xidmət göstərsin. 
Ona görə də, hesab edirəm ki, SSRİ zamanın-
da elm inkişaf etsə də, elmin Sovetlər İttifaqı 
miqyasında olan hədəflərə doğru faydası daha 
çox idi, müttəfiq respublikaların quruculu-
ğunda, inkişafında elmin töhfə verməsi ikinci 
planda qalmışdı. Əsas hədəf SSRİ adlanan 
“derjava”nın hərbi sənaye qüdrətini artırma-
ğa, ideologiyasını möhkəmləndirməyə yönəl-
mişdi.

Müstəqillik dövründə isə Milli 
Elmlər Akademiyasının qarşı-
sında duran ana vəzifə Akade-

miyanın fəaliyyətini Azərbaycan Respublika-
sının Prezidenti İlham Əliyevin təsdiq etdiyi 
ölkəmizin sosial-iqtisadi inkişaf strategiyası-
na və milli prioritetlərinə uyğun surətdə yeni-
dən qurmaqdan ibarətdir.

Əlbəttə, Azərbaycan elmində dünya el-
minin tərkib hissəsi kimi ölkənin sosial-iqti-
sadi inkişafı və milli prioritetləri ilə yanaşı, 
ölkə maraqları baxımından bəşəri dəyərlərin, 
dünyada gedən proseslərin öyrənilməsi də 
özünəməxsus yer tutur. Amma elmin, bütöv-
lükdə, ana hədəfi mənsub olduğu xalqa, onun 
milli-mənəvi dəyərlərinə, dövlətinin milli pri-
oritetlərinə xidmət etməkdən ibarətdir. Belə 
bir doğru fikir də var ki, elmin vətəni yoxdur. 
Amma nəzərə almaq lazımdır ki, alimin vətə-
ni var. Ona görə də elm həm bəşəri dəyərlərə, 
həm də öz ölkəmizin və xalqımızın böyük 
ideallarına xidmət etməlidir. 

 Akademiyanın humanitar yönüm-
lü institutlarının inkişafı ilə bağlı qarşıya 
hansı hədə ər qoyulub

– Akademiya dünyada və ölkədə elm sahə-
sində gedən proseslərdən, hətta ictimai-siyasi 
proseslərdən ayrı deyildir. Amma humani-
tar və ictimai elmlərin qarşısında duran əsas 
vəzifələrdən biri dünyada gedən proseslərlə 
bərabər, bəşəri dəyərləri də öyrənmək, tədqiq 
etməklə yanaşı, daha çox ölkənin milli mə-
nafeyinə xidmət edən, milli dövlətçilik ide-
allarına yönələn tədqiqatların aparılmasından 
ibarətdir. Bu istiqamətdə artıq bir çox aktual 
məsələlər elmi mühitin gündəminə gətirilib. 

Məsələn, sizə bir fakt deyim: İndiyə qə-
dər uzun zaman, xüsusən Sovet dövründə 
Azərbaycanda humanitar və ictimai elmlər 
sahəsində dissertasiya mövzuları verilərkən, 
elmi-tədqiqat planları müəyyənləşdirilərkən, 
monoqrafiyalar yazılarkən əsasən problem-
lərin öyrənilməsinə daha çox fikir verilib və 
ədəbi-tarixi şəxsiyyətlərin araşdırılması, təd- 
qiq olunması arxa planda qalıb. Bildiyiniz 
kimi, inkişaf etmiş sosializm cəmiyyəti ad-
lanan Sovetlər İttifaqının 80-ci illər mərhələ-

sində artıq vahid sovet xalqı formalaşdırmaq 
kimi bir ideya xüsusi bir tələb kimi meydana 
qoyulmuşdu.

Hətta mahnılar qoşulmuşdu: Bizim 
ünvanımız nə kənd, nə şəhər-
dir, nə ölkədir, bizim ünvanımız 

Sovetlər İttifaqıdır. Sovet İttifaqı vətən, so-
vet adamı da Sovetlər İttifaqının vətəndaşı 
idi. Sovetlər İttifaqının tərkibində yaşayan 
xalqların milli-mənəvi dəyərlərinin, milli 
özünəməxsusluğunun, tarixi keçmişinin, bö-
yük şəxsiyyətlərinin unutdurularaq arxa plana 
keçirilməsinə doğru siyasət aparılırdı. Buna 
ən sərt cavabı “manqurtlaşma” adı ilə dünya 
şöhrətli qırğız yazıçısı Çingiz Aytmatov ver-
mişdi. 

Təəssüf ki, uzun zaman, hətta Sovetlər İt-
tifaqı çökəndən sonra da elmimizdə o ənənə 
yaşadılmışdır. Problemlərin tədqiqinə çox 
diqqət yetirilmiş, şəxsiyyətlərin öyrənilməsi 
arxa planda qalmışdır. Ona görə də, AMEA 
Rəyasət Heyətində biz ədəbi-tarixi şəxsiyyət-
lərin yenidən öyrənilməsi konsepsiyası barədə 
məsələ müzakirə etdik və artıq Akademiyanın 
institutları qarşısında Azərbaycanın tarixində 
və taleyində layiqli yer tutmuş, böyük xid-
mətləri olan görkəmli şəxsiyyətləri öyrənmək 
kimi mühüm vəzifə qoyulub. 

Təsəvvür edin, bizdə Qarabağın tarixi 
haqqında kifayət qədər əsərlər yazılıb, Qara-
bağnamələr çap olunub. Lakin Pənahəli xan 
haqqında əlimizdə samballı bir monoqrafi-
ya yoxdur. Bizdə Qaraqoyunlu, Ağqoyunlu, 
Səfəvilər dövlətləri dövründə ordu siyasəti, 
iqtisadiyyat, beynəlxalq əlaqələr və s. öyrə-
nilib, amma həmin dövlətlərin hökmdarları, 
sərkərdələri haqqında çox az kitablar yazılıb. 
Şah İsmayıl Xətai və ya Nadir Şah haqqın-
da daha çox xarici dillərdən tərcümə edilmiş 
əsərləri oxuyuruq. 

Cənab Prezident isə müstəqillik dövrün-
də şəxsiyyətlərə qayıdışın əsl siyasi model-
lərini meydana qoyub. Məsələn, ölkəmizdə 
bütöv bir il Nəsimi İlinə həsr olundu. O biri 
il Nizami Gəncəvi İli elan olundu. Bütöv bir 
il Heydər Əliyev İli kimi qeyd edildi. Dövlət 
siyasəti şəxsiyyətlərə qayıtmağa, onları daha 
dərindən öyrənməyə, yeni nəsillərə çatdırma-
ğa yönəldilib. Elm siyasəti isə uzun illər prob-
lemləri öyrənməyə istiqamətləndirilmişdir. 

Əlbəttə, biz dərindən başa düşürük 
ki, tariximizin də, bü günümü-
zün də problemlərini də öyrən-

mək ciddi məsələdir. Amma bu, şəxsiyyətləri 
unutdurmaq hesabına olmamalıdır. Ona görə 
də Akademiyada apardığımız işin əsasında 
dayanan vəzifələrdən biri də sovet dövrün-
dən qalan həmin sindromu tam sındırmaqdan 
və elm siyasətinin aparıcı istiqaməti olaraq 
görkəmli şəxsiyyətlərə yenidən qayıdışı təmin 
etməkdən ibarətdir. Artıq bu istiqamətdə ilkin 
elmi nəticələr vardır. Bu, Azərbaycan elminin 
Azərbaycan xalqı qarşısında borcudur. Başqa 
bir istiqamət haqqında da sizə fikirlərimi bil-
dirmək istəyirəm. 

zun zaman bizim ədəbiyyat tariximizin, 
Azərbaycan tarixinin, mədəniyyət tariximi-
zin dövrləşdirilməsi marksist formasiyalar 
nəzəriyyəsi əsasında aparılıb. Amma biz indi 
müstəqillik gözü ilə baxanda aydın şəkildə 
görürük ki, məsələn, ictimai formasiyalar 
müxtəlif xalqların tarixində, inkişafında fərq-
li-fərqli dövrlərdə baş verir. Avropada ka-
pitalizm XVII əsrdən başlayır. Bizdə XVIII 
əsrdə kapitalizmdən danışmaq mümkün de-
yildi. Tutaq ki, Avropada feodalizm III əsr-
dən başlayırdısa, bizdə həmin dövrdə normal 
feodalizm dövründən söz açmaq ehtiyyatlı 
məsələdir. Amma hazır şəkildə Almaniyada 
dövrləşdirmə necə idisə, Marksın formasi-
yalar nəzəriyyəsi əsas kimi qəbul edilməklə, 
sosializm prinsiplərinə uyğun gəldiyi üçün, 
bütün müttəfiq respublikalarda da dövrləşdir-
mə eyni şəkildə qəbul olunurdu. 

Son illərdə Akademiyada aparılan əsas 
işlərdən biri Azərbaycan tarixinin, ictimai fik-
rinin, ədəbiyyatının, mədəniyyətinin ictimai 
informasiyalar əsasında dövrləşdirilməsinə 
əsaslanan marksizm nəzəriyyəsindən qurtar-
maq və Azərbaycan xalqının keçdiyi real ic-
timai-siyasi proseslər əsasında onun inkişaf 
yolunun gerçək dövrləşdirmə konsepsiyasını 
hazırlamaq və konkret inkişaf mərhələlərini 
müəyyən etməkdən ibarətdir. Artıq Azər-
baycan ədəbiyyatı tarixinin dövrləşmə kon-
sepsiyası AMEA-da, Beynəlxalq Türk Aka-
demiyasında, Yazıçılar Birliyində müzakirə 
olunandan sonra qəbul olunub. 

10 cildlik Azərbaycan ədəbiyyatı tarixi 
yeni konsepsiya əsasında çap olunmaqda-
dır. Rəyasət Heyətində Azərbaycan tarixinin 
dövrləşmə konsepsiyası haqqında Tarix və 
Etnologiya İnstitutunun direktoru, professor 
Kərim Şükürovun məruzəsini dinlədik. Aka-
demik emfira Səfərova Azərbaycan mu-
siqişünaslığının keçdiyi inkişaf mərhələləri 
haqqında qiymətli bir kitab yazıb. Fəlsəfə və 
Sosiologiya İnstitutu milli fəlsəfə anlayışını 
elmi dövriyyəyə gətirib, idealist fəlsəfənin 
elmi əsasları gündəmə daxil olub.

Ölkəmizin Prezidenti cənab İlham Əliyev 
Azərbaycan ziyalıları, alimləri qarşısında yeni 
tarixi mərhələnin milli ideyası necə olmalıdır 
sualını meydana qoyub. AMEA-da 2024-cü 

ildə üç dəfə - 16 yanvarda, 6 apreldə və 11 
iyulda humanitar və ictimai elmlər bölmələri-
ni əhatə edən alimlərin iştirakı ilə milli ideya 
necə olmalıdır sualı ətrafında alimlərimizin 
geniş diskussiyaları keçirildi. Alimlərimiz 
güclü Azərbaycan, Türk dünyası, rəqəmsal 
inkişaf və strateji tərəfdaşlığı yeni tarixi döv-
rün inkişaf modeli kimi aparıcı hesab edirlər.

B undan başqa, AMEA-da Azərbay-
canın dövlətçiliyinin qədim ta-
rixinə həsr olunmuş çox maraqlı, 

deyərdim ki, bir qədər də gərgin, yaxşı mə-
nada ciddi diskussiya keçirildi. Azərbaycan 
dövlətçilik tarixinin nə vaxtdan başlaması, 
ayrı-ayrı dövrlərdə hansı yollardan keçərək 
formalaşması, inkişafı, aparıcı tarixi simaları 
azərbaycançılıq mövqeyindən elmi diskussi-
yalardan keçirilərək müəyyənləşdirilir.

Yəni, Akademiyada elmi mühit dəyişib. 

aman özü də elmdə yeniliklər tələb edir. Biz 
də bu yenilikləri, necə deyim, dissertasiyala-
ra, monoqrafiyalara, məqalə mövzularına çe-
virməyi və ölkəmizin inkişafına istiqamətlən-
dirməyi mühüm vəzifə hesab edirik. Bunun 
əsasında Azərbaycanın yeni elmi nəsli, həm 
də vətənpərvər nəsil formalaşdırılır. 

 Son iki ildə AMEA-dakı struktur isla-
hatlarından da, istərdik ki, söhbət açasınız. 

– Struktur islahatları AMEA-da gedən 
yeniləşmə proseslərinin aparıcı istiqamətlə-
rindən biridir. Elmi istiqamətlər sahəsində 
baş verən yeniləşmə öz-özlüyündə struktur 
islahatlarının da aparılması zərurətini meyda-
na çıxarır. Məsələn, Azərbaycan Milli Elmlər 
Akademiyası uzun dövr ərzində A.A.Bakıxa-
nov adına Tarix İnstitutu və Arxeologiya, 
Etnoqrafiya və Antropologiya İnstitutu fəa-
liyyət göstərmişdir. Amma biz müstəqillik 
dövründən sonra Qərb akademiyalarında, 
Çin Akademiyasında, Asiyanın mötəbər aka-
demiyalarında olan strukturla tanış olduq və 
gördük ki, etnoqrafiya istiqaməti, ixtisası heç 
də arxeologiya ilə tam bir-birini tamamlamır. 
Çünki etnoqrafiya daha çox yerüstü mədəniy-
yəti, mərasimləri, xalqın məişətini əks etdirir, 
amma arxeologiya yeraltı mədəniyyəti, arxe-
oloji dünyanı əhatə edir.

 Ona görə də dünya təcrübəsini öyrənərək, 
Azərbaycan reallığını da nəzərə alaraq Arxe-
ologiya Etnoqrafiya və Antropologiya İnstitu-
tundan etnoqrafiya ixtisasını ayıraraq ona aid 
olan 3 şöbəni Tarix İnstitutu ilə birləşdirməyi 
vacib saydıq. Çünki Tarix İnstitutunda Azər-
baycan tarixi öyrənilərkən təkcə dövlətçilik 
tarixi, siyasi tarixi deyil, eyni zamanda milli 
mədəniyyətin də tarixi öyrənilir. Etnoqrafiya 
da xalqın maddi mədəniyyətinin ana istiqamə-
tidir. Buna görə elmi cəhətdən etnoqraflar 
üçün tarixçilərlə inteqrasiya elmi cəhətdən 
daha çox fayda verə bilər.  

Bunu nəzərə alaraq, AMEA mumi Yı-
ğıncağının vəsatəti əsasında Azərbaycan 
Respublikası Nazirlər Kabinetinin müvafiq 
qərarı ilə Akademiyanın strukturunda Tarix 
və Etnologiya İnstitutu  ilə yanaşı, Arxeologi-
ya və Antropologiya İnstitutu yaradılmışdır. 
AMEA-nın Nizamnaməsinin verdiyi imkan-
lar daxilində hər iki institutun daxilində müa-
sir dövrün çağırışları ilə səsləşən yeni şöbələr 
də formalaşdırılmışdır. 

T arix və Etnologiya İnstitutunda 
yaradılmış “Qarabağ mühari-
bəsinin tarixi və Böyük qayıdış 

hərəkatı”, “Qərbi Azərbaycan tarixi”, “Türk 
xalqlarının tarixi və etmologiyası” şöbələri 
Akademiyadakı yeniləşmə proseslərinin dal-
ğasında meydana çıxmış yeni strukturlardır. 
Eyni zamanda, Arxeologiya və Antropologi-
ya İnstitutunda da yeni yaradılmış Xəzərin 
arxeologiyası, İslam arxeologiyası, Məhkəmə 
arxeologiyası şöbələri də ilk dəfə yaradılan 
struktur bölmələri kimi müstəqillik dövrünün 
çağırışları əsasında qədim dövr tariximizin 
bütün reallıqları və genişliyi ilə araşdırılma-
sına imkan yaradır. Bundan bir az əvvəl təsis 
etdiyimiz Antropologiya şöbəsi də ilk dəfə 
Akademiya elmi mühitində meydana çıxan 
fərqli struktur hadisəsidir. Bunlar Azərbayca-
nın yeni tarixi dövrünün və yeniləşən Akade-
miyanın müasir mərhələsindəki reallıqlardır.

Qeyd etmək istəyirəm ki, Azərbaycan 
Respublikasının Prezidenti İlham Əliyevin 
Qərbi Azərbaycana Qayıdış konsepsiyasının 
işığında Tarix və Etnologiya İnstitutundakı 
Qərbi Azərbaycan tarixi şöbəsindən başqa 
Folklor İnstitutunda Qərbi Azərbaycan Folk-
loru, Əlyazmalar İnstitutunda Qərbi Azərbay-
can və Qarabağ əlyazmalarının tədqiqi, Nə-
simi adına Dilçilik İnstitutunda Toponimika 
şöbələrinin yaradılması da Azərbaycan elmi-
nin müstəqil Azərbaycan dövlətinin və xalqı-
mızın maraqlarına xidmətə doğru istiqamətlə-
nirilməsinin real göstəriciləridir.

Akademik elmi müstəqil dövlətimizin 
ideallarına doğru istiqamətləndirmək baxı-
mından möhtərəm Prezidentimizin 14 fevral 
2024-cü il tarixdəki andiçmə mərasimində 
türk dünyası ilə əlaqələrin prioritetliyi sahə-
sində qarşıya qoyduğu strategiyaya uyğun 
olaraq Fəlsəfə və Sosiologiya İnstitutunda 
yeni fəaliyyətə başlamış “Türk xalqlarının fəl-
səfi fikir tarixi və müasir fəlsəfəsi”, Memarlıq 
və İncəsənət İnstitutunda təsis edilən “Türk 
sənət tarixi və mədəni irsi” şöbələri əmək-
daşlarının attıqları ilk addımlar türkologiya 
elmi istiqamətdəki böyük işin məqsədyön-

lü başlanğıcıdır. Yeri gəlmişkən, bildirmək 
istəyirəm ki, AMEA-da 1926-cı ildə Bakıda 
keçirilmiş Birinci Türkoloji Qurultayın 100 
illiyinin qeyd olunmasına da hazırlıq işlərinə 
başlanmışdır. Son dövrlərdəki islahatlar Azər-
baycanın yeni tarixi mərhələdə də türkologiya 
elminin mərkəzi olmasını təmin etməyə xid-
mət göstərir.

G ördüyünüz kimi, artıq qarşınızda 
yeniləşməkdə davam edən bir 
Akademiya var. Dünya elmin-

də gedən proseslərə və müstəqil Azərbaycan 
dövlətinin çağırışlarına uyğun olaraq struktur 
islahatları bundan sonra da davam etdiriləcək-
dir. Yeni strukturların kadr potensialını for-
malaşdırmaq, elmi istiqamətlərini müəyyən 
etmək, maddi-texniki bazasını yaratmaq kimi 
məsələlər də yeniləşmə proseslərinin doğur-
duğu qayğılardır. Elmi-tədqiqat institutlarının 

rəhbər heyəti və kollektivi ilə birlikdə çalışı-
rıq ki, bu sahədə forma və məzmunun üzvü 
əlaqəsinə, vəhdətinə nail ola bilək. Əsas odur 
ki, AMEA-da yeniləşmə proseslərinin dön-
məzliyi təmin edilmişdir. AMEA-nın yeni ta-
rixi dövrün ideallarını rəmzləşdirən emblemin 
qəbul edilməsi də Akademiyadakı yeniləşmə 
hərəkatının özünəməxsus hadisəsidir.

 Dünya elmi hazırda süni intellek-
tə böyük sərmayə qoyur. Elm mərkəzləri 
rəqəmsallaşmağa və elektron idarəetməyə 
doğru gedirlər. AMEA-da hazırda bu sahə-
də hansı tədbirlər həyata keçirilir

– Məlum olduğu kimi, hazırda Milli Elm-
lər Akademiyası daha çox humanitar və icti-
mai elmlər yönümlü Akademiyadır. Ona görə 
bir çoxları düşünə bilər ki, rəqəmsallaşma və 
süni intellekt humanitar və ictimai elmlərlə 
bir araya sığmır. Mən bunu kökündən yanlış 
hesab edirəm. İndi süni intellektin nüfuz et-
mədiyi sahə yoxdur. Cəmiyyətin, təbiətin, ka-
inatın elə bir sahəsi yoxdur ki, orada rəqəmsal 
inkişaf, elmmetrik göstəricilər, süni intellek-
tin tətbiqi prioritet sahə olmasın. Akademi-
yada da elektron elmin meydanının genişlən-
dirilməsi və bu sahədə də yeniləşməyə nail 
olmaq üçün genişmiqyaslı iş aparılır. 

Bizə məlum olan MDB və Şərqi Avropa 
Elmlər Akademiyaları içərisində ilk dəfə ola-
raq Azərbaycan Milli Elmlər Akademiyasında 
18 yanvar 2023-cü il tarixində “Elektron Aka-
demiya” şöbəsi yaradılıb. Buna uyğun olaraq 
AMEA-nın tabeliyində olan 11 elmi-tədqiqat 
institutun hamısında, o cümlədən Mərkəzi 
Elmi Kitabxanada daxili imkanlar hesabına 
Elektron Xidmətlər şöbələri fəaliyyətə başla-
mışdır. Artıq ilkin nəticələr vardır. 

Birincisi, artıq iki ildir ki, “Elektron Aka-
demiya” şöbəsinin əməkdaşları dünya Aka-
demiyaları ilə müqayisəli şəkildə müəyyən 
elədikləri elmmetrik göstəricilər əsasında 
AMEA-nın elmi-tədqiqat müəssisələrinin 
reytinq cədvəlləri hazırlanır və elmi ictima-
iyyətə təqdim olunur. İkincisi, Akademiya 
alimlərinin əsərlərinə istinadların hesablan-
masının Akademiyada vahid mexanizmi yox 
idi. Dəqiq və tətbiqi elmlər sahəsində dünya-
da bu barədə müəyyən modellər olduğu üçün 
həmin sahələr üzrə çalışan alimlərimizin əsər-
lərinə olan istinadları beynəlxalq reytinq ba-
zalarından öyrənə bilirik. Amma humanitar və 
ictimai elmlər əsasən ölkə reallıqlarına həsr 
olunduğu, daha çox milli və regional xarakter 
daşıdığı üçün ölkəmizdə və başqa əksər res-
publikalarda da bunları ölçən rəqəmsal qurum 
olmamışdır. 

Hazırda “Elektron Akademiya” 
şöbəmiz AMEA-da fəaliyyət 
göstərən alimlərin beynəlxalq 

bazalarda yerləşdirilmiş 1700 profil əsasında 
müasir tipli elmmetrik şəbəkə yaratmışdır. İl 
ərzində həmin invertal rəqəmsal elmmetrik 
baza vasitəsilə istənilən elm adamının elmi 
əsərlərinə istinadları öyrənmək mümkündür. 
Bu, bizə humanitar və ictimai elmlər sahəsin-
də də elmimizin səviyyəsini ölçməyə, müqa-
yisə etməyə, istiqamətləndirməyə, qüvvətli 
tərəflərimizi, zəif cəhətlərimizi görməyə im-
kan yaradır.

Bundan başqa, “Elektron Akademiya” şö-
bəsinin köməyi ilə Akademiyada nəşr olunan 
elmi jurnalların elektron bazası yaradılmış-
dır. Elmi nəşrlərimizi beynəlxalq bazalarda 
yerləşdirmək üçün də addımlar atılmaqdadır. 
Türkiyədəki T BİTAK təşkilatı ilə 23 fevral 
2024-cü il tarixdə imzaladığımız əməkdaşlıq 
müqaviləsi əsasında AMEA-nın 3 jurnalı hə-
min nüfuzlu qurumun laqbim-Dərgi Park 
elektron jurnallar bazasına daxil edilmişdir. 
Eyni zamanda, “Elektron Akademiya” şöbəsi 
AMEA-nın da Dərgi Park elektron nəşrlər şə-
bəkəsini yaratmışdır.

Süni intellekt sahəsində IV Səna-
ye İnqilabının çağırışları əsasında 
tədbirlər həyata keçirilməkdədir. 

Məqsədimiz süni intellektin humanitar və 
ictimai elmlərə tətbiq edilməsinə nail olmaq-
dan, bu sahə üzrə yeni biliklərə və bacarıqlara 
yiyələnmış yeni nəsilləri formalaşdırmaqdan 
ibarətdir. Bu ilin 17 iyulunda T BİTAK-la 
birgə “Süni intellekt və rəqəmsal inkişaf: real-
lıqlar və çağırışlar” mövzusunda keçirdiyimiz 
beynəlxalq elmi konfransda Azərbaycan elm 
adamlarının və xarici ölkə alimlərinin mə-
ruzələrində səsləndirilən fikirlər, irəli sürülən 
təkliflər, aparılan müzakirələr bu ən modern 
istiqamətlərə dair maarifləndirmə baxımından 
çox əhəmiyyətli olmuşdur. “Elektron Aka-
demiya” şöbəsi əməkdaşlarının yaratdıqları 
“Süfi” adlandırılan robot modeli süni intellekt 
sahəsindəki ilkin təşəbbüslərimizdəndir. Süni 

intellektin humanitar və ictimai elmlər bölmə-
sinə transfer edilməsini daha da genişləndir-
mək qarşıda duran əsas vəzifələrdəndir.

 “Yaşıl Dünya naminə Həmrəylik İli” 
və COP29-la əlaqədar AMEA hansı la-
yihələrlə çıxış edir

– Həqiqətən, Azərbaycan Respublikasının 
Prezidenti İlham Əliyevin elan etdiyi “Yaşıl 
Dünya naminə Həmrəylik İli” elmimizin, 
Akademiyanın qarşısında yeni bir sferaya 
doğru yaşıl işıq yandırmışdır. Diqqət etsəniz, 
2024-cü ildə ən müxtəlif elm sahələrində ya-
şıl dünyanın müxtəlif problemləri ilə əlaqədar 
konfranslar, müzakirələr geniş miqyas alıb. 
Akademiyada il ərzində bu mövzuda 11 elmi 
konfrans keçirilib. Bugünlərdə Humanitar və 
İctimai Elmlər sahəsi üzrə də Yaşıl Dünya və 
COP-29-un çağırışlarına həsr edilmiş elmi 
konfrans təşkil ediləcəkdir. Bu il elmi leksi-
kada yaşıl enerji, yaşıl artım, yaşıl layihələr, 
yaşıl bacarıqlar, yaşıl iqtisadiyyat və s. kimi 
yeni terminologiya aktivlik qazanmışdır. 
Akademiya elmi mühitində yaşıl energetika, 
ekoqramatika, aqroarxeologiya, yaşıl leksi-
ka, landşaft memarlığı və sair kimi yeni elm 
sahələri yaranmaqdadır.

COP-29-un Azərbaycanda keçirilməsi 
Prezident İlham Əliyevin ölkəmizə və xalqı-
mıza böyük nüfuz qazandırdığı mühüm tarixi 
hadisədir. Azərbaycan Respublikası COP-29 
Beynəlxalq Konfransının ən yüksək səviy-
yədə keçirilməsinin yeni standartını nümayiş 
etdirəcəkdir. 

 AMEA-nın beynəlxalq əlaqələri də 
oxucular üçün maraqlıdır. 

– Sovetlər İttifaqı zamanı müttəfiq res-
publikaların akademiyalarının beynəlxalq 
əlaqələri daha çox SSRİ Elmlər Akademiyası 
vasitəsilə idarə olunurdu. Müstəqillik illərin-
də isə akademiyalar elmi əlaqələrini ikitərəfli 
əməkdaşlıq əsasında özləri qururlar. Aka-
demiyamızda 50-dən çox ölkə ilə ikitərəfli 
əməkdaşlıq haqqında bağlanmış müqavilələr 
əsasında beynəlxalq əlaqələrimiz inkişaf et-
dirilir. Bununla belə, dünyanın nüfuzlu bey-
nəlxalq elmi təşkilatlarının üzvlüyünə qəbul 
olunmağımız son iki ilin bu istiqamətdəki 
yeni hadisəsidir. AMEA-nın dünyanın ən 
böyük beynəlxalq elmi təşkilatları olan Bey-
nəlxalq Elmi Şuranın, Akademiyalararası 
Tərəfdaşlıq Təşkilatının, Asiya Akademiyala-
rı və Elmi Cəmiyyətləri Assosasiyasının tam-
hüquqlu üzvü seçilməsi yeniləşmə dövrünün 
yeniliklərindəndir.

Artıq AMEA beynəlxalq elmi təş-
kilatlara qərarlarının qəbul edil-
məsinə səsvermə hüququna ma-

likdir. Necə deyərlər, dünya elmində bizim də 
səsimiz var.

  Akademiya 80 illik yubileyinə hansı 
hazırlıqla gedir

– 27 mart 2025-ci ildə Azərbaycan Milli 
Elmlər Akademiyasının 80 yaşı tamam ola-
caq. Akademiyanın Azərbaycan cəmiyyətinin 
və elminin tarixində və inkişafında mühüm 
rolu olmuşdur. Akademiyada böyük elmi 
məktəblər yaranıb, görkəmli alimlər fəaliyyət 
göstərib. Akademiyanın 80 illiyi Azərbay-
canda akademik elmin hesabatı və yeni tarixi 
dövrün elm strategiyasının müəyyən edilmə-
si, istiqamətləndirilməsi hadisəsidir. Çalışa-
cağıq ki, Akademiyanın yuvarlaq ildönümü 
tədbirləri də Azərbaycan elminin inkişafına 
xidmət etsin, müstəqil dövlətimizin və xalqı-
mızın tərəqqisinə töhfə versin.

 Maraqlı müsahibəyə görə təşəkkür 
edirik. Sonda bu gün 75 yaşınızın tamam 
olması münasibətilə sizi “Xalq qəzeti”nin 
kollektivi adından təbrik edirik.

– Çox sağ olun.
Söhbəti qələmə aldı:

Anar TURAN
X Q

“Xalq qəzeti”nin qonaqları

Milli Elmlər Akademiyası: ölkə 
reallıqları və yeniləşmə prosesləri

Azərbaycan Gürcüstan əməkdaşlığı regional örnəkdir
Bu, iki lkə rəhbərliyinin u urlu siyasətinin nəti əsidir

(əvvəli 1-ci səhifədə)

İki ölkənin iqtisadi, ticari, enerji, nəq-
liyyat və logistika sahələrində birgə əmək-
daşlığı son illərdə diamik inkişaf edib. 
Dövlət Gömrük Komitəsinin məlumatına 
görə, cari ilin yanvar–avqust aylarında 
Azərbaycanın xarici ticarət dövriyyəsinin 
1,3 faizi  Gürcüstan ilə aparılan ticarət 
əməliyyatlarının payına düşüb. Bu ölkəyə 
ixrac məhsulların dəyəri 1,9 faizi təşkil 
edib. Qeyri–neft–qaz məhsulları üzrə ix-
racın dəyərində isə Gürcüstana göndərilən  
məhsulların payı 7,2 faiz artıb.    

Gürcüstan Milli Statistika İdarəsinin 
hesabatında isə bildirilib ki, cari ilin birin-
ci yarısında Azərbaycandan idxal edilən 
məhsulun dəyəri illik ifadədə 28,73 milyon 
dollar və ya 2,43 dəfə, həcmi isə 35 581,12 
ton və ya 2,45 dəfə artıb. Bu dövrdə qonşu 
ölkə Azərbaycandan 48,09 milyon dollar 
dəyərində 60 080,09 ton neft və neft yağ-
ları idxal edib. 

Azərbaycan ilə Gürcüstanın tarixi 
İpək Yolu üzərində yerləşməsi və ölkələri-
miz tərəfindən birgə irimiqyaslı enerji və 
nəqliyyat layihələrinin icra edilməsi regi-
onumuzdan keçən yük axınının həcmini 
dəfələrlə artırıb. Azərbaycan–Gürcüstan 
əməkdaşlığında nəqliyyat-logistika sahə-
si xüsusi yer tutub. Ölkələrimiz arasında 
yuxarıda vurğulandığı kimi, uğurlu regio-
nal əməkdaşlıq münasibətləri çərçivəsində 
irimiqyaslı qlobal enerji və nəqliyyat-kom-
munikasiya layihələrinin (Bakı–Tbilisi–
Ceyhan neft boru kəməri, Bakı–Tbilisi–Ər-
zurum qaz boru kəməri, Bakı–Tbilisi–Qars 
dəmir yolu) reallaşdırılması bölgədə sülhə 
və sabitliyə xidmət edib.

Bakı–Tbilisi–Qars dəmir yolu (BTQ) 
dəmir yolunun açılışı münasibətilə keçi-
rilən təntənəli mərasimdə çıxış edən Azər-
baycan Prezidenti İlham Əliyev logisti-
ka–nəqliyyat təşəbbüslərindən danışaraq 
bildirib ki, artıq reallaşan layihə Avrasiya-
nın nəqliyyat xəritəsinin önəmli hissəsinə 
çevriləcək.

BTQ dəmir yolunun fəaliyyəti ilə 
bundan sonra yolboyu yerləşən ölkələr 
arasındakı ticarət dövriyyəsi və qarşılıqlı 
sərmayə qoyuluşu artacaq, yoldan istifadə 
edən bütün ölkələr arasındakı əməkdaşlıq 
dərinləşəcək. BTQ dəmir yolu sabitliyə və 

təhlükəsizliyə xidmət göstərəcək. Yolun 
istifadəsi zamanı turizmin inkişafı da geniş 
vüsət alacaq, turistlərin sayı artacaq. Təbii 
ki, Bakı–Tbilisi–Qars dəmir yolunun uğur-
lu fəaliyyəti ölkəmizin geosiyasi əhəmiy-
yətini artıracaq və Azərbaycan üçün əlavə 
imkanlar yaradacaq.

Şərqlə Qərb arasında Dəmir İpək Yolu 
kimi adlandırılan BTQ dəmir yolu Azər-
baycanın Orta Dəhliz üzərində yerləşən ən 
önəmli nəqliyyat hablarından birinə çevril-
məsinə xidmət edir. Bu məqsədlə respubli-
kamızda dəmir yolu və liman infrastruktu-
ru davamlı olaraq təkmilləşdirilir, gömrük 
xidmətində şə aflığın və operativliyin 
artırılması üçün islahatlar həyata keçirilir. 
Təsadüfi deyil ki, Azərbaycan mövcud po-
tensialı sayəsində bu gün qlobal çağırışla-
rın öhdəsindən uğurla gələ bilir.

Strateji əhəmiyyətə malik BTQ marş -
rutu Prezident İlham Əliyevin uzaqgörən 
siyasətinin məntiqi nəticəsidir. Dövləti -
mizin başçısı hələ BTQ dəmir yolunun 
açılış mərasimində çıxışı zamanı layihə -
nin qlobal əhəmiyyət daşıyacağı mesa -
jını verərək infrastrukturun tarixi qlo -
bal təşəbbüs olduğunu deyib. Bu layihə 
ölkələri bir-birinə daha yaxın edir, böl -
gədə sabitliyin, təhlükəsizliyin təminatı -
na mühüm təsir göstərir, eyni zamanda, 
layihə iştirakçısı olan ölkələrin iqtisadi 
imkanlarını artırır.

Yeri gəlmişkən, Rəcəb Tayyib Ərdoğan 
regional əməkdaşlıqda Bakı–Tbilisi–Cey-
han neft kəmərini birinci, Bakı–Tbilisi–Ər-
zurum layihəsini ikinci, Bakı–Tbilisi–Qars 
layihəsini isə üçüncü vacib addım kimi 
qiymətləndirib: “Ancaq bu həmrəylik sa-
dəcə regional əməkdaşlıqla məhdudlaşmır. 
Eyni zamanda, bu dəmir yolu üzərindəki 
hər bir stansiya bir sülh stansiyası, dostluq 
və həmrəylik stansiyası olaraq dünyaya 
mesajını verir”.

Ötən müddətdə Şərq–Qərb Dəhlizinin 
əsas alternativi olan Bakı–Tbilisi–Qars də-
mir yolu marşrutu Azərbaycan ərazisindən 
yükdaşımaların həcminin xeyli artmasında 
mühüm rol oynayıb. Gürcüstanın Poti və 
Batumi limanlarına alternativ kimi, Bakı–
Tbilisi–Qars dəmir yolu Aralıq dənizində-
ki limanlara və Avropa bazarlarına fasilə-
siz çıxışı təmin edib, Şərq–Qərb dəhlizi 
boyunca əlaqəni daha da yaxşılaşdırıb.

Azərbaycan və Gürcüstan Orta Dəhliz, 
Cənub–Qərb və digər beynəlxalq tranzit 
marşrutlarının inkişafında fəal əməkdaşlıq 
edir. Səmərəli əlaqələr nəticəsində hər iki 
ölkənin ərazisindən keçən tranzit yükdaşı-
maların həcmi də getdikcə artır. Yeri gəl-
mişkən, Bakı–Tbilisi–Qars dəmir yolunun 
aşırma qabiliyyətinin 5 dəfədən çox artırıl-
masının nəzərdə tutulması Orta Dəhlizin 
daha da gücləndirilməsi məqsədi daşıyır. 

Hazırda iki dost ölkənin birlikdə dəmir 
yolu xətlərini müasirləşdirməsi ilə yüklərin 
həcminin bir neçə dəfə artacağı gözlənilir. 
Bundan başqa, Şərq–Qərb avtomagistralı-
nın inkişafının diqqətdə saxlanılması da bu 
istiqamətdə həyata keçirilən yükdaşımada 
daha yüksək göstəricilərin əldə edilməsinə 
əminlik yaradır. 

Şimal–Qərb qonşumuzla əlaqələr özü-
nü iqtisadi sahədə daha çox büruzə verir. 
İlk olaraq iki ölkəni bir-birinə Bakı–Supsa, 
Bakı–Tbilisi–Ceyhan, Bakı–Tbilisi–Ər-
zurum və TRASEKA kimi qlobal enerji, 
nəqliyyat–kommunikasiya layihələri bir-
ləşdirir. Bundan başqa, Qara Dəniz İqtisa-
di Əməkdaşlıq Təşkilatı, G AM və digər 
qurumlar çərçivəsində əlaqələr də mühüm 
önəm daşıyır.   

Azərbaycan Dövlət Neft Şirkətinin 
müvafiq qurumu  Gürcüstanın qazla tə-
minatında mühüm rol oynayır və neftin 
topdan və pərakəndə satışını, neft və neft 
məhsullarının, eləcə də mayeləşdirilmiş 
qazın ölkəyə idxalını reallaşdırır, neft ter-
minalı və anbarlarının tikintisini gerçək-
ləşdirir. Şirkət Gürcüstandakı neft satışının 
72 faizinə, dizel satışının isə 61 faizinə 
nəzarət edir, bundan başqa, Kulevi neft ter-
minalı da şirkətin ixtiyarındadır.   

Azərbaycan–Gürcüstan əməkdaşlı-
ğında energetikanın ənənəvi sahələri ilə 
yanaşı, “Yaşıl enerji dəhlizi” layihəsi də 
xsusi yer tutur. Bu məsələdə də hər iki ölkə 
Avropa dövlətləri ilə sıx əməkdaşlıq edir.  
Bu istiqamətə böyük sərmayə qoyuluşu 
nəzərdə tutulur və beləliklə, “Yaşıl enerji 
dəhlizi”, enerji kabeli inşa edilərək həm 
Azərbaycan–Gürcüstanın, həm də tərəfdaş 
ölkələrin enerji təhlükəsizliyi güclənəcək.

Yeri gəlmişkən, 2022-ci il dekabrın 17-
də Rumıniyanın paytaxtı Buxarestdə imza-
lanan “Azərbaycan Respublikası, Gürcüs-
tan, Rumıniya və Macarıstan hökumətləri 
arasında yaşıl enerjinin inkişafı və ötürül-
məsi sahəsində strateji tərəfdaşlıq haqqın-
da Saziş”i xüsusi qeyd edilməlidir. Bu 
sənəd yeni dünya düzəninin formalaşdığı 

bir mərhələdə Avropanın iqtisadi və enerji 
təhlükəsizliyinin təmin olunması prosesi 
ilə bağlı zəncirin ən vacib həlqələrindən 
biridir. Mühüm əhəmiyyətə malik həmin 
saziş hər iki ölkənin yalnız regionda deyil, 
eyni zamanda,  Avropa ölkələri ilə münasi-
bətlərində etibarlı tərəfdaş olmasının daha 
bir sübutudur.

Xatırladaq ki, bu saziş çərçivəsin-
də Gürcüstan və Rumıniya arasında min 
meqavatadək gücə malik 1195 kilometr 
uzunluqda elektrik ötürmə xəttinin çəkil-
məsi və rəqəmsal birləşdirici kabelin uza-
dılması planlaşdırılır. Kabel Azərbaycanda 
istehsal olunan “yaşıl” elektrik enerjisinin 
Gürcüstan və Qara dəniz vasitəsilə Rumı-
niyaya və oradan Avropanın digər hissələ-
rinə nəqli üçün nəzərdə tutulur.

İstər Azərbaycanda, istərsə də Gürcüs-
tanda diqqətçəkən inamlı inkişaf bu ölkələ-
rin ictimai-siyasi sabitliyinin, hər iki dövlət 
vətəndaşlarının hökumətə olan dəstəyinin 
məntiqi nəticəsidir. Çünki sabitlik və hö-
kumətin aydın gələcəyə yönələn baxışları 
bir çox önəmli layihələr icra edilməsinə 
imkan verir, həm iqtisadiyyatın dinamik 
artmasını, infrastruktur layihələrinin uğur-
la icrasını və əhalinin rifahının getdikcə 
yaxşılaşmasını şərtləndirir. 

Bakıda Xəzər İnşaat Həftəsi başlandı
 lkədən dən ç  irkət məhsul ə idmətlərini sər iləyir
Dünən Bakı Ekspo Mərkəzində regionun inşaat sahəsində önəmli tədbiri 

olan Xəzər İnşaat Həftəsi başlanıb. Həftə  çərçivəsində “Rebuild Karabakh”, 
“BakuBuild”, “Aquatherm Baku”, “Road Tra ic” sərgiləri fəaliyyət göstə-
rir. Həftənin sərgilərində 22 ölkədən 380-dən artıq şirkət yer alıb. Çin şirkət-
lərinin sayı isə keçən illə müqayisədə çoxalıb. Qardaş zbəkistan həftədə 20-
dən çox şirkətlə təmsil olunub. 

Sərgilərin miqyası daha da geniş-
lənərək, Bakı Ekspo Mərkəzinin yeni isti-
fadəyə verilən zalını da əhatə edir. Bir çox  
istiqamətlərini özündə birləşdirən sərgilər-
də bu il ilk dəfə olaraq süni intellekt və 
yüksək texnologiyaların tətbiqi ilə məşğul 
olan şirkətlər də iştirak edir.   

“Yaşıl dünya naminə həmrəylik ili”nə 
təsadüf olunan bu əlamətdar hadisə Xəzər 
İnşaat Həftəsində iştirakçıların nümayiş 
etdirdikləri məhsul və xidmətlərdə, eləcə 
də sərginin təqdimat proqramında öz ək-
sini tapıb. Qarabağın bərpasına həsr olu-
nan  “Rebuild Karabakh” sərgisi bu il 4-cü 
dəfədir ki, təşkil edilir. Sərginin məqsədi 
düşmən əsarətindən qurtulan bu əzəli-əbə-
di yurd yerlərimizdəki müsbət dəyişiklik-
ləri dünya ictimaiyyətinə çatdırmaq, eləcə 
də Qarabağ və Şərqi əngəzurun  bərpası 
proseslərinə təşkilatları və müəssisələri 
cəlb etməkdir. 

Sərginin əsas hədəfi işğaldan azad olu-
nan torpaqlar üçün investisiyaların həcmi-
ni artırmaq, xarici şirkətlərin Qarabağın 

inkişafında, infrastrukturunun bərpasında, 
mülki obyektlərin tikintisində iştirakını 
gerçəkləşdirməkdir. Təqdim olunan in-
novativ məhsullar, xidmətlər və həllərin 
müxtəlifliyi Qarabağda birgə layihələrin 
həyata keçirilməsi üçün müxtəlif sənaye 
sahələrinin nümayəndələri arasında yeni 
müqavilələr bağlamaq imkanı yaradır.

“Rebuild Karabakh” sərgisi investisi-
yalar, ekologiya, energetika, informasiya 
texnologiyaları, inşaat, inşaat materialla-
rı, kənd təsərrüfatı, kimyəvi məhsulların 
topdan satışı, mədənçilik, nəqliyyat, təh-
lükəsizlik, yol tikintisi və s. bölmələr üzrə 
təşkil edilib.  

Sonda xatırladaq ki, işğaldan azad olu-
nan ərazilərin bərpası və yenidən qurul-
ması istiqamətində görülən işlərə dəstək 
olmaq üçün təşkilatçıların təşəbbüsü ilə 
hər bir sərgi iştirakçısı Qarabağ Dirçəliş 
Fonduna 2021-ci ildən hazırkı dövrə qədər, 
ümumilikdə, 109 min 243 manat  dəyərin-
də ianə bağışlayıb.

Xəzər İnşaat Həftəsinin tədbirlər pla-

nı çərçivəsində “Ağdama qayıdan həyat”, 
“Bərpa, tikinti və idarəetmə xidmətləri-
nin 2024-cü ildə gördükləri işlərin icma-
lı”, “COP29 beynəlxalq iqlim tədbirinin 
müasir tikinti sektoruna təsirləri və inno-
vasiyaların inkişafı”, “Yaşıl” tikintinin 
Azərbaycanda və regionda yeni üfüqləri”, 
“Yaşıl” tikinti üçün əlverişli texnologiya-
ların araşdırılması” kimi mövzularda pa-
nel müzakirələri, eləcə də “Müasir inşaat 
texnologiyaları sahəsində Türkiyə – Azər-
baycan əməkdaşlığı” mövzusunda seminar 
keçiriləcək. Bundan başqa, sərgi günlərin-
də Bakı Ekspo Mərkəzində ziyarətçilərin  
diqqətini cəlb edəcək guşələr də təşkil olu-
nacaq.

9 aylıq neft hasilatı   
21,6 milyon ton

Bunun ,  mily n t nu i ra  dilib
Energetika Nazirliyinin məlumatına əsasən, cari ilin 9 ayı ərzində res-

publikada 21,6 milyon ton neft (qaz kondensatı ilə birlikdə) hasil edilib. 
Neft hasilatının 12,5 milyon tonu “Azəri-Çıraq-Günəşli”nin, 3,1 milyon 
tonu (qaz kondensatı) “Şahdəniz”in, 0,4 milyon tonu (qaz kondensatı) 
isə “Abşeron” yatağının payına düşüb. Dövlət Neft Şirkəti üzrə neft (qaz 
kondensatı ilə birlikdə) hasilatı 5,6 milyon ton təşkil edib.

Hesabat dövründə 17,9 milyon ton neft 
(qaz kondensatı ilə birlikdə) ixrac edilib. 
Bunun 15,6 milyon tonu konsorsiumun, 
2,3 milyon tonu isə Neft Şirkətinin payı-
na düşüb. Ötən 9 ayda ölkədə neft emalı 
5 milyon ton təşkil edib. Cari ilin sentyabr 
ayında gündəlik neft (qaz kondensatı ilə 
birlikdə) hasilatı 78,7 min ton olub. Bunun 
65 min tonunu xam neft, 13,7 min tonunu 
isə qaz kondensatı təşkil edib.

Bu ilin yanvar – sentyabr aylarında 
ölkədə 37,1 milyard kubmetr təbii qaz ha-
sil edilib. “Mavi yanacağ”ın 9,8 milyard 
kubmetri “Azəri–Çıraq–Günəşli”, 20,5 
milyard kubmetri “Şahdəniz”, 1,1 milyard 
kubmetri “Abşeron”, 5,7 milyard kubmet-
ri Neft Şirkəti üzrə hasil olunub. Ötən ilin 
müvafiq dövrünə nisbətən 1,1 milyard 
kub metr artımla qaz hasil edilib.

Bu dövrdə xaricə qaz satışı 18,4 mil-
yard kubmetr təşkil edib ki, bu da ötən ilin 
müvafiq dövrü ilə müqayisədə 4,2 faiz çox 
olub. Avropaya 9,4 milyard kubmetr, Tür-
kiyəyə 7,3 milyard kubmetr, Gürcüstana 
isə 1,7 milyard kubmetr qaz satılıb. Tür-

kiyəyə TANAP-la bu müddətdə 4,2 mil-
yard kubmetr “mavi yanacaq” nəql olunub.

“Azəri–Çıraq–Günəşli” və “Şahdəniz” 
yataqları istismara veriləndən bu il ok-
tyabrın 1-dək 644,8 milyon ton neft (qaz 
kondensatı ilə birlikdə), 455,6 milyard 
kubmetr qaz hasil edilib. “Azəri–Çıraq–
Günəşli”dən 597,2 milyon ton neft, 226,1 
milyard kubmetr qaz, “Şahdəniz”dən isə 
47,6 milyon tona yaxın kondensat, 229,5 
milyard kubmetr qaz çıxarılıb. Bu yataq-
lardan oktyabrın 1-dək 642,9 milyon ton 
neft (kondensatla birlikdə) və 163,9 mil-
yard kubmetr qaz ixraca yönəldilib.

Orta aylıq əməkhaqqı 8 faiz artıb
Dövlət Statistika Komitəsindən XQ-yə verilən məlumata görə, bu ilin yan-

var avqust aylarında Azərbaycan iqtisadiyyatında muzdla çalışan işçilərin 
orta aylıq nominal əməkhaqqı ötən ilin eyni dövrünə nisbətən 8 faiz artaraq 
997,1 manat təşkil edib. 

Orta aylıq nominal əməkhaqqı mə-
dənçıxarma sənayesi, maliyyə və sığorta 
fəaliyyəti, peşə, elmi və texniki fəaliyyət, 
informasiya və rabitə, eləcə də nəqliyyat 
təsərrüfatı sahələrində daha yüksək olub. 
Bu il sentyabrın 1-nə ölkə iqtisadiyyatında 
muzdla çalışan işçilərin sayı 1754,9 min 
nəfər olub, onlardan 878,3 min nəfəri döv-
lət sektorunda, 876,6 min nəfəri isə qeyri–
dövlət sektorunda fəaliyyət göstərib.

Qarabağda əkinlər icarəyə veriləcək
Azərbaycanın işğaldan azad edilmiş ərazilərindəki kənd təsərrüfatı təyi-

natlı torpaqlar sahibkarlıq subyektlərinə müvafiq icra hakimiyyəti orqanının 
müəyyənləşdirdiyi qaydada investisiya müsabiqələri vasitəsilə icarəyə verilə-
cək. Bu, “Torpaq icarəsi haqqında” qanuna təklif olunan əlavə və dəyişiklik-
lərlə bağlı qanun layihəsində öz əksini tapıb.

Sənəd Milli Məclisin Aqrar siyasət ko-
mitəsinin iclasında müzakirə edilib. Gələcək-
də torpaq islahatının predmeti ola biləcək və 

dövlət mülkiyyətində saxlanılacaq torpaqların 
həcminin müyyənləşdirilməsi, eləcə də mü-
vafiq yaşayış məntəqələri salındıqca onların 

inzibati ərazi sərhədləri daxilində torpaqların 
səmərəli bölüşdürülməsi və infrastruktur (su-
varma, meliorasiya, elektrik və s.) yaradılması 
planlaşdırılır.

Bundan sonrakı mərhələdə isə əlverişli 
və şə af sahibkarlıq mühitinin yaradılma-
sı məqsədilə torpaqlara investorların cəlb 
olunması, habelə torpaqların kənd və qəsə-
bə ərazi vahidlərinin sərhədləri daxilində 
yaşayış məntəqələrində məskunlaşmış 
sakinlərin istifadəsinə verilməsi nəzərdə 
tutulur.

Bundan başqa, qanun layihəsinə 
əsasən, Qarabağ və Şərqi əngəzur iqtisa-
di rayonlarındakı əhalinin məskunlaşdığı 
kənd və qəsəbələrin sərhədləri daxilində 
yaşayış məntəqələrinə yaxın aqrar təyi-
natlı torpaqlar müvafiq icra hakimiyyəti 
orqanının müəyyənləşdirdiyi qurum tərə-
findən müvafiq qaydada kənd və qəsəbə 
sakinlərinə (birillik və çoxillik əkinlərin 
aparılması üçün) güzəştli şərtlərlə icarəyə 
veriləcək.

Prezident İlham Əliyev müvafiq 
sərəncamı ilə təsdiq etdiyi “Su ehtiyat-
larından səmərəli istifadəyə dair Milli 
Strategiya”da davamlı iqlim dəyişikli-
yi nəticəsində dünyada quraqlığın get-
dikcə artdığı, 2002−2021-ci illərdə 1,4 
milyarddan çox insanın quraqlıqdan 
əziyyət çəkdiyi,  2022-ci ilədək dünya 
əhalisinin təxminən ½-nin ilin ən azı 
bir hissəsində ciddi su stresi yaşadığı, 
¼-nin isə illik şirin su ehtiyatlarının 
80 faizdən çoxunu bərpaolunan mən-
bələrdən istifadə edərək “son dərəcə 
yüksək” su stresi ilə üzləşdiyi bildiri-
lib. 

Sənəddə, eyni zamanda, iqlim dəyişik-
liyinin bu hadisələrin tezliyini və təsirini 
artıraraq sosial sabitlik üçün ciddi risklərə 
gətirib çıxardığı, yağıntıların Cənub-Şərqi 
Asiyada və digər ərazilərdə daşqınların art-
masına səbəb olduğu, kənd təsərrüfatına və 
içməli su hövzələrinə mənfi təsir göstərdi-
yi vurğulanıb.    

Milli Strategiyada qeyd edilir ki, dün-
yadakı şirin suyun 69 faizi buz və qar for-
masındadır. Qlobal istiləşmə nəticəsində 
Himalay, And və Alp dağlarındakı buzlaq-
lar kimi mühüm şirin su mənbələri sürətlə 
əriyir, qar örtüyü isə azalır. Bu, uzunmüd-
dətli dövrdə şirin su ehtiyatlarına çıxışa 
mənfi təsir göstərə bilər. Həmçinin dəniz 
səviyyəsinin yüksəlməsinin əsas səbəblə-
rindən biri  dağ buzlaqlarının əriməsi ilə 
bağlıdır.  

Texnoloji həllərin tətbiqinə keçid baş 
verir. Bu çərçivədə dəniz suyunun duz-
suzlaşdırılması genişlənir. Duzsuzlaşdır-
ma texnologiyaları Səudiyyə Ərəbistanı, 
İsrail və Birləşmiş Ərəb Əmirlikləri kimi 
şirin su çatışmazlığı olan ölkələrdə inkişaf 
etdirilir. Bu məsələ ölkəmizdə də diqqət 
mərkəzində saxlanılır. Xatırladaq ki, Pre-
zident İlham Əliyev bu il aprelin 16-da 
Hacıqabul rayonunda yenidən qurulacaq 
Şirvan suvarma kanalının təməlqoyma mə-
rasimindəki çıxışında hazırda üzərində iş 
aparılan Xəzər dənizinin suyunun duzsuz-
laşdırılması layihəsi barədə də fikirlərini 
diqqətə çatdırıb. 

Dövləti başçısı bu layihənin icrasın-
dan sonra Xəzər dənizinin suyundan həm 
suvarma, həm də içməli su kimi istifa-

də ediləcəyini bildirib. Prezident İlham 
 Əliyev deyib: “Dünyanın bir neçə ölkəsi 
duzsuzlaşdırma sahəsində böyük təcrü-
bəyə malikdir və bizim də Xəzər dənizi 
kimi böyük su hövzəmiz var. Təbii ki, biz 
bu imkandan da istifadə edəcəyik”. 

Xəzər dənizinin suyunun duzsuzlaş-
dırılması layihəsi bir daha onu göstərir 
ki, respublikamızda belə bir təşəbbüsün 
gerçəkləşdirilməsində əsas məqsəd Azər-
baycanın sürətli inkişafını təmin etmək, 
insanların rifah halını yaxşılaşdırmaq, son 
illərdə iqlim dəyişmələrinin təsiri nəticə-
sində su ehtiyatlarının azalmasının qarşısı-
nı almaqdır. 

Mütəxəssislərin bildirdiyinə görə, son 
20–30 ildə respublikamızın su ehtiyatları 
10–15 faizə qədər azalıb. Əlbəttə, bu, bir 
sıra amillərlə, məsələn, tələbatın artması, 
su ehtiyatlarından qeyri-səmərəli istifadə 
və su itkilərinin çoxalması ilə bağlı olub. 
Ona görə də vəziyyətdən çıxış yolu kimi 
alternativ su mənbələrindən biri–Xəzər 
dənizi suyunun duzsuzlaşdırılması qənaəti 
artıq qətiləşdirilib. 

Yeri gəlmişkən, respublikamızda “Su 
ehtiyatlarından səmərəli istifadənin təmin 
edilməsinə dair 2020–2022-ci illər üçün 
Tədbirlər Planı”nda alternativ su mənbələ-
rindən istifadə ilə bağlı tədbirlərin görül-
məsi, xüsusilə, dəniz suyunun duzsuzlaş-
dırılaraq içməli su əldə edilməsi məsələsi 
öz ifadəsini tapıb. Şübhəsiz ki, ölkəmizdə 
bununla bağlı təcrübə də var. Məsələn, 
Salyan rayonunun Xıdırlı kəndində dəniz 
suyunu içməli su səviyyəsinə qədər təmiz-
ləməyə imkan verən kompleksin yaradıl-
ması bunun bariz ifadəsidir. 

Onu da qeyd edək ki, hazırda dünyada 
su obyektlərinin istifadəsi və mühafizəsi 
sahəsində “ağıllı” idarəetmə sistemlərinə 
keçid də sürətlənir. Xüsusilə sensorlar və 
süni intellekt kimi müasir texnologiya-
lar su ehtiyatlarının daha səmərəli idarə 
edilməsinə, su itkilərinin azaldılmasına, 
iqtisadi sahələrdə sudan istifadənin opti-
mallaşdırılmasına imkan verir. Bütün bun-
larla bərabər, su ehtiyatlarının yenilənməsi 
təşəbbüsləri genişlənir. Sinqapur və İsrail 
də daxil olmaqla bəzi ölkələrdə şirin suyun 
bərpası üçün tullantı sularının təkrar emalı 
texnologiyalarından fəal şəkildə istifadəyə 
başlanılıb.  

BMT-nin Dayanıqlı İnkişaf Məqsədləri 
2030-cu ilədək hər kəsin təhlükəsiz su və 
sanitariya xidmətlərinə çıxışını hədəflə-

yir. Bu məqsədə suyun idarə edilməsinin 
təkmilləşdirilməsi və çirklənmənin azal-
dılması daxildir. Əlavə olaraq, beynəlxalq 
təşkilatlar və xarici dövlətlər su idarəçili-
yini yaxşılaşdırmaq, eləcə də su sahəsində 
münaqişələrin qarşısının alınmasını təşviq 
etmək üçün səy göstərirlər.

Qeyd edilənlərlə yanaşı, Türkiyə, Gür-
cüstan, Rusiya, İran, habelə Qazaxıstan 
və Türkmənistan kimi qonşu dövlətlərdə 
iqlim dəyişikliyindən, o cümlədən hava 
temperaturunun artmasından və yağıntı 
normalarının azalmasından irəli gələn su 
ehtiyatlarında dəyişmə, su təchizatı və ir-
riqasiya infrastrukturunda mövcud prob-
lemlər, müasir texnologiyaların zəif tətbiqi 
kimi amillər ölkəmizdə su ehtiyatlarının 
formalaşmasına xeyli təsir göstərir.

“Su ehtiyatlarından səmərəli isti-
fadəyə dair Milli Strategiya”da Dövlət 
Statistika Komitəsinin məlumatına əsas-
lanılaraq bildirilir ki, Azərbaycanda  illik 
orta temperatur xüsusən 1980-ci ildən 
etibarən artmağa başlayıb və 2023-cü ildə 
14,7°C-yə yüksəlib. 1915−2000-ci illərdə 
temperatur artımı  illik orta hesabla 0,6°C 
qeydə alındığı halda, 2000−2020-ci illər-
də bu artım 0,8°C-yə bərabər olub.   Son 
30 ildə  isə illik isti (maksimum tempe-
raturun 35°C-dən yuxarı olduğu) günlərin 
sayı 10-dan 15-ə artıb.  

Temperatur artımı və buxarlanma 
Xəzər dənizinə axan suyun həcminin  azal-
masına səbəb olub. Belə ki, 2006-cı ildən 
etibarən Xəzərdə suyun səviyyəsinin ildə 
orta hesabla 11 santimetr azalması qeydə 
alınıb. Eyni zamanda, ölkə ərazisində ya-
ğıntıların uzunmüddətli dinamikası, ümu-
milikdə, sabit olsa da, son onillikdə cüzi 
azalma müşahidə edilib. Dövlət Statistika 
Komitəsinin məlumatına görə, ölkədə ya-
ğıntıların orta illik miqdarı 2002−2011-ci 
illərdəki 512,4 millimetrdən 2012−2023-
cü illərdə 438,6 millimetrədək azalıb. 
Azərbaycanla yanaşı, Türkiyə, Ermənis-
tan, Gürcüstan və İranda da atmosfer ya-
ğıntılarının azalması su ehtiyatının həm 
transsərhəd, həm də yerli miqyasda aşağı 
düşməsi ilə nəticələnib.  

Növbəti onillikdə Azərbaycan Respub-
likasında yağıntıların proqnozlaşdırılan 
səviyyəsi ilə bağlı qeyr – müəyyənlik var. 
Mövcud qeyri–müəyyənliklər və tempe-
raturun artması su ehtiyatlarının daha çox 
buxarlanmasına, çay axınlarının zəifləmə-
sinə, buzlaqların sürətlə əriməsinə və nə-
ticədə şirin su ehtiyatlarının azalmasına 
gətirib çıxara bilər. İl ərzində ardıcıl quru 
günlərin maksimum sayında müşahidə 
edilən artım tendensiyası o qədər böyük 
olmasa da, quraqlıq və su qıtlığı ilə bağlı 
riskləri artırır. 

2023-cü ildə Dünya Bankı tərəfindən 
dərc edilən Azərbaycan üzrə “Ölkə iqlim 
və inkişaf hesabatı”nda seçilmiş dövlət-
lərlə müqayisədə aparılan təhlildə növbəti 
illərdə kəskin iqlim dəyişikliyi və tempe-
raturun artmasının Azərbaycana nisbətən 
aşağı dərəcədə təsir edəcəyi qeyd olunub,  
hidroenerji istehsalının gücü əsas risk ami-
li kimi önə çəkilib.  

Qlobal istiləşmə  
uzun sürəcək

İlk növbədə, su mənbələri nəzarətdə saxlanılmalıdır

Pre-COP29 müzakirələri  
Avropada yüksək dəyərləndirilir

İndi dövlətlərdən daha çox qətiyyət tələb olunur

(əvvəli 1-ci səhifədə)

Vopke Hukstra bir neçə 
həftə sonra reallaşacaq 
COP29-da iqlim dəyişikliyi 
ilə mübarizə tədbirlərinin ma-
liyyələşdirilməsinin bütün işti-
rakçılardan daha çox səy tələb 
ediləcəyini diqqətə çatdırıb.  

Onun sözlərinə görə, iq-
lim maliyyəsində həm özəl, 
həm də dövlət sektorlarından 
ciddi məsuliyyət tələb edilir: 
“Bizim avropalıların sadiqli-
yi ilə yanaşı, həm də ödəmə 
qabiliyyətinə malik digər 

ölkələrin də məsuliyyətini öz 
üzərinə götürəcəklərinə əmin-
liyə ehtiyacımız var... Bu gün 
Lüksemburqda Aİ ölkələrinin 
iqlim nazirlərinin görüşündə, 
əsasən, 3 məsələni müzakirə 
edəcəyik. Birincisi, mövcud 
vəsaitin həcmini necə artırmaq 
olar? İkincisi, bu vəsaitin ən 

çox ehtiyacı olanlara, o cüm-
lədən kiçik ada dövlətlərinə 
və xüsusilə, Afrikada ən az in-
kişaf etmiş ölkələrə çatmasını 
təmin etmək üçün nə lazımdır? 
Üçüncüsü, donor bazasını necə 
genişləndirə bilərik, çünki bu, 
çox önəmlidir”.  

Xatırladaq ki, Vopke Huks-

tra oktyabrın 10–11-də Bakı 
səfəri çərçivəsində COP29-dan 
öncəki son nazirlər görüşündə 
iştirak edib. COP29-a bir ay 
əvvəl qalmış Bakıda iqlim 
maliyyələşməsi, beynəlxalq 
karbon bazarları, Paris Sazişi-
nin 6-cı maddəsi, adaptasiya, 
nəticələrin yumşaldılması, şəf-

faf hesabat və COP28-in fosil 
yanacaqlardan keçidi sürət-
ləndirmək öhdəliyinin yerinə 
yetirilməsi kimi mövzuları 
müzakirə etmək üçün mühüm 
imkan olub.

O, eyni zamanda,  “Missi-
ya 1.5 üçün yol xəritəsi” üzrə 
yüksək səviyyəli tədbirdə iş-

tirak edib və alimlərin gəldiyi 
nəticələr və vətəndaş cəmiyyə-
tinin iştirakı nəzərə alınmaqla, 
öhdəliklərin icrasına növbəti 
milli töhfəsinin hazırlanması 
üzrə  Aİ-nin təcrübəsini bölü-
şüb. 

Komissar COP29-dan ön-
cəki son nazirlər görüşündə 
iqlim dəyişikliyinə adaptasiya, 
itki və zərər mövzusunda nazir 
müzakirəsində də iştirak edib. 
Bu, xüsusilə məlumatlandırıcı 
olub, çünki dünyanın hər ye-
rindən ölkələr nəinki öz təc-
rübələrini bölüşüblər, həm də 
adaptasiya üzrə qlobal məqsəd  
naminə iqlim prosesi üçün bir 
sıra göstəricilərin işlənməsinin 
vacibliyi barədə razılığa gəlib-
lər.

Sonra komissar Hukstra 
Birləşmiş Milətlər Təşkilatı-
nın  baş katibinin müavini və 
Birləşmiş Milətlər Təşkilatının  
Davamlı İnkişaf Qrupunun 
sədri Əminə Məhəmməd ilə 
ğörüşüb. Onlar danışıqların 
hansı mərhələdə olduğunu və 
COP28 konsensus impulsunun 
necə davam etdiriləcəyini mü-
zakirə ediblər. 

Almaniya Avropa İttifaqının  
COP29-a dəstəyinə əmindir

Almaniyanın Xarici İşlər Nazirliyinin beynəlxalq iqlim siyasəti üzrə xüsusi 
nümayəndəsi, dövlət katibi Cennifer Morqan Lüksemburqda jurnalistlərə 
açıqlamasında Bakıda keçirilən BMT-nin İqlim Dəyişmələri üzrə Tərəflərin 
İlkin Konfransının (Pre-COP29) məhsuldar olduğunu və dünya ölkələrinin 
iqlim dəyişikliyi ilə mübarizədə bundan sonra da fəal iştirak edəcəyini, 
Avropa İttifaqının COP29-un uğurla keçirilməsinə dəstək verəcəyini bildirib.   

Almaniya XİN dövlət katibinin sözlə-
rinə görə, Lüksemburqda Avropa İttifaqı 
ölkələrinin iqlim nazirlərinin görüşünün 
əsas məqsədi Bakıda keçiriləcək COP29-a 
hazırlığın müzakirəsidir: “Biz əmin olma-

lıyıq ki, ötən il enerji keçidi ilə bağlı əldə 
edilmiş razılaşmaların həyata keçirilməsi 
planını tətbiq edirik və o, ölkələr tərəfin-
dən yerinə yetirilir”.

Təmiz və sağlam gələcəyimizin hədəfləri
Azərbaycan Texniki Universitetinin enerji səmərəliliyi və “yaşıl enerji” 
texnologiyaları kafedrasının müdiri Ramiz Kəlbiyev bildirib ki, qlobal 
dünyanın tərkib hissəsi olaraq iqlim dəyişmələrinin fəsadları ilə üzləşən 
Azərbaycanın belə mötəbər tədbirə–COP29-a  evsahibliyi etməsi heç də 
təsadüfi deyil. 

Alim qeyd edib ki, ölkəmiz dünya 
düzəninə müsbət toxunuşlar etməyə cəhd 
edən, ekoloji prosesləri müsbətə doğru 
dəyişməyə çalışan azsaylı dövlətlər sı-
rasındadır. R.Kəlbiyevin sözlərinə görə, 
ölkəmiz metan emissiyalarının azaldılması 
üzrə öhdəliyi dövlətlərin könüllü qəbul et-
məsini nəzərdə tutan Qlobal Metan Öhdə-
liyi təşəbbüsünə qoşulub və 2030-cu ilədək 

elektrik enerjisinin qoyuluş gücündə bər-
paolunan enerjinin payının 30 faizə çatdı-
rılmasını hədəf kimi müəyyənləşdirib, eyni 
zamanda, iqlim dəyişikliyi yaradan qazla-
rın emissiyalarının 35 faiz, 2050-ci ilə qə-
dər isə 40 faiz azaldılmasını hədəfləyib. 

Azərbaycan Prezidentinin sərəncamı 
ilə 2024-cü ilin ölkəmizdə “Yaşıl dünya 
naminə həmrəylik ili” elan edilməsi isə 

COP29 beynəlxalq tədbirinə verilən dəyə-
rin, o cümlədən “yaşıl” və sağlam gələcək 
naminə atılan addımların bariz nümunəsi-
dir.

“Dayanıqlı “yaşıl”  
gələcək üçün standartlar” 

Azərbaycan Dövlət Neft və Sənaye Universitetində  “Yaşıl dünya naminə 
həmrəylik ili” və “Ümumdünya standartlar günü”nə həsr olunan “Dayanıqlı 
yaşıl gələcək üçün standartlar” mövzusunda II Beynəlxalq elmi-praktik sim-
pozium keçirilib.   

Simpoziumda dünyada gedən iqlim də-
yişikliyi  və “yaşıl” enerjiyə keçid fonunda 
Prezident İlham Əliyevin ölkəmizdə 2024-
cü ilin “Yaşıl dünya naminə həmrəylik ili” 
elan edilməsinin və COP29 kimi mötəbər 
tədbir ərəfəsində universitetdə belə bir 
beynəlxalq elmi simpoziumun keçirilmə-
sinin önəmindən danışılıb, Azərbaycanda 
gənclərin dayanıqlı “yaşıl” gələcək üçün 
maarifləndirilməsi, eləcə də  yeni stan-

dartların tətbiqində gənclərin fəal iştirak 
etmələri barədə danışılıb.  

Konfransa onlayn qoşulan Türk Stan-
dartları İnstitutunun Azərbaycan nümayən-
dəliyinin rəhbəri Gülhan Arzu Yüzereroğ-
lu, Qazaxıstan Satbayev Universitetinin 
dekanı Darxan Erejep beynəlxalq simpo-
ziumun müasir çağırışlara uyğun, o cüm-
lədən cəmiyyət üçün vacib olan mövzunu 
əhatə etdiyini diqqətə çatdırıblar.

Səhifəni hazırladı:  
Vaqif BAYRAMOV 

 XQ

Özü göl, dərdi dəniz Xəzər
Xəzər – dünyanın nadir su hövzəsi. 
Xəzər – zəngin neft-qaz yatağı. 
Xəzər – nadir balıqlar aləmi. 
Xəzər – suyu, qumlu sahilləri can 

dərmanı. 
Xəzər – sinəsində ilk şəhər salınan 

dəniz. 
Xəzər – bu günümüzün siyasət 

dənizi. 
Xəzər – şairlərin ilham qaynağı. 
Xəzər – ekoloji məngənəyə salınmış 

canlı.
Xəzər dənizi son onilliklərdə, in-

diyədək olmadığı qədər dünyanın diqqət 
mərkəzindədir. Bu, səbəbəbsiz deyil. 
Çünki müstəqillik qazandıqdan sonra 
Azərbaycanın həyata keçirdiyi böyük neft 
və qaz strategiyası əsasən zəngin karbo-
hidrogen ehtiyatları olan Xəzərlə bağlıdır. 
Buna görə də təkcə özümüz yox, dostla-
rımız və düşmənlərimiz də Xəzər haqda, 
onun sərvətləri barədə çox danışır, çox 
yazırlar.

Mən müxtəlif vaxtlarda bu mövzuda 
mərhum akademik, Azərbaycan Coğrafiya 
Cəmiyyətinin sədri, görkəmli xəzərşünas 
alim,  2012-ci ildən Azərbaycan Milli Elm-
lər Akademiyası akademik H. Ə. Əliyev 
adına Coğrafiya İnstitutununa direktoru, 
Dövlət Mükafatı laureatı Ramiz Məmmə-
dovdan müsahibələr almışam.

R.Məmmədov həm də Xəzər dənizi 
üzrə Tədqiqatların Əlaqələndirmə Şura-
sının sədri idi. Onun Xəzərlə bağlı maraq 
və yanğı ilə söylədiklərinin çoxu bu gün də 
ürəyimdə yaşayır. Bu yazıda qeyd edilən 
dəyərli fikirlər layiqli vətəndaş, gözəl in-
san olan Ramiz müəllimdən eşitdiklərim-
dir. Ruhu şad olsun.

Adi çəkiləndə ilk anda gözlərimiz 
önündə böyük neft gölü, bitib-tükənmək 
bilməyən qaz anbarı və bir az mübaliğə 
ilə desək, müxtəlif qitələrə işıq, rahatlıq, 
inkişaf paylayan kəmərlər canlanır. Zəngin 
təbii sərvətləri ilə Xəzərin dünyaya mey-
dan oxuduğu illər davam edir. Lakin Xəzər 
son onilliklərdə, belə demək olarsa, siyasət 
dənizinə çevrilib. Böyük dövlətlərin maraq 
dairəsində olan Xəzərin siyasi statusu da 
elə bununla bağlı düyünə düşmüşdü. Şükür 
ki, Azərbaycan rəhbərliyinin gərgin səyi 
nəticəsində bu problem həllini tapdı. Onu 
da deyək ki, Xəzəryanı beş ölkə arasında 
dənizlə daha sıx təmasda olanı Azərbay-
candır. Təəssüf ki, təbii sərvətləri sürətlə 
istismar olunan Xəzər artıq hədsiz çirklə-
nib. İndi onun sinəsində çoxlu ölü sahələr 
mövcuddur. Xəzərin ciddi müalicəyə ehti-
yacı var.

Həm nadirdir, həm də qədim
Bəs bu unikallığı və reliktliyi sü-

but edən göstəricilər hansılardır? Ramiz 
müəllimin dediyinə görə, Xəzər öz tarixi 
dövründə üç əsas mərhələni keçib. Birin-
cisi, Çar Rusiyası dövründə Xəzər dənizi-
nin loqosu xəritə və onun üstündə iri nərə 
balığı olub. Yəni nərə balığı bu dənizin 
simvolu idi. Vaxt keçdi, XIX əsrin orta-
larından başlayaraq, Xəzərdə axtarışlar 
aparıldı, neft çıxarılmasına başlanıldı və 
dənizin simvolu neft buruqları oldu. Bu, 
Xəzərin tarixində ikinci mərhələdir. Artıq 
Xəzərdə nərə balığı çox azalıb. Neft isə 
hələ çoxdur. 

Unikallığı özünü coğrafi hidroiqlim 
şəraiti və biomüxtəlifliyi ilə təsdiq edir. 
Məsələn, Xəzər suitisi ancaq bu dənizə 
məxsusdur. İkincisi, dünya nərə balıqları 
ehtiyatının təxminən 80 faizə qədəri Xəzər 
dənizindədir. Bu iki göstərici kifayətdir ki, 
biz Xəzəri unikal adlandıraq. Amma uni-
kallığı sübut edən başqa göstəricilər də var. 
Məsələn, elə balıq növləri də var ki, ancaq 
Xəzər dənizindədir və sair. Bu dənizin bio-
tası çox zəngindir. 

Dünyada relikt, yəni Yerin inkişafının 
tarixini özündə yaşadan 15–20 ərazi qalıb. 
Onu da deyim ki, Yerin ən cavan dövrü, 
yəni dördüncü mərhələsi bizim yaşadığı-
mız dövrdür. Bu dövrün yaşı təqribən 500 
min ildir. Üçüncü dövrə, yəni dinozavrlar 
yaşayan dövrə aid bitki aləmi Xəzərətrafı 
ərazilərdə, dəqiq desək, Hirkan meşəsində 
- Astara–Lənkəran rayonları ərazisindəki 
meşənin (bir hissəsi İrana gedib çıxır) təx-
minən 70 milyon il yaşı var. Bu faktın özü 
Xəzərin reliktliyini sübut edir. 

Xəzər türk dənizidir
Ramiz müəllim bu mövzuda çıxışları-

nıda və yazılarında Xəzəri türk dənizi ad-
landırırdı.Və deyirdi ki, bu fikrin təsdiqi 
üçün Xəzərin ətrafında yaşayan xalqların 
həyat və inkişaf yoluna diqqət yetirmək 
lazımdır. O da həqiqətdir ki, bu dənizin ət-
rafında yaşayanların, demək olar ki, hamısı 
türk və türk kökənlidirlər. 

Kimin payı nə qədərdir?
İndi çoxlarını maraqlandırır ki, Xəzə-

rin neft və qaz ehtiyatları nə qədərdir və 
həmin sərvətdən Azərbaycanın qismətinə, 
təxminən, nə qədər düşür? Təsdiq oluna-
na görə, Xəzər dənizində 10 milyard ton 
neft var. Bu, çox böyük rəqəmdir. Xəzər-
dəki təsdiq olunan neftin 3 milyard tonu 
Azərbaycanın payına düşür. 5 milyard 
tonu Qazaxıstan sektorunda, 2 milyardı da 
Türkmənistan, Rusiya və İran şelflərində-
dir. Araşdırmalar Xəzər neftinin ehtiyatla-
rını yenidən qiymətləndirməyi tələb edir. 
Qaz barədə isə dəqiq göstərici söyləmək 
çətindir. Çünki son dövrlərdə bir-birindən 
zəngin qaz yataqları kəşf edilib. Yəqin ki, 
yeniləri də tapılacaq.

Dənizə çirkli çaylar axır
Bu çaylar Rusiya, Ermənistan, Gür-

cüstan və digər ölkələrdən keçərək Xəzərə 
qovuşur. Təbii ki, həmin çaylar keçdiklə-
ri ərazilərdəki sənaye tullantılarıni dənizə 
gətirir. 

Xəzərin çirklənmə mənbələri çoxdur. 
Bu mənbələr arasında birinci yeri çaylar 
tutur. Ən böyüyü də Volqadır. Çünki Ru-
siya sənayesinin, eyni zamanda, əhalisinin, 
təxminən, 70 faizi Volqa çayı üzərindədir. 
Həmin obyektlərin, demək olar ki, heç bi-
rində müasir texnologiya yoxdur. Araşdır-
malara görə, Volqa ilə ildə Xəzərə 75 min 
tondan çox neft məhsulları gəlir. Yaxşı ki, 
dənizin özünütəmizləmə qabiliyyəti yük-
səkdir. O olmasaydı, artıq biz üfunət içəri-
sində yaşayardıq. 

Xəzəri çirkləndirməkdə ikinci yeri 
Bakı buxtası tutur. Bakı, ətrafında yerləşən 
şəhər, qəsəbə, sənaye obyektləri və neft 
emalı müəssisələri çirkləndirmədə öncül-
dürlər. 

Xəzərin və ətraf ərazilərin ekologiyası-
nı yaxşılaşdırmaq heç vaxt unudulmama-
lıdır!

Hazırda Xəzərin ekologiyası ilə bağlı 
xeyli yerli və beynəlxalq qurumlar fəa-
liyyət göstərir. Amma onların fəaliyyəti, 
gördükləri işlər dənizin dərdlərini unutdu-
racaq qədər yetərli deyil.

2010-cu il ölkəmizdə 
“Ekologiya ili” idi 

Bundan əvvəl bu mövzuda Azərbaycan 
Prezideni iki sərəncam vermişdi. Birincisi, 
1996–2010-cu illərdə Abşeron və Xəzər ət-
rafında ekologiyanı yaxşılaşdırmaq, digəri 
Xəzər dənizinin çirklənmədən qorunma-
sı barədə idi. Təbii ki, bir neçə sərəncam 
və qərarla bu məsələni həll etmək olmaz. 
Amma bu, yaxşılığa doğru bir addım idi. 
Bu mövzuda çıxışlarının birində Prezident 
İlham Əliyev belə demişdi: “Ac Afrikada 
ətraf mühiti mühafizə haqqında fikir söy-
ləmək mənasızdır...” Yəni ac adam, birinci 
növbədə, bir tikə çörək barədə düşünür. 
Yaxud, əgər sən balası soyuqdan donan 
adama deyirsənsə ki, meşəni qırma, bunun 
faydası olmaz. Çünki o insan hansı yolla 
olur–olsun, uşağını qorumaq üçün meşəni 
qıracaq. 

Artıq Azərbaycan bir çox problemləri-
ni həll edib. Elə mərhələyə gəlib çıxmışıq 
ki, avropalılar kimi biz də ətraf mühitin 
mühafizəsi barədə ciddi fikirləşməliyik". 
Çünki davamlı inkişafın alternativi yox-
dur. Bunun da əsası təbiəti mühafizədir. 
Bu baxımdan Ekologiya və Təbii Sərvətlər 

Nazirliyi və Milli Elmlər Akademiyası çox 
işlər görür. Təəssüf ki, elmin maliyyələş-
dirilməsi respublikamızda hələlik lazımi 
səviyyədə deyil.

Xəzərdə balıq azdır
Xəzər karbohidrogen ehtiyatları ilə 

yanaşı, nadir balıqların vətəni kimi hə-
mişə diqqət mərkəzində olub. Bəs hazırda 
Xəzərdə balıqçılığın vəziyyəti necədir? 
Xəzərətrafı dövlətlər yığışıb bu dənizdən 
balıq tutulmasına qadağa qoyublar. Təşəb-
büs də Azərbaycandan olub. Bu təşəbbüsü 
ilk dəstəkləyən Rusiya olub. Yalnız İran 
tərəfi buna razı olmayıb və indi də ovu da-
vam etdirir. Onu da deyək ki, bir müddət 
Azərbaycanın balıqyetişdirmə zavodu yox 
idi. 1992-ci ildə Dünya Bankının maliyyə-
si ilə Neftçala rayonu ərazisində Xıllı Ba-
lıqyetişdirmə Zavodu fəaliyyətə başladı. 
Orada ildə, təxminən, 15–18 milyon ədəd 
xırda balıq yetişdirilib dənizə tökülür. Ru-
siya, İran, Qazaxıstan da bu işi görür. Buna 
baxmayaraq, dənizdə hələ də balıq azdır. 

Bəzi informasiyalar siyasi 
xarakter daşıyır… 

Bəzən Qərb mətbuatında informasi-
yalar gedir ki, Azərbaycan nefti tezliklə 
tükənəcək. Bu informasiyaların əksəriy-
yəti siyasi xarakter daşıyır. Həmin saxta 
məlumatlar dünyanın Azərbaycan neftinə 
marağını öldürmək məqsədi daşıyır. 

Tarixi və milli baxımdan Xəzər dənizi-
nin ətraf xalqlara bir xeyri də onun ətrafın-
dakı istirahət zonaları, bağlardır. Ona görə 
də Xəzəri yaxşı qorumaq lazımdır. Bura-
dakı təbii zənginlikləri məhv etmək olmaz.

Suyun səviyyəsi  
daim dəyişir

Məlumat üçün deyək ki, haçansa Xəzə-
rin səviyyəsi indikindən 18 metr yüksək 
olub. Sonralar da dəyişmələr çox olub. 
Ramiz müəllim obrazlı şəkildə deyirdi ki, 
Xəzərin tarixi onun qalxıb–enmə tarixidir. 
Sonra elə vaxt olub ki, su tamam çəkilib 
– Abşeron yarımadasından yuxarıda su ol-
mayıb, ancaq cənub hissədə olub...

1978-ci ildən 1995-ci ilə kimi Xəzər 
dənizinin səviyyəsi 2 metr qalxıb. Onda 
Azərbaycanın sosial-iqtisadi həyatına, ət-
raf mühitinə birbaşa dəyən ziyan 2 milyard 
ABŞ dolları təşkil edib. O vaxt Azərbayca-
nın illik büdcəsi yarım milyard dollar idi. 
Təkcə Dərin Özüllər Zavoduna 200 milyon 
dollar ziyan dəymişdi. Həqiqətən də, eko-
loji problemlə yanaşı, böyük sosial-iqtisadi 
problemlər əmələ gəlmişdi. Azərbaycanda 
xeyli ekoloji qaçqın yaranmışdı. 

Bu barədə təkliflər müxtəlifdir. Birin-
cisi, gərək biləsən ki, suyun səviyyəsi necə 
dəyişəcək. Bu proqnozu vermək də çox 
çətindir. Çünki bu, daha çox iqlim dəyiş-
mələri ilə bağlıdır. Elm də bu gün iqlimin 
proqnozunu geniş verə bilmir. Maksimum 
6 aylıq proqnoz verilə bilir. Buna görə də 
sahil zonasını mənimsəyəndə bunu mütləq 
nəzərə almalısan. 

Sahil zonasında  
hərc-mərclik

Təxminən 45-50 il əvvəl Dənizkənarı 
Parkda  suyun səviyyəsi çox qalxmışdı. 
Nəticədə sahilə yaxın ağac və gül kolları-
nın çoxu şor suyun təsirindən qurumuşdu. 
İndi isə suyun səviyyəsi o qədər enib ki, 
dənizdə yeni adacıqlar üzə çıxıb.  

Məlum olduğu kimi, bu ilin avqust 
ayında Rusiya Prezidenti Vladimir Puti-
nin ölkəmizə səfəri zamanı Xəzərin hədsiz 
çirklənməsi və suyun səviyyəsinin enmə-
silə bağlı iki ölkə rəhbərləri narahatlıqla-
rını ifadə ediblər. Problemlə bağlı Rusiya 
lideri sonradan Həştərxan vilayətinin qu-
bernatori İqor Babuşkilə görüşü zamanı 
bildirib ki, bu yaxınlarda Azərbaycan-
da idim. Azərbaycan Prezidenti, Xəzə-
rin dayazlaşmasına diqqət çəkdi. İlham  
Əliyev Həştərxan vilayəti ilə qarşılıqlı təsir 
haqqında səmimi danışdı.

Bundan sonra V. Putin qarşıdakı illər-
də Volqa və Xəzər dənizi regionunda elmi 
araşdırmaların aparılması barədə göstəriş-
lər verib. 

İldə Xəzərdə   
1 metr su buxarlanır 

Xəzərə tökülən çaylardan sənaye 
müəssisələrində istifadə, suvarma və digər 
məqsədlər üçün hər il çoxlu su götürülür. 
Əgər həmin sular da dənizə tökülsəydi, nə 
baş verərdi? 

 Xəzərin su balansı var – gəlir hissə-
si və çıxar hissəsi. Gəlir hissəsi çayların 
gətirdiyi su və səthinə düşən yağıntıdır. 
Bir də yeraltı axınlar; bunlar azdır. Çıxar 
hissəsi səthindən buxarlanmadır. Bunla-
rın arasında tarazlıq pozulsa, yəni gələn 
su çox olsa, səviyyə qalxır, yaxud əksinə 
olanda səviyyə aşağı düşür. Bu məsələ də 
araşdırılıb. Məlum olub ki, sovet hökumə-
tinin inkişaf dövründə, yəni 50–60 ildə 
Xəzər dənizinə axan çaylardan ildə 50 
kubkilometr su götürülüb. Əlavə edək ki, 
Kür çayı dənizə ildə, orta hesabla,15 kub-
kilometr su verir. Belə deyək ki, təxminən 
üç Kürün suyu gəlib Xəzərə çatmayib. 
Hesablamaya görə, Xəzərə 4 kubkilometr 
su töksən, dənizin səviyyəsi bir santimetr 
qalxar. 

İldə Xəzər dənizinin səthindən bir metr 
su buxarlanır. Əgər dənizin üstünü bağla-
maq mümkün olsaydı, onda səviyyə ildə 
bir metr qalxardı.

Hazırda Xəzərdə təqribən 1500–2000 
kvadratkilometr ərazi daimi neft təbəqəsi 
ilə örtülüdür. Həmin ərazilər, belə demək 
olarsa, ölü nöqtələrdir. Xəzər dənizinin 
ümumi sahəsi isə 370–400 min kvad-
ratkilometr arasında dəyişir, 1500–2000 

kvadratkilometr onun qarşısında nədir ki. 
Yəni neft tullantılarının buxarlanmaya tə-
siri azdır. Amma bir şey var: suyun özünün 
tərkibi dəyişəndə buxarlanması azalır. Belə 
ki, təmiz su çox buxarlanır. Ancaq dənizə 
tökülmüş neft ekoloji şəraitə böyük təsir 
göstərir. 

“Sıfır tullantı”ya doğru
Hazırda Xəzərin problemlərin həllinə 

kömək edəcək tədqiqatlar aparılır, yeni la-
yihələr həyata keçirilir. Ramiz müəllimin 
fikrincə, Xəzər dənizinə qarşı biganəlik 
çox olub. Lakin dünyanın heç bir dənizi bu 
qədər tədqiq olunmayıb. 

Yaxşı nümunə var – Baltik dənizi. Bal-
tik dənizinin, demək olar ki, heç bir proble-
mi yoxdur. Çünki ətraf ölkələr dənizin qo-
runmasında birgə işləyirlər. Qara dənizdə 
də vəziyyət yaxşılaşıb. Amma Xəzərətrafı 
ölkələr status məsələsində ortaq məxrə-
cə gəlsələr də bu sahədə əsaslı iş görmək 
istəmirlər. 2003-ilin noyabr ayının 4-də 5 
Xəzəyanı ölkə Tehranda  “Xəzər dənizinin 
ətraf mühitininmühafizəsi haqqında Çər-
çivə Konvensiyası”  imzalayıb ( 2006-cı 
il avqustun 12-də qüvvəyə minib). Lakin 
“Tehran konvensiyası” hələ ki, Xəzərin 
yaralarına dərman ola bilməyib. Yaxşı ki 
dənizin özünütəmizləmə qabiliyyəti var, 
o, köməyə gəlir. Əgər “sıfır tullantı” şüa-
rı irəli atılsa, yəni bütün çirkab mənbələri 
kəsilsə, Xəzərin ilkin halına qayıtmasına, 
təqribən” 40 il lazımdır.

Bir də suyun  
şirinləşdirilməsi...

Bir neçə il əvvəl mətbuatda Xəzərin 
suyunun şirinləşdirilməsi ilə bağlı bəzi iş-
lərin görüldüyü haqda informasiya getmiş-
di. Amma sonralar nədənsə bu barədə heç 
nə deyilmədi. Bu barədə danışarkən həm-
söhbətim vurğuladı ki, Xəzərin suyundan 
istifadə barədə pilot layihə var. Bu fikri də 
Azərbaycan Prezidenti İlham Əliyev irəli 
sürüb. Məqsəd Xəzər dənizinin suyunu şi-
rinləşdirərək istifadə etməkdir. Amma elə 
fikirləşmək lazım deyil ki, həmin suyu tə-
mizləyib, bu gün haradasa istifadə edəcə-
yik. Yox. Hələ ki, buna elə də ehtiyac yox-
dur. Lakin unutmayaq ki, təbiətdə gedən 
iqlim dəyişmələri və onun nəticələri göstə-
rir ki, arid, yəni quraq yerlərdə yağıntının 
miqdarı getdikcə azalacaq, nəm, rütubətli 
yerlərdə isə yağıntının miqdarı bir qədər 

də artacaq. Azərbaycan ərazisinin 60 faizi 
ariddir. Artıq su qıtlığı hiss olunur. Doğ-
rudur, səmərəli istifadə etsək, mövcud su 
mənbələri bəsdir. Təəssüf ki, səmərəli isti-
fadə etmirik. Bir də unutmayaq ki, tarixən 
dünyada müharibələrin çoxu su üstündə 
olub. Bir ayrı fakt da var: gör sənin suyu-
nun başında duranlar kimlərdir? Ermənis-
tan, Gürcüstan, Rusiya. Deməli, problem 
getdikcə böyüyə bilər. Bu gün Xəzərin su-
yunun şirinləşdirilməsi pilot layihədir. Sa-
bah qara gün olanda bu təcrübədən istifadə 
edib kimsəyə möhtac olmaqdan qurtarma-
lıyıq. Bu layihə çox lazımlıdır.

Xəzər sağalsa...
Ramiz müəllimlə son söhbətdə bir ar-

zumu da çatdıqmışdım ki, yəqin haçansa 
Xəzərin sahilində görüşüb bu mövzuda 
daha nikbin söhbət edəcəyik. Hörmətli 
akademikimiz gülümsəyərək dedi ki, in-
şallah, mən də bu ümiddəyəm... 

Unutmayaq, Xəzər sağalsa, ən böyük 
problemlərimizdən biri azalar. Axı Xəzər 
bizim üçün tükənməz sərvət qaynağı, sağ-
lamlıq mənbəyi, ruhumuzun oylağıdır.

Səməd MƏLİKZADƏ

Xalqını sevən “xalq düşməni”
əli ulu unun inayət i milli arlı ımı ı q ruması lmu du

Azərbaycanın ən tanınmış dilçi-alimləri, folklorşünasları arasında adı 
ehtiramla çəkilən Vəli Xulu u elm-sənət yolunda var qüvvəsini sərf edən-
lərdən olub. Cəmi 43 il yaşayıb, amma qısa ömründə çox böyük işlər gö-
rüb, tarix, ədəbiyyatşünaslıq və dilçiliklə bağlı çox dəyərli kitablar yazıb.

Bu gün onu xatırlamağımıza səbəb 
1937-ci ilin oktyabrında nahaqdan gül-
lələnməsidir. Qondarma dəlillərlə onun 
həyatını hədəfə alanlar bir neçə aylıq 
həbsindən sonra qərar qəbul edirlər ki, 
məhkəməsi olsun, həm də işə şahidsiz, 
prokurorsuz və vəkilsiz baxılsın. Qərarın 
ertəsi günü, oktyabrın 12-də saat 18:00-
da “məhkəmə” başlayır və 18:20-də (cəmi 
20 dəqiqəyə) sona çatır. Məhkəmə qərara 
alır: “Vəli Məmmədsöyün oğlu Xuluflu ən 
yüksək cəzaya – güllələnməyə məhkum 
edilsin”. Ertəsi gün, yəni oktyabrın 13-də 
günahsız alimin həyatına son qoyulur.    

Filologiya üzrə fəlsəfə doktoru, Əmək-
dar mədəniyyət işçisi Rəhman Salman-
lının “Gizli güllələnən alim” kitabında 
Vəli Xuluflunun faciəli taleyi geniş əksini 
tapıb. Tanınmış tənqidçi, filologiya elmlə-
ri doktoru Vaqif Yusifli isə məqalələrinin 
birində onu gözəl alim, ziyalı və şəxsiy-
yət, poliqlot kimi səciyyələndirərək yazır: 
“Türk dünyasına möhkəm tellərlə bağlı 
olan bu insan ensiklopedik biliyə malik 

idi – ərəb, fars, rus, türk dilləri ilə yanaşı, 
alman, türkmən, tacik dillərini də bilirdi. 
İsmayıl bəy Qaspralının “Dildə, fikirdə, 
işdə birlik” ideyasının reallaşması uğrunda 
qətiyyətlə mübarizə aparırdı – Yeni Türk 
Əlifbası komitəsinin fəallarından biri idi. 
Aprel çevrilişi baş verəndə Gəncədə Qəza 
Komitəsində çalışan Vəli Xuluflu ona görə 
bolşeviklərin qara siyahısına düşür ki, qo-
humlarından biri qaçaq olubmuş”.

Sovet rejimi 1926-cı ildə Bakıda ke-
çirilmiş Birinci mumittifaq Türkoloji 
Qurultayında məruzəçi olmuş və hətta 
kiçik bir məlumatla belə çıxış etmiş tür-
koloqların hamısını qara siyahıya salaraq 
məhv edirdi. Onlardan biri də Vəli Xuluf-
lu idi. Digər gülünc bəhanə isə bu idi ki, 
1928-ci ildə onun toplayıb nəşr etdirdiyi 
Azərbaycan tapmacalarından birində DTK 
əməkdaşları guya sətiraltı məna tapmışdı-
lar. Müstəntiq açmasını uşaqların da əzbər 
bildiyi “Hamını bəzər, özü lüt gəzər” tap-
macası ilə bağlı alimə irad tutmuşdu: “Siz 
bununla düşmən dəyirmanına su tökürsüz, 
yəni sovet adamları hamını geyindirir, özü 
lüt gəzir...” (!?). Beləcə, azərbaycanlılara 
qənim kəsilən erməni sumbatovların, qa-
lustyanların və onların əlaltılarının saxta 
ittihamları bir çox görkəmli ziyalılarımız 
kimi, Vəli Xuluflunun da aradan götürül-
məsinə səbəb olub. Özü də Vəli Xuluflu 
türkoloq alim Bəkir Çobanzadə ilə eyni 
gündə güllələnib.

O zaman “xalq düşməni”nin ailəsi də 
olmazın zillətlərə düçar olub. Vəli Xuluflu 
tutulandan sonra Fatma xanım (həyat yol -
daşı) da incidilib, onların evi ələk-vələk 
olunub. Bakının Oktyabr rayon xalq məh -
kəməsi belə bir qərar qəbul edib: “Xuluflu 

Fatma Əli qızı özü ilə yaşayan bütün ailə 
üzvləri – oğlu, qızı və anası ilə birlikdə 
Bakı şəhər soveti tərəfindən verilmiş ev -
dən çıxarılsın. Boşaldılmış ev Bakı şəhər 
mənzil idarəsinə verilsin”. Bayıra atılan 
ailə üzvləri acı taleyin ümidinə buraxılıb. 
Fatma xanım 1938-ci ildə “xalq düşmə -
ni”nin həyat yoldaşı kimi cəmi bircə dəfə 
dindirilib və ona “nə yoğurdum – nə yap -
dım”, 8 il həbs hökmü oxunub. şaqlar 
Qorki adına kitabxanada xadimə işləyən 
nənənin himayəsində qalıblar. Doğrudur, 
çox sonra, yəni 1957-ci ildə Vəli Xuluf -
luya da, Fatma xanıma da bəraət verilib, 
ancaq bu, daldan atılan daş təsirində olub. 
Vəli Xuluflunun qəbrinin yeri bilinməyib, 
doğma kəndi isə Şəmkir dəryaçasının al -
tında qalıb...  

Professor Vəli Xuluflu düz 130 il əvvəl 
– 1894-cü ildə Azərbaycanın Yelizavetpol 
qəzasında –  hazırkı Şəmkir rayonunun 
Xuluf kəndində anadan olub. Əvvəlcə 
mollaxanada və “Mədrəseyi-ruhaniyyə” 
məktəbində oxuyub, ardınca həmin mək-
təbdə müəllim kimi fəaliyyətə başlayıb. 
1917-ci ildə Gəncədə Müəllimlər İnstitu-
tunu bitirib, 1920–1922-ci illərdə Gəncə 
quberniyasında işləyib. Partiya sıralarında 
“təmizləmə” işləri ilə əlaqədar Sov.İKP 
üzvlüyündən çıxarılıb. Sonra AD -nun 
şərqşünaslıq fakültəsində təhsilini davam 
etdirib, paralel olaraq Yeni Türk (Azər-
baycan) əlifbası komitəsində təlimatçı iş-

ləyib, “Bakı fəhləsi” kooperativ nəşriyyatı 
və “Azərnəşr”lə əməkdaşlıq edib. 1929–
1932-ci illərdə Azərbaycan Dövlət Elmi 
Tədqiqat İnstitutunda elmi katib işləyib, 
elm ocaqlarının yenidən təşkili zamanı isə 
Dil-ədəbiyyat və İncəsənət İnstitutuna di-
rektor təyin edilib.

əhmətkeş alim sonra bir müddət 
Mərkəzi Arxiv İdarəsinin müdiri, Dövlət 
Elmi Şurasının sədr müavini, SSRİ EA-nın 
Azərbaycan şöbəsinin mütəxəssisi olub. 
Ömrünün son ilində SSRİ EA Azərbaycan 
filialının Tarix İnstitutunun direktor müa-
vini və digər vəzifələrdə çalışıb.

Azərbaycanda yeni əlifba ideyasının 
qızğın tərəfdarlarından olan Vəli Xuluflu 
bu işə hərtərəfli əməli yardımı ilə seçilib. 
Ta məlum 1937-cu il repressiyalarınadək 
respublikanın elmi və mədəni həyatın-
da üzdə olub. “Yeni türk əlifbası ilə yazı 
qaydaları” adlı kitabçası o zaman üçün 
çox gərəkli idi. Eyni zamanda, ağır dövrün 
çətinliklərinə baxmayaraq, bir çox kitab-
lar nəşr etdirib:  “Koroğlu”, “İmla lüğəti”, 
“Tapmacalar”, “Panislamizm, imperializm 
və ruhaniyyət”, “Din və qadın”, “Din və 
mədəni inqilab”, “Səlcuq dövlətinin tarixi 
quruluşuna dair”, “Məhərrəmlik münasi-
bətilə” və sair əsərləri, yüzlərlə qəzet və 
jurnal məqaləsi onun məhsuldar alim ça-
lışmalarıdır.    

Aşıq yaradıcılığını çox sevən ədib 
“Koroğlu”ya aid kitabında qəhrəmanın 
aşıqlığına dair yazırdı ki, aşıq yaradıcılığı 
elin ruhudur, o, lazım olanda qılıncdan da 
kəsərlidir. Özü də daim Azərbaycan ruhu-
nun daşıyıcısı olub, ana dili və ədəbiyya-
tımızın fədakar tədqiqatçısı kimi tanınıb. 
1926-ci ildə “Azərbaycan xalq ədəbiyya-
tından materiallar” seriyası ilə “El aşıqla-
rı” kitabını çap etdirib. Bu kitaba Qurbani, 
Xəstə Qasım, Aşıq Ələsgər, Aşıq Hüseyn 
Şəmkirli və başqalarının tərcümeyi-halları 
ilə yanaşı, müxtəlif aşıqların repertuarın-
dan yazıya alınmış yüzdən çox qoşma, gə-
raylı, təcnislər və Şəmkirli Aşıq Hüseynə 
məxsus “Reyhan” dastanı daxil edilib.

Vəli Xuluflunun həbsindən bir gün 
əvvəl evində axtarış zamanı guya oradan 
müxtəlif “zərərli” kitablar (Buxarinin, 
Kamenevin, Trotskinin, inovyevin), ta-
pılıb, şəkil və məktublar götürülüb. Səhəri 
gün SSRİ Xalq Daxili İşlər Komissarlığı 
Dövlət Təhlükəsizliyi İdarəsi 5-ci şöbəsi-
nin rəisi Avanesyan tərəfindən dindirilib. 
İdarənin zirzəmisində saxlanılan Vəli Xu-
luflu Trotski- inovyevçi təşkilatın üzvü 
olmaqda, S.M.Kirovun qətlində iştirak 
etməkdə, 1934-1937-ci illərdə partiya və 
hökumət rəhbərlərinə qarşı terrorda, Azər-
baycanın bölgələrində silahlı üsyan etmək 
üçün hazırlıq işləri aparmaqda, Mərkəzi 
Komitənin katibi Bağırova qarşı sui-qəs-
din hazırlanmasında iştirakda, əksinqila-
bi və ümumittifaq pantürkist mərkəzinin 
rəhbəri Bəkir Çobanzadə və Əziz Qubay-
dulinin mövqeyini müdafiə etməkdə, rəh-
bər olduğu müəssisələrdə dövlət əmlakına 
zərər vurmaqda ittiham olunub. Qısaca 
desək, alimə terrorçu damğası vurulub.

  Repressiya maşını işıqlı alimi cismən 
aradan götürsə də, mənən məhv edə bilmə-
yib. Özü kimi ölməz əsərləri doğma xalqı-
nın əbədi saxlancına çevrilib.  

  Bu gün Bakıda, Gəncədə və Şəmkirdə 
“Vəli Xuluflu” küçələri var, bindan başqa, 
doğma yurdunda orta məktəb və mədə-
niyyət evi onun adını daşıyır. nudulmaz  
şəxsiyyətin xatirəsi daim uca tutulur.  

. OS Lİ  
XQ

Söz dünyasının Vaqifi
Düz 81 il öncə  1943-cü ildə, bir payız günü Qubada dünyaya göz 

açan Vaqif Əlixanlı dünən  çiskinli bir payız günü Bakıda həyata əlvida 
dedi. Azərbaycan Radiosu və Televiziyasında, digər TV-lərdə yaddaqalan 
verilişləri, “Qobustan” dərgisində maraqlı yazıları, “Azərbaycanfilm”də 
çoxsaylı ssenariləri, tərcümələri ilə tanınan istedadlı qələm sahibi bizləri 
cismən tərk etsə də, daim ən xoş və kövrək xatirələrlə anılacaq. 

Teatrda, televiziya sənətində, radioda, 
rəssamlıqda, tərcümə və dublyaj sahəsin-
də yorulmaz fəaliyyəti ilə nümunə olan, 
qənimət ziyalılarımızdan sayılan Vaqif 
Əlixanlının özünün bir müsahibəsində de-
diyi kimi, nəsil şəcərəsi   Fətəli xanla baş-
layıb. XVIII əsrin görkəmli azərbaycanlı 
dövlət xadimi və sərkərdəsinin kötükcəsi 
olması ilə fəxr edib. Onun nümunəvi dav-
ranışları, saf ziyalı mövqeyi ilə seçilməsi 
də, yəqin ki, bununla bağlı idi.  

Vaqif Əlixanlı Azərbaycan Dövlət 
niversitetinin (indiki BD ) şərqşünas-

lıq fakültəsinin kitabxanaçılıq şöbəsini 
bitirmişdi. Radiodakı “Bulaq”, “Dünya-
nı bəzəyənlər”, televiziyadakı “Palitra”, 
“XX əsr incəsənəti”, “Qırxıncı otaq”, “Sarı 
sim”, “Nəbz” verilişləri, “Rənglər” silsilə 
hekayələri həmişə maraqla qarşılanıb. Bir 
ara Mədəniyyət Nazirliyində əvvəlcə “İn-
cəsənət və teatr” şöbəsinin baş redakto-
ru, sonra “Teatr və konsert müəssisələri” 
idarəsinin rəisi olub, Rusiya, Yaponiya, 
Nörveç, Türkiyə və başqa ölkələrdə res-
publikamızı layiqincə təmsil edib. “Əmək-
dar mədəniyyət işçisi” fəxri adına layiq 
görülüb.

Onun ədəbiyyata sevgisi xüsusilə bö-
yük idi. Bir neçə il Azərbaycan Yazıçılar 
Birliyi Quba bölməsinə rəhbərlik edib, 
gözəl bədii tərcümələr edib, müəllifi oldu-
ğu “Əkmə qəm ağacı” kitabı ədəbi cameə-

də təqdir olunub. “Qarğa piri” əsəri mifo-
loji aspektdə yazılmış sanballı nümunədir. 
Ötən il işıq üzü görən “Söz və qələm” tər-
cümə jurnalı da Vaqif Əlixanlının rəhbərli-
yi ilə yola çıxmışdı. 

 2011-ci ilə Dövlət Gənc Tamaşaçılar 
Teatrı Vaqif Əlixanlının “Əcəl atı” əsərini 
tamşaya qoyub. Əsər Azərbaycan Televi-
ziyasında da nümayiş etdirilib. Təəssüf ki, 
bunun üstündən nəhs 13 il keçəndən sonra 
əcəl atı onun özünü götürüb apardı.

Qələminin işığı, düşüncəsinin geniş-
liyi, dərin vətənsevəliyi ilə seçilən Vaqif 
Əlixanlının xatirəsi daim onu sevənlərin 
ürəyində yaşaycaq.

Allah rəhmət eləsin.

XQ

“Göy göl”dən ucalan səs
Bu obrazlı fikrin müəllifi ulu Nizami yurdundan pərvazlanmış musiqi 

sənəti fədaisi, Xalq artisti Şahnaz Haşımovadır. Onun şə af bulaq kimi 
çağlayan məlahətli səsinin məhz bu qədim şəhərin payına düşməsi biz 
gəncəlilər üçün fərəh qaynağıdır.  

Şahnaz Həsən qızı Haşımova yarım əsr- 
dir ki, oxuyur, səsi ilə hər kəsi heyrətlən-
dirir. İlk musiqi təhsilini Qənbər Hüseynli 
adına Gəncə Musiqi Məktəbində alıb. Bir 
neçə il dalbadal bədii özfəaliyyət kollek-
tivlərinin “Oxu, tar” festivalının iştirakçısı 
olub. 1975-ci ildən “Göy göl” ansamblının 
solisti kimi fəaliyyət göstərib. Sonra 9 il 
Gəncə Dövlət Filarmoniyasının direktoru 
və bədii rəhbəri olub. 2000-ci ildə Xalq ar-
tisti fəxri adına, 2016-cı ildə isə Preziden-
tin Fərdi  təqaüdünə  layiq  görülüb. Bu gün 
filarmoniyada sənət yaradıcılığı ilə yanaşı, 
Gəncə Musiqi Kollecində pedaqoji fəaliy-
yətini davam etdirir. nlü sənətkarın “Mən 
dərdimi mahnılara danışdım”, “Vətən, sən 
güman yerimsən”, “Yaz yağışı” adlı şeir 
kitabları da nəşr olunub. 

Sənətə ilk gəlişini xatırlayan Şahnaz  
Haşımova söhbətlərinin birində deyib: 
“Biz o zaman populyarlıq  barədə fikir-
ləşmirdik. Hətta qızlar müğənni olmaqdan 
çəkinirdilər, onları  yalvar-yaxarla  sənətə  
gətirirdilər. Mənimsə  səsim olduğuna 
görə Gəncənin  Toxuculuq  sarayında  öz 
yoldaşlarımla  dərnəyə  gedirdim. Gəncə-
də  hər  il  mayın  19-da  mahnı  bayramı 
keçirilirdi. Bütün mədəniyyət ocaqlarında 
konsertlər təşkil olunur, gənc istedadlar 
üzə  çıxarılırdı. Nəriman  Məmmədovun 
məşhur “Analar” mahnısını oxuyandan  
sonra  Fikrət  Verdiyev  məni yeni  yarat-
dığı “Göy-göl” ansamblına  solist  kimi  
dəvət  etdi”.  

Xalq artisti Şahnaz Haşımova belə-
cə püxtələşərək tanınıb. Respublikamızın 
hüdudlarından kənarda da milli musiqimi-
zin, muğamatımızın təbliğində  xidmətlər 
göstərib. Onun ifasında muğamlarımız öz 
orijinallığını, koloritini qoruyub saxlamaq-
la milli musiqi mədəniyyətimizin əvəzsiz 
təməli olaraq təqdim edilib.    Sözsüz ki, 
muğam ifaçılığının əsas keyfiyyət meyarı 
xanəndənin peşəkarlığıdır. Bu baxımdan 
Şahnaz xanımın xüsusi üstünlüyü var, din-
ləyicini sehrli aləmə qovuşdurur. Azərbay-
can  televiziyası və radiosunun xəzinəsi 
olan “Qızıl fond”da saysız-hesabsız lent 
yazıları mənəvi sərvət kimi qorunub sax-
lanılır. Onun zəngin repertuarında “Kəsmə 
şikəstə”, “Qarabağ şikəstəsi”, “Mirzə Hü-
seyn segahı”, “Şahnaz”, “Dəstgah” kimi 

muğamlarımızla yanaşı, “ ca dağlar”, 
“Qaragilə”, “Şuşanın dağları” xalq mahnı-
ları, eləcə də Azərbaycan bəstəkarlarının, 
türk, fars, tacik, əfqan, ərəb və başqa xalq-
ların mahnıları da əsas yer tutur. 

Bu gün ötənləri xatırlayan xalq artisti 
Şahnaz Haşımova sənət uğurlarının qaza-
nılmasında ailə üzvlərinin də xüsusi yeri 
olduğunu qeyd edir: “Evimizdə  mənə xü-
susi diqqət və qayğı vardı. Hətta mən məşq 
edəndə valideynlərim heç kimi   otağıma 
buraxmazdılar ki, mane olmasınlar. Bacım 
Aybəniz uşaq vaxtı çox dəcəl idi. Otaqdakı 
stolun altına girib gizlənirdi ki, mənə qu-
laq asa  bilsin. Onda ağlıma gəlməzdi ki, o 
da mənim kimi müğənni olacaq. Sonra ifa 
bacarığını nəzərə alıb onu musiqi  məktə-
binin fortepiano sinfinə qoyduq”.

Şahnaz Haşımovanın sənət yolu heç 
də hamar olmayıb. Ona  paxıllıq edənlər, 
hər vəchlə yaradıcılıq uğurlarına mane 
olmaq istəyənlər də vardı. O isə  hər za-
man xeyirxah insanlara güvənib. Onları bu 
gün də böyük minnətdarlıqla xatırlayır. Bu 
barədə dedikləri: “Süni maneələr ucbatın-
dan bəzən həvəsdən düşür, hətta doğma 
Gəncəmdən çıxıb getməyi də fikirləşirdim. 
Yaxşı insanlar qoymurdular. Bir ara  “Göy-
göl”dən ayrılmağı qətiləşdirəndə həyat 
yoldaşım, Əməkdar artisti Eldar Abdulla-
yev “Şərəfxanlı El nəğmələri” Teatrının bi-
nasında “Yeni  Gəncə” adlı ansambl yarat-
dı ki, bekar qalmayım. O zaman Aybəniz 
də mənə dəstək olmaq  üçün Bakıdan gəlib 
bir müddət Gəncədə, mənim yanımda qal-
malı oldu”.

Deyirlər, yaş artıqca insan müdrikləşir, 
geri dönüb ötən illərə baxır, atdığı addım-
ların düzünə-səhvinə nəzər yetirir. Belə 
anlarda insanın əzizləri, dostları  ona daha 
çox dayaq olur. Bu gün mehriban, xoşbəxt 
ailə, 2 övlad, 6 nəvə sahibi olan Şahnaz 
Haşımova öz sənət sevgisini elə bu sağlam 
təməllər üzərində qoruyub saxlayır. Həyat 
yoldaşı –- kaman ustası Eldar Abdullayev 
və oğlu – Əməkdar  artist Tural Abdulla-
yevlə birgə bu sənət yollarında inamla ad-
dımlayır. Yaradıcılıq  zirvəsinin ucalığın-
da, müqəddəs saydığı səhnənin varlığında  
dayanaraq: “Sənət  zirvəmdir, səhnə ucalı-
ğım” deyir.

Anar  rt ru   C LİYEV

1937  Qətl günü Həmkarımızın xatirəsi

Qədim gitaranın sirli aləmi
Peşəkar musiqiçi Cavid Ələkbərlinin (Cavid 

Bakı) “Klassik gitara haqqında dərslik” adlı 
kitabı həm musiqi məktəbləri və kursları üçün 
metodiki vəsait, həm də ənənələrə dərin hör-
mətlə gitara sənətindəki müasir meyilləri birləş-
dirən nadir yaradıcılıq işi kimi dəyərlidir.

Nəşrin aktuallığı təkcə 
klassik ifa texnikasını əhatə 
etməsində deyil, eyni zaman-
da ümumi musiqi nəzəriy-
yəsinin mühüm aspektlərini 
diqqətə çatdırmasındadır. Bu 
komplekslilik dərsliyi yüksək 
peşəkarlıq səviyyəsinə can 
atan gənc musiqiçilər, həmçi-
nin öz bilgilərini dərinləşdir-
mək istəyən həvəskarlar üçün 
ideal bələdçi sayıla bilər.

Cavid Bakının qabarıq 
nəzərəçarpan məziyyətlərin-
dən biri dünya repertuarını 
Azərbaycan xalq mahnıları, 
bəstəkar əsərləri, hətta gitara-
ya adaptasiya olunan muğam-
ları orijinal şəkildə bir araya 
gətirməsidir. Bu yenilikçi 

yanaşma mədəni mübadilə-
nin vacibliyini göstərməklə 
yanaşı, bir daha bəlli edir ki, 
ənənələr necə davamlı şəkildə 
inkişaf edərək, qlobal musiqi 
irsinin tərkib hissəsinə çevrilir. 
Milli mədəniyyət nümunələ-
rinə xas özəlliklərin tədris 
prosesinə daxil edilməsi şa-
girdlərdə milli mənlik şüuru-
nun formalaşmasında mühüm 
önəm daşıyır, eyni zamanda 
onları dünya mədəni prosesin-
də fəal iştiraka hazırlayır. 

Dərslik musiqi məktəblə-
rinin şagirdlərindən tutmuş, 
yaşlı həvəskarlara qədər geniş 
auditoriya üçün nəzərdə tutu-
lub. Nəzəri materialların sadə 
və aydın dillə ifadə olunması 

məntiqi metodik strukturla ya-
naşı, gələcək ifaçıların notöy-
rənmə çətinliklərini qorxusuz 
dəf etmələrində onlara əvəz-
siz yardımçı olacaq. Özünün 
15 illik pedaqoji təcrübəsinə 
əsaslanan müəllif elə bir sis-
tem təklif edir ki, təkcə texniki 
ifanı təkmilləşdirmir, həm də 
şagirdləri onlara ruhən yaxın 

olan musiqini əxz eləməklə, 
seçdikləri simli alətə sevgi 
aşılayır.

Cavid Bakının kitabı qlo-
bal mədəni proseslər konteks-
tində yeni gitaraçılar nəslinin 
yetişməsi baxımından önəm-
lidir.

əz A AZA

Çörəyi süfrələrin şahı, müqəddəs nemət adlandırıb, hər şeydən uca 
tutublar. Çörək and yerimiz sayılıb. Mərhum şair Ənvər Rzanın çörək 
haqqında yazdığı şeirdə deyildiyi kimi:  

rəy  ər ydən m qəddə  anı ,
rəyə and ç  z m a a ar.

Kə d y  ç rəy  ayaq amayı
rə  ta danar a, zdə qan ar.

Doğrudan da babalarımız çörəyi  hə-
mişə urvatlı tutublar. Çörəyin bir tikəsi 
yerə düşəndə onu götürərək öpüb göz-
lərinin üstünə qoyublar, heç vaxt çörək 
süfrəsinin üstündən adlayıb keçməyiblər. 
Kitablar içərisində ən qiymətlisi “Quran”, 
nemətlər içərisində isə çörəkdir. 

Ana torpağın qapqara şumlanmış sinə-
sinə toxum düşür. Əkinçi əllərinin hərarə-
ti, alın təri ilə aylarla onun nazını çəkir, 
gübrəsini verir,  malasını çəkir, suvarma-
sını aparır. Torpaq qar yorğanını başından 
atan kimi tarla nəhəng bir səməni boşqabı-
nı xatırladır.

Sünbülləri tellənən buğda zəmisi 
gözəllik, bolluq və bərəkət mənbəyidir. 
Yazda yaşıl dəniz kimi yırğalanan, tel-tel 
olub tellənən taxıl zəmisi yayda sapsarı sa-
ralıb dən tutur, biçilərək döyülür, sonra də-
yirmanda üyüdülərək una çevrilir. ndan 
xəmir yoğrulur, kündələr tutulur və təndirə 
yapılaraq çörək bişirilir. Müqəddəs hesab 
elədiyimiz çörək tarladan süfrəyə gəlib 
çıxanadək bu qədər uzun  və heç də asan 
olmayan bir yol keçir.

Çörək indiyədək bəşəriyyətin istehsal 
etdiyi ən yüksək dəyərə malik və heç nə ilə 
əvəz olunmayan bir nemətdir. Bu gün bağ-
çaya gedən uşaq da, məktəbə ayaq döyən 
şagird də, ali məktəbə üz tutan tələbə də  
onun necə ağır və məşəqqətli bir kəndli 
əməyi hesabına süfrənin üstünə gəlib çıx-
dığını bütün incəliyi ilə bilməlidir.  

Çox da ki, onlar özləri yaşda uşaqların 
cütboyun öküzlərin boynuna mindirilərək 
cüt əkildiyini, tarlada qalan bir dəstə süm-
büldən, xırmana daşınan arabadan yerə 
tökülən bir xışma buğdadan ötəri kolxoz 
sədrinin qırmancının ağrısını duymayıblar. 

Çox da ki, onlar   aclıq-qıtlıq vaxtı bir 
loxma çörək üçün körpələrin səhərədək 
zar-zar ağladığından, günlərlə ac qalan 
adamların qədimi çəki tərəzisinin üstündə 
tökülüb qalan un tozunu dilləri ilə yaladıq-
larından xəbərsizdirlər,  talonla çörək sa-
tılan Böyük Vətən  müharibəsi günlərini, 
ötən əsrin 90-cı illərinin uzun çörək növ-
bələrini yaşamayıblar.

Çox-çox şükürlər ki, indi mağaza piş-
taxtalarında  çörəyin çeşidi çox genişdir: 
ağ çörək, “Borodino” çörəyi, “İvanovka” 
çörəyi, baton çörək, dənli çörək, zavod 
çörəyi, təndir çörəyi, kəpəkli çörək, çovdar 
çörəyi, çəltik çörəyi, qarğıdalı çörəyi, qara 

çörək, lavaş, qozlu çörək,  südlü çörək, fə-
tir, fəsəli, yuxa...

Lakin təəssüf ki, min bir zəhmət və alın 
təri hesabına başa gələn çörəyin qədrini, 
dəyərini çox vaxt  lazımınca bilməyənlər 
də var.  Belə olmasaydı, hər gün mağaza-
lardan alınan çörəklər kif atandan, quru-
yandan sonra zənbil-zənbil toplanıb zibil 
yeşiklərinin kənarına yığılmazdı, mərasim 
və məclislərdə, ələlxüsus toy şənliklərində 
kiloqramlarla çörək israf edilməzdi  

Qədim bir rəvayətdə deyilir ki, evində 
çörəyi yığıb-yığışdıra bilməyən bir  ailə 
başçısı Allah-təalanın yanına gedərək 
onun çörəyini bir az azaltmağı xahiş edir.  
Allah-təala ona deyir ki, get, evdə yuxa 
bişir. 

Kişi evə gələrək həyat yoldaşına evdə 
külfətin hər bir üzvü üçün bir önlük tik-
məyi tapşırır. Önlüklər tikilib hazır olan-
dan sonra həyat yoldaşı sacda yuxa bişirir. 

şaqlara da tapşırır ki, yuxanı yeyəndə ön-
lüyü qarşınıza tutun ki,  ovulub tökülənlər 
oraya yığılsın, sonra ovulub tökülən yuxa 
qırıntılarını də ovuclayıb yeyin. Elə edin 
ki, yuxadan bir qram da itkiyə getməsin, 
qəhr olmasın. 

Belə də edirlər, evdə hamı yuxanı 
yeyəndən sonra ovuntusunu önlüyün ara-
sından yığıb yeyir, zay olmasına imkan 
vermirlər. Ailə başçısı baxır ki, evdə un 
dolu kisələr, təhnədə çörək aşıb daşır. Evdə 
çörək azalmır ki, artır. 

Yenidən Allah-təalanın yanına gedib 
ona üz tutur. Böyük Yaradan ona deyir ki, 
ağsaqqal, sənin çörəyin heç vaxt azalma-
yacaq, həmişə bol olacaq. Çünki sən çörək 
qədri bilən kişisən. 

Kaş bu müqəddəs nemətə qarşı hər kə-
sin qəlbində evində  yuxa bişirtdirən həmin 
o külfət sahibi  qədər  hörmət və ehtiram 
olaydı. Onda əlbəttə ki, təndirimiz bərəkət-
dən düşməzdi. Təhnəmiz çörəklə bol, 
süfrəmiz ruzulu olardı. Çörəklə imtahana 
çəkilməzdik.

Böyük Səməd Vurğunun məşhur mis-
rası bax buna görə dillər əzbəridir: “Çörək 
bol olarsa, basılmaz Vətən!”

S yman QA A A LI

Tennisi necə kütləviləşdirək?
Bu, u aqlar ç n təhl kəsi  yun, b y klər ç n idman həyatı d məkdir

Stolüstü tennis ilk baxışdan maraqlı oyun kimi görünsə 
də, ciddi idman növlərindən biri hesab olunur. Bu oyun 
enerji sərfinə görə idman növləri arasında ön sıralardadır. 
Mütəxəssislərin fikrincə, tennis və stolüstü tennisin fayda-
ları əvəzsizdir, aşağı sinif şagirdləri üçün ən yaxşı oyundur.  

Tennisdən fərqli olaraq, 
stolüstü tennisdə xəsarət ehti-
malı daha azdır. Bu idman növü 
uşaqlarda təkcə fiziki qabiliy-
yəti inkişaf etdirmir, həm də 
diqqətcilliyin, çevikliyin inki-
şafına kömək edir, görmə qabi-
liyyətini gücləndirir.  

Bəs ölkəmizdə bu idman 
növünə uşaqların marağı ne-
cədir? Sualımıza cavab almaq 
üçün yığmanın əsas bazası 
olan “Şüa” Sağlamlıq İdman 
Kompleksinə üz tuturuq. Şəhə-
rin ən sıx yerlərindən birində – 
“Gənclik” və Nəriman Nərima-
nov metrostansiyaları arasında 
(Koroğlu Rəhimov, 19) yer-
ləşən bu gözəl məkanda stolüs-
tü tennislə məşğul olmaq üçün 
hər bir şərait yaradılıb. Komp-
leksə daxil olanda böyüklü-ki-
çikli uşaqların məşqləröncəsi 
isinmə hərəkətləri etdiklərini 
müşahidə etdik. Onların arasın-

da təxminən 4 yaşlı bir oğlan da 
məşq edənlərə qoşulub, onları 
yamsılayırdı. alda övladları-
nın məşqlərini izləyən validey-
nlərdən öyrəndik ki, yığma-
mızın ən istedadlı üzvlərindən 
biri, 13 yaşadək yeniyetmələr 
arasında qitə və dünya səviyyəli 
bir sıra  turnirlərin qalibi Onur 
Quluzadənin qardaşıdır. Onur 
özü də zalda idi. Məşqlərinə ta-
maşa edirik. Onun bəzən çevik 
hərəkətlə endirdiyi güclü, həm 
də dəqiq zərbələrdən stolüs-
tü tennis topunun yüngüllüyü, 
havanın müqaviməti hiss olun-
mur. Bəzən isə, əksinə, yüngül 
toxunuşla top hədəfə uçur. Yığ-
manın digər üzvləri, eləcə də 
yenicə stolüstü tennisin sirlərini 
öyrənən uşaqlar böyük həvəslə 

məşqləri davam etdirirlər. Biz 
isə onların valideynləri ilə söh-
bət edirik. 

8 yaşlı Camal Kərimin 
anası Səriyyə xanım deyir ki, 
oğlu hər gün məşqlərə gəlir. 
Arzusu bu idman növü üzrə 
böyük idmana getməkdir:

– Stolüstü tennis uşaqlar 
üçün arzuedilən idman növlə-
rindən biridir. ədə almaq ehti-
malı çox azdır. Camal 6 yaşın-
dan bu idman növünün sirlərinə 
yiyələnir. Onun ən böyük arzu-
su stolüstü tennis üzrə peşəkar 
idmançı olmaqdır. Öz yaşıdları 
arasında ilk 8-likdədir. Böyük 
oğlum da stolüstü tennislə məş-
ğul olur. Amma ali məktəb ha-
zırlığına görə məşqlərini azal-
dıb. 

Ailə Masazırda yaşayır. Ca-
malın atası həvəskar tennisçidir. 
Görünür, uşaqlarda bu oyuna 
maraq ailədən gəlib. 

Günel Mirzəyeva 3 ildir 
ki, oğlu Əliəkbər Mirzəliyevi 
məşqlərə gətirir. Çalışır ki, 
övladı dərsləri də buraxma-
sın. zünün dediyinə görə, 
hər gün həm dərsə, həm də 
məşqlərə getmək o qədər də 
rahat deyil:

– Əmircandan gəlirik. 
Mərkəzdə yaşasa idik, bu, bi-
zim üçün daha rahat olardı. Ən 
azı hər gün yola 3 saat vaxt iti-
ririk. Lakin övladlarımızın sağ-
lamlığı, eyni zamanda parlaq 
gələcəyi bizim üçün çox önəm-
lidir.

Onu da qeyd edək ki, Əliək-
bər Mirzəliyev də stolüstü ten-
nis yarışlarında fərqlənir və 
müəyyən nailiyyətləri də var. 

Çalışdırıcılar məşqlərin 

başa çatdığını elan edirlər. Yo-
rulmaq bilməyən uşaqlar isə 
bu dəfə qoşalaşıb öz aralarında 
qalibi müəyyənləşdirmək üçün 
oyunları davam  etdirirlər. Bu-
rada səmərəli keçən hər dəqiqə 
onlar üçün çox qiymətlidir. 

Yeniyetmə bir qız isə zala 
elə həmin gün qədəm basmış 
5 yaşlı oğlana raketkanı necə 
düzgün tutmağı öyrədir. Səidə 
Quluzadənin 9 yaşı var. zü 
də 4 ildir məşqlərə gəlir:

– Suraxanı rayonu 84 nöm-
rəli orta məktəbin 4-cü sinfində 
oxuyuram. Stolüstü tennisə bö-
yük həvəsim var. Dərslərim də 
öz qaydasındadır. Gələcəkdə 
beynəlxalq arenalarda böyük 
nailiyyətlər qazanmağı arzu 
edirəm. 

Səidə də artıq respubli-
kadaxili turnirlərdə mükafata 
layiq yerlər tutur. Diqqətimizi 
cəlb edən maraqlı məqamlardan 
biri də söhbət etdiyimiz vali-
deynlər və uşaqların Bakıətrafı 
rayonlardan gəlməsi idi. 

Qadınlardan ibarət yığ-
manın baş məşqçisi Fərhad 
İsmayılova ilk sualımız da 
elə bu barədə oldu. Məşqçi 
şəhər məktəblərindən idmana 
gələnlərin az olduğunu bildir-
di: 

– Bakı və Sumqayıtda, elə-
cə də bölgələrdə məşqçi-müəl-
limlərlə müqavilələr bağlanıb. 
6–8 yaşarası bacarıqlı uşaqlar 
aşkar edilib, məşqlərə cəlb 
olunur. Məşqçilərimiz vaxta-
şırı məktəblərdə olur, görüşlər 
keçirirlər. Bakı ətrafında harda 
ki, stolüstü tennis zallarımız var 
– məsələn, Qaradağ rayonunda, 
Bülbülə, Əmircan, Əhmədli, 
Binə, Suraxanı və digər yerlər-
də məktəblərdə uşaqlara kartlar 
paylanılır ki, bununla da, onlar 
harada və saat neçədə məşqlərin 
keçirilməsi ilə bağlı məlumat 
əldə edirlər. Stolüstü tennis zal-
larına yaxın məktəblərdə master 
klasslar və digər tədbirlərlə on-

larda maraq oyatmağa çalışırıq. 
Nəticədə, bu yolla ətraf rayon-
lardan xeyli uşaq cəlb edə bil-
mişik. Bu cür tədbirləri “Şüa” 
Sağlamlıq İdman Kompleksinə 
yaxın məktəblərdə də təşkil et-
dik. Təəssüf ki, gələn olmadı. 

mumiyyətlə, şəhər uşaqların-
da idmana maraq xeyli azalıb. 

Kişilərdən ibarət yığ-
manın baş məşqçisi Mixail 
Timofeyev də şəhər məktəb-
lilərindən daha çox, ətraf ra-
yonlardan, eləcə də bölgələr-
dən uşaqların bu idman növü 
ilə məşğul olduqlarını və nai-
liyyətlər əldə etdiklərini dedi:

– Stolüstü tennis texniki 
cəhətdən çətin idman növüdür. 
Axın olmalıdır ki, onların ara-
sından istedadlıları seçə bilək. 
Bu işdə valideynlər bizə kömək 
etməlidirlər. Bu, onların uşaqla-
rının gələcəyi və sağlamlığıdır. 

Gəldiyimiz nəticə o oldu 
ki, kiçikyaşlı uşaqları valideyn- 
lər zala gətirməlidirlər ki, on-
larda bu idman növünə maraq 
oyansın. Ədalətlə yanaşsaq, 
Stolüstü Tennis Federasiyası-
nın bu idman növünün inkişafı 
istiqamətində həyata keçirdiyi 
tədbirlər diqqətəlayiqdir. Elə 
orta məktəblərdən uşaqları cəlb 
etmək üçün görülən işlər də 
faydalıdır. 

Məşqlər başa çatsa da, zalı 
tərk etməyə tələsməyən uşaq-
lara diqqət yetiririk. Öz övlad-
larının həm gələcəyini, həm 
də sağlamlığını düşündükləri 
üçün onları səbirlə gözləyən 
valideynlərin cəfakeşliyi məm-
nunluq doğurur. Gələcəyimiz 
gənclərindir. Kim bilir, bəlkə 
də, bu zalda Avropa, Dünya və 
Olimpiya çempionları yetişə-
cək. Beləliklə, tennis çox sayda 
soydaşımızın tale yoluna çev-
riləcək. 

L y a Q ANOVA  
Q

Yaxın Şərq: qəzəb tüğyan 
edir, silahlar ölüm saçır
Son həftələr ərzində çoxları Yaxın Şərqin “böyük müharibəyə hamilə 

olduğu”nu iddia edir. Bu arzuolunmaz ssenaridə İranla İsrail arasında 
davamlı savaşın başlanması nəzərdə tutulur. Hələlik, bu dağıdıcı prosesin 
qarşısının alınması mümkünsüz görünür. 

İki barışmaz rəqib arasında müharibə 
ritorikası güclənir ki, azalmır. Dünən mə-
lum olub ki, İsrailin Baş naziri Benyamin 
Netanyahu, müdafiə naziri Yoav Qalant və 
digər güc nazirləri İrana cavab zərbəsinin 
vaxtı və üsulunu razılaşdırıblar. Razılaşma 
oktyabrın 15-nə keçən gecə keçirilən mü-
şavirədə əldə olunub. Təfərrüatlar, təbii ki,  
mətbuata sızdırılmayıb.

Ağ ev İsraili bu il noyabrın 5-də keçi-
riləcək prezident seçkilərinə qədər İrana 
kütləvi hava hücumuna başlamaqdan çə-
kindirməyə çalışır. Daha əvvəl “ ashing-
ton Post” yazmışdı ki, B.Netanyahu ABŞ 
Prezidenti Cozef Baydeni İranın nüvə və 
ya neft obyektlərinə deyil, hərbçilərinə 
zərbə endirmək niyyəti barədə məlumat-
landırıb. Ağ evin hazırkı sahibinin bu tək-
lifə nə cavab verdiyi bəlli deyil. 

Reallıq budur ki, İsrailin İranla və onun 
proksi qüvvələri olan HƏMAS, “Hizbul-
lah” və Yəməndəki husi yaraqlıları ilə 
apardığı mücadilə artıq kritik həddə çatıb. 
Tərəflərin bir-birinə raket və dronlarla hü-
cumu adi hala çevrilib. Səhnəyə daha ağır 
çəkili oyunçular, yəni İranla İsrail çıxa 
bilər. 

O məqamda böyük güclər üçün vəziy-
yətə nəzarət etmək çox çətin ola bilər. Gö-
rünən budur ki, tərəflərin geri çəkilməyə, 
güzəştə getməyə arzu və imkanları yox-
dur. Hər iki tərəfdə kəskin qəzəb dolu bir 
ab-hava yaranıb. İsrailin modern silahları 
rəqibindən çox və güclü olsa da, yaddan 
çıxarmaq olmaz ki, İranın artıq nüvə sila-
hına sahib olduğu barədə yayılan şayiələr 
həqiqət də ola bilər.  

İsrail ətrafındakı xüsusilə təhlükəli 
fiqurları bir-bir aradan çıxarır. Dünən İs-
railin Müdafiə Ordusu bir neçə gün əvvəl 
Qəzza zolağına endirdiyi hava zərbələri 
zamanı HƏMAS hərəkatının Hərbi Hava 
Qüvvələrinin komandiri Samir Əbu Dak-
kanın öldürüldüyünü açıqlayıb.

Bu barədə xəbərdə o da qeyd edilir 
ki, Əbu Dakka HƏMAS-ın Hərbi Hava 
Qüvvələrinin 2023-cü ilin oktyabrında öl-
dürülmüş əvvəlki rəhbərini əvəz edib. O, 

pilotsuz təyyarələrin İsrail ərazisinə bu-
raxılmasına cavabdeh idi və HƏMAS-ın 
hava qüvvələrinin yaradılmasında mərkəzi 
rol oynayan şəxslərdən olub.

Bu arada məlum olub ki, İsrailin Liva-
nın şimalındakı Eyto yaşayış məntəqəsin-
də yaşayış binasına endirdiyi hava zərbəsi 
nəticəsində azı 18 nəfər həlak olub. Bu 
barədə Livan Qızıl Xaç Cəmiyyətinin “X” 
sosial şəbəkəsində məlumat verilib.

“Hizbullah” yaraqlıları da İsrail vətən-
daşlarını “rahat buraxmır”. Dünən İsrai-
lin şimalında pilotsuz uçuş aparatlarının 
(P A) hücumu nəticəsində 4 hərbçi ölüb, 
azı 60 əsgər yaralanıb. İsrail rəsmiləri bil-
diriblər ki, yaralıların vəziyyəti orta ağır-
dır. Onlar təcili yardım və helikopterlərlə 
bölgədəki xəstəxanalara aparılıb.

Pentaqon isə yenidən İsrailə hərtərəf-
li dəstəyini vəd edib. Qurumun sözçü-
sü, general-mayor Pat Rayder bildirib ki, 
müdafiə naziri Lloyd Ostin prezident Co 
Baydenin göstərişi ilə Yüksək Hündürlük 
Sahəsindən Müdafiə Terminalının (THA-
AD) batareyalarını və qoşunları İsrailə 
göndərəcək.

Konqresin tədqiqat xidmətinin aprel 
hesabatına görə, Yaxın Şərqə göndəriləcək 
orduda 7 THAAD batareyası var. mumiy-
yətlə, hər biri altı yük maşınına quraşdırıl-
mış işəsalma qurğusundan, 48 tutucudan, 
radio və radar avadanlığından ibarətdir və 
onu işlətmək üçün 95 əsgər tələb olunur. 
Xatırladaq ki, THAAD “Patriot” raketləri-
ni tamamlayan sistem hesab olunur, lakin 
daha geniş ərazini müdafiə edə və 150–200 
kilometr məsafədəki hədəfləri vura bilir.

Görkəmli sovet rejissoru K.Stanislav-
ski yazırdı ki, əgər teatr tamaşasında qu-
rulan səhnədə tüfəng asılıbsa, əsərin so-
nuna qədər həmin silahdan atəş açılacağı 
şəksizdir. Məlumdur ki, regiona silahlar da 
muzeylərdə nümayiş etdirilmək üçün gön-
dərilməyib. Deməli, təəssüf ki, yaxın illər 
ərzində bu yerlərdə sülh, əmin-amanlıq ol-
mayacaq.  

Mə a m A LLAYEV  
Q

Polşa “Şərq qalxanı” qurur
Polşa Rusiya və Belarus Respublikası ilə sərhədlərinin müdafiəsini 

gücləndirmək üçün səylərini artırıb. Baş nazir Donald Tusk “Şərq qalxa-
nı” layihəsi çərçivəsində istehkamların və logistika qovşaqlarının tikinti-
sinə planlaşdırılandan daha tez, bu ilin sonuna qədər başlanacağını açıq-
layıb. Məlumatı “Eurone s” verib.

Tikintinin təxminən dörd il çəkəcə-
yi gözlənilir. “Şərq qalxanı” proqramının 
10 milyard zlotiyə (təxminən 2,3 milyard 
avro) başa gələcəyi gözlənilir. Lazımi yer-
lərdə istehkamlar təxminən 800 kilometr 
məsafədə qurulacaq.

Həftənin əvvəllərindən Polşada yeni 
müdafiə infrastrukturunun bəzi element-
lərinin sınaqdan keçirilməsi ilə bağlı təlim 
başlayıb. Hökumət başçısı, onun müavini 
və müdafiə naziri bu məqsədlə poliqona 
gəliblər.

Donald Tusk deyib: “Mən şadam ki, 
“Şərq qalxanı” layihəsi işə başlayıb, bu, 
təkcə Polşanın deyil, həm də Avropanın 
birgə səyidir, çünki Baltikyanı ölkələrin 
səyləri ilə birləşdirilir”.

Baş nazir əlavə edib: “Polşa və Avropa 
sərhədlərini qorumaq bizim haqqımız və 
borcumuzdur, onların təhlükəsizliyi heç 
kimlə müzakirə olunmayacaq və mənim 
hökumətim bu vəzifəni yerinə yetirəcək”.

a a Mİ CANOV  
Q

“Qoca” güləşçilərimiz  
Vətənə 4 medal gətirdilər

Oktyabrın 8-dən 13-dək Xorvatiyanın Poreç 
şəhərində veteran güləşçilərin Dünya çempionatı 
keçirilib.

Mundialda Azərbaycanın 4 təmsilçisi fəxri kürsüyə qalxıb. A 
kateqoriyasında sərbəst güləş üzrə Cəlal Süleymanov (62 kq) və 
Elçin Həsənov (70 kq), yunan-Roma güləşi üzrə Elgiz Məmmə-
dov (100 kq) bürünc medal qazanıb. C kateqoriyasında isə Cəlal 
Abdulov (130 kq) dünya üçüncüsü olub.

Mundialda III dərəcəli beynəlxalq hakim Kamran Baxışovla 
milli dərəcəli hakim Qədim Qurbanov ədaləti qoruyub. Baxışov 
II, Qurbanov isə III kateqoriyaya yüksəlmək üçün imtahan verib. 

Boksçumuz  
Avropa yarımfinalında

Azərbaycan boksçusu Marjona Savriyeva (50 
kq) Bolqarıstanın paytaxtı Sofiyada keçirilən Av-
ropa çempionatında yarımfinala yüksəlib.

1/4 finaldan mübarizəyə başlayan idmançı Nili Brukla (Şot-
landiya) üz-üzə gəlib. Rəqib ilk raundda zədələndiyindən həkim-
lər döyüşün davam etdirilməsinə icazə verməyiblər. Qalib elan 
olunan M.Savriyeva yarımfinala vəsiqə qazanmaqla, özü üçün 
ən azı bürünc medalı təmin edib.

Qeyd edək ki, idmançı oktyabrın 17-də yarımfinalda Domi-
nika Kuçzevska (Polşa) ilə gücünü yoxlayacaq.

Azərbaycan–Estoniya  
futbolu Qəbələdə

UEFA Millətlər Liqasında Azərbaycan yığ-
masının Estoniyaya qarşı matçı Qəbələdə təşkil 
ediləcək.

Bu barədə məlumatı Avropa futbol qurumunun mətbuat xid-
məti yayıb.

Noyabrın 16-da Qəbələ şəhər stadionunda keçiriləcək Azər-
baycan - Estoniya oyunu saat 18:00-da başlayacaq. 

L.AZAD 
XQ

“Vəfalı Səriyyə”nin səhnə taleyi
Əsər 44 ildir ki, Sumqayıtdan Bakı səhnəsinə çatmayıb

Həyatımda ilk sarsıntını “Solğun çiçəklər” televiziya tama-
şasına baxanda yaşamışam. Onda sarsıntının nə olduğunu bil-
mirdim. Məsum, günahsız Saranı Bəhramın səbəbsiz atmasını 
qəbul edə bilmirdim. 11-12 yaşım olardı, hələ dünya ilə tanış 
deyildim. Hələ bilmirdim ki, ayrılıqlar, nakam sevgilər var... 
Göz yaşları içində gülüş necə olur,  bilmirdim...  Günlərlə hava-
lı kimi gəzib-dolaşdım. Evimizdə Cəfər Cabbarlının yaşıl cildli 
“Seçilmiş əsərləri” vardı. O kitabı anamın kitab rəfindən götü-
rüb oxumağa başladım. Ədəbiyyat müəllimi olan anam dəfələrlə 
“bu kitab sənin yaşına uyğun deyil” desə də, Cabbarlının sehrli 
dünyasından ayrıla bilmədim. 

“Vəfalı Səriyyə, yaxud göz yaşı 
içində gülüş” pyesində cəhalət bataq-
lığında inləyən Səriyyənin öz sevgisi 
uğrunda apardığı mübarizə xoşuma 
gəlmişdi. Həmişə düşünürdüm ki, axı 
niyə bu cür gözəl bir əsər rejissorların 
diqqətindən kənarda qalır? 

Çox sonralar Cəfər Cabbarlının 
“Seçilmiş əsərləri”nin 1983-cü ildə 
nəşr edilmiş 1-ci cildində belə bir 
qeydə rast gəldim: “Vəfalı Səriyyə” 
ilk dəfə 1978-ci ildə H.Ərəblinski 
adına Sumqayıt Dövlət Dram Teat-
rında tamaşaya qoyulmuşdur”. Bö-
yük dramaturqumuz bu pyesi 1915-ci 
ildə, 16 yaşında yazıb. “Vəfalı Səriy-
yə” onun ilk dram əsəridir. Dram ilk 
dəfə 1947-ci ildə Azərbaycan Milli 
Elmlər Akademiyasının nəşriyya-
tında Cəfər Cabbarlının “İlk dram 
əsərləri” kitabında nəşr olunmuşdur. 
Yazıldığı tarixdən nə az, nə çox, 63 
il sonra Sumqayıt teatrı bu pyesə mü-
raciət edib. Kiçik bir araşdırma apar-
dıqdan sonra məlum oldu ki, tama-
şanın quruluşçu rejissoru o zamanın 
gənc rejissorlarından olan Mərahim 
Fərzəlibəyov imiş. Tamaşa çox böyük 
uğurla nümayiş etdirilib, deyilənlərə 
görə, tamaşaçılar “Vəfalı Səriyyə”-
nin sorağını alıb Bakıdan Sumqayıta 
tamaşaya baxmağa gedirmişlər. O 
dövrün mətbuatında da gənc rejissor 
və tamaşa haqqında xoş sözlər yazıl-
mışdı. 

Görkəmli yazıçımız Seyfəddin 
Dağlının “Azərbaycan gəncləri” qə-
zetində “Vəfalı Səriyyə...”nin ilk ta-
maşası” adlı geniş yazısı dərc olunub. 
Müəllif tamaşa haqqında belə yazır-
dı: “Vəfalı Səriyyə” 63 ildən sonra 
ilk dəfə səhnəyə çıxır. Özü də ilk 
addımını pyesdən çox-çox gənc olan 
Sumqayıt teatrının səhnəsində atır. 
Cəfər Cabbarlı bu dramını yazarkən 

Sumqayıt şəhəri mövcud olmadığı 
kimi, bu şəhər salınanda, təəssüf ki, 
artıq Cəfər Cabbarlı da həyatda yox 
idi. Görünür, tamaşanın yaradıcıları 
bu kövrək həqiqəti də nəzərə almış 
və sanki özlərinin yeni quruluşunu 
müəllifin də görə bilməsi üçün səh-
nənin hər iki tərəfində qara fon üzə-
rində ölməz dramaturqun ağ siluetini 
vermişlər. Elə bil, 44 il əvvəl olduğu 
kimi, bu gün də o, Azərbaycan Bə-
daye Teatrında ədəbi hissə müdirinin 
lojasından səhnəyə baxır. Və bizə elə 
gəlir ki, Cəfər Cabbarlı özünün ilk 
pyesinin ilk tamaşasından razı qalır”. 

Onu da qeyd edim ki, Seyfəddin 
Dağlı Cəfər Cabbarlının ömür yolun-
dan bəhs edən “Bahar oğlu” roma-
nının müəllifidir. Yeri gəlmişkən, bu 
əsərin yenidən nəşr olunması böyük 
dramaturqumuzun və unudulmaz ya-
zıçımız Seyfəddin Dağlının ruhları 
qarşısında bir ehtiram borcumuz və 
Cəfər Cabbarlının anadan olmasının 
125 illiyinə bir töhfə olardı. 

Qayıdaq “Vəfalı Səriyyə”yə. Ən 
əlamətdar hadisə isə o dövrün nüfuz-

lu rus teatrşünası Nina Velexovanın 
ümumittifaq mətbu orqanı olan “Te-
atr” jurnalında dərc olunmuş “İsteda-
dın təkamülü” resenziyası idi. Nina 
Velexova tamaşanı və rejissoru yük-
sək qiymətləndirmiş, öz mülahizələ-
rini geniş şəkildə qələmə almışdı.

“Bu əsərə Azərbaycan teatr alə-
mində müraciət olunmamışdır. Yal-
nız onun bir şəkli “Solğun çiçəklər” 
pyesinin tamaşasına əlavə edilmişdir. 
Pyesdəki hadisələrin sosial bütövlüyü 
rejissor tərəfindən qabardılaraq gənc 
Səriyyə və gimnaziyaçı Rüstəmin 
məhəbbət melodramı, bu sevginin 
faciəli taleyini lirik əfsanəyə çevir-
mişdir. Mərahim Fərzəlibəyov bu 
mövzunu bütün tamaşa boyu inkişaf 
etdirərək əsərin ideya-bədii həllini 
uğurla tapmışdır”. (“Teatr” jurnalı, 

9-cu sayı, 1980-ci il). 
Tamaşada Rüstəm obrazını Xalq 

artisti Əli Nur canlandırıb. N.Velexo-
va onun obrazı haqqında da xoş söz-
lərini ifadə edir. Mərahim müəllimlə 
görüşlərimizdən birində ondan so-
ruşdum ki, niyə məhz “Vəfalı Səriy-
yə”yə quruluş vermək istədiniz? Dedi 
ki, “Cəfər Cabbarlının digər əsərlə-
ri dəfələrlə tamaşaya qoyulmuşdu, 
amma nədənsə “Vəfalı Səriyyə”yə 
müraciət edən olmamışdı. Bu, mənə 
maraqlı gəldi, pyesi oxudum və qəra-
ra gəldim ki, mütləq bu əsəri səhnəyə 
gətirməliyəm”. 

Beləcə, tamaşa Sumqayıt teatrın-
da qoyulsa da, sorağı bütün ölkəyə 
yayılır. Sonralar Mərahim müəllim 
Cəfər Cabbarlı yaradıcılığına yenidən 
müraciət edib. Bu dəfə ədibin “Mən-
sur və Sitarə” hekayəsi əsasında eyni 
adlı televiziya tamaşasını çəkib. 

Çox təəssüf ki, həmin tamaşalar 
lent yaddaşında qalmayıb. Amma 
qəzet səhifələrində həmin tamaşalar 
haqqında teatrşünaslarımızın yazdığı 
məqalələr qalır. O yazılar vasitəsilə 
teatr tariximizin maraqlı məqamları 
ilə tanış olmaq imkanı qazanırıq. 

Böyük Cəfər Cabbarlının ilk dram 
əsəri olan, 63 ildən sonra Sumqayıt 
səhnəsində canlandırılan “Vəfalı Sə-
riyyə”, təəssüf ki, 44 ildir 44 kilomet-
ri aşıb Bakıya çatmayıb. Əsərin yazıl-
dığı şəhərə.

Kənan HACI,  
yazıçı-dramaturq

İdman xəbərləri

Damarlar təmiz olsun, ürəyin dəmir olsun!
Yüksək xolesterin çox təhlükəlidir. Orqanizm tərəfindən istifa-

də olunmayan xolesterin damarlarda yığılmağa başlayır. Nəticədə, 
damarlar daralır, elastikliyini itirir, zəif, kövrək, partlamaya meyilli 
olur.

Məhz yüksək xolesterin ürək 
və damar xəstəlikləri, ürək tutması, 
infarkt və insultun əsas səbəbidir. 
Orqanizmdə xolesterinin səviyyəsini 
aşağı salmaq üçün xüsusi preparatlar 
– statinlər təyin olunur. Lakin son il-
lər statinlərin təhlükəli yanaşı təsirlə-
ri haqqında məlumatlar artmaqdadır. 
Belə ki, onların qəbulu şəkərli diabet 
riskini artırır.

 Xarici mətbuatın yazdığına görə, 
yalnız dərman preparatları ilə deyil, 
həyat tərzini, qəbul edilən qidaları 
fərqli etməklə damarları xolesterin-
dən azad etmək mümkündür. ABŞ-
nin “Express Health” portalı yazır 
ki, aparılan araşdırmalar və sınaqlara 
əsaslanaraq, mütəxəssislər xoleste-

rinin səviyyəsini salmaq üçün bəzi  
tövsiyələr veriblər.

Tövsiyələrdə qeyd edilir: 
1. Qida qəbulunda doymuş yağ-

ların azalması vacib şərtləndəndir. 
Əsas mənbələr – yağlı, qırmızı ət və 
yağlı süd məhsullarıdır. 

2. Trans-yağlardan imtina edil-
məlidir. Söhbət marqarin, bərk bitki 
yağları (palma yağı və s.), dükanlar-
da satılan şirniyyatlar, yarımfabrikat-
lar, ucuz süd məhsullarından (onların 
tərkibinə palma yağı əlavə olunur) 
gedir. 

3. Omeqa-3 yağlı turşularla zən-
gin olan məhsulların qəbulu artırıl-
malıdır. Bu, dəniz balığı, qoz, kətan 
və zeytun yağlarıdır. 

4. Qidalanmada lifli məhsul-
ların çoxaldılması vacibdir. Liflər 
pis xolesterinin mənimsənilməsini 
azaldır və onun orqanizmdən xaric 
olunması prosesini stimullaşdırır. 
Belə məhsullar arasında paxlalılar, 
meyvə-tərəvəz, göyərtilər, yarmalar, 

buğda kəpəyi kimi məhsulları qeyd 
etmək olar. 5. Tövsiyələrin önündə, 
təbii ki, spirtli içklərin qəbulundan 
imtina gəlir.

Z.HÜSEYNLİ  
XQ

Abşeronda və Aranda yağış, dağlarda qar və duman
Ekologiya və Təbii Sərvət-

lər Nazirliyi Milli Hidromete-
orologiya Xidmətinin verdiyi 
məlumata əsasən, oktyabrın 
16-da Bakıda və Abşeron ya-
rımadasında buludlu hava 
şəraiti üstünlük təşkil edəcək. 
Bəzi yerlərdə fasilələrlə  yağış 
yağacağı gözlənilir. Yarım-
adanın ayrı-ayrı yerlərində 
qısamüddətli intensivləşəcəyi, 
şimşək çaxacağı ehtimalı var. 
Mülayim cənub-şərq küləyi 
əsəcək.

 Gecə 13-16°, gündüz 17-
20° isti olacaq.  Atmosfer təz-

yiqi normadan yüksək 764 mm 
civə sütunu, nisbi rütubət gecə və 
gündüz 60-70  faiz  olacaq. Azər-
baycanın rayonlarında bəzi yerlər-
də fasilələrlə  yağış yağacağı, şim-
şək çaxacağı gözlənilir. Ayrı-ayrı 
yerlərdə qısamüddətli leysan xa-
rakterli olacağı, dolu düşəcəyi, 
dağlıq ərazilərdə qar yağacağı eh-
timalı var. Arabir duman olacaq. 
Qərb küləyi əsəcək. Havanın tem-
peraturu gecə 11-16°, gündüz 18-
23°, dağlarda gecə 3-7°, gündüz 
9-14° isti olacaq.

Q.QASIMOV  
XQ

Sağlamlıq

Hava


